
ᒎᑎᐅᑉ ᓇᒡᓕᖕᓂᖓ 1

ᒎᑎᐅᓪᓕ  ᓇᒡᓕᖕᓂᓂ  ᐅᕙᑦᑎᓐᓄᑦ  ᓴᖅᑭᑎᓚᐅᖅᐹ  ᓱᓕ 
ᐊᔪᖅᑐᓕᔨᐅᑎᓪᓗᑕ ᙭ᔅᑑᓯᐅᑉ ᑐᖁᑦᔪᑎᒋᓚᐅᖅᐹᑎᒍᑦ. —ᕉᒪᒥᐅᓄᑦ 5:8

ᖄᖏᖅᑕᐅᕕᖕᒥᒃ ᓇᓪᓕᐅᓐᓂᖅᓯᐅᖅᕕᒃᓴᐅᑉ ᓯᕗᓂᖓᓂ, ᔩᓱᓯ ᖃᐅ-
ᔨᒪᒐᒥ ᐊᑖᑕᒥᓄᑦ ᐊᐅᓪᓚᖅᕕᒃᓴᖓ ᓯᓚᖅᔪᐊᕐᖕᒥᑦ ᓇᓪᓕᐅᑎᓕᕐᖕ-
ᒪᑦ, ᓇᖕᒥᓂᖅ ᐃᓄᖁᑎᓂ ᓇᒡᓕᒋᒐᒥᒋᑦ ᓯᓚᖅᔪᐊᕐᖕᒦᑦᑐᑦ, ᐃᓱᐊ-
ᓄᓪᓗ ᑎᑭᓪᓗᓂ ᓇᒡᓕᒋᕔᑦ. —ᔪᐊᓇᓯ 13:1

ᓇᒡᓕᒍᓱᖕᓂᖅᓴᐅᔪᖃᓐᖏᓚᖅ ᐃᒤᑦᑐᒥᒃ, ᐃᓅᓯᕐᖕᒥᓂᒃ ᑐᓂᓯᔪᒥᒃ 
ᐃᓚᓐᓇᕆᔭᓂ ᐱᓪᓗᒋᑦ. —ᔪᐊᓇᓯ 15:13

ᔩᓱᓯ ᙭ᔅᑑᓯᒥᓪᓗ ᓱᖁᓯᔪᐃᑦᑑᓪᓗᓂ ᖃᐅᔨᑎᑦᓯᔪᒥᑦ, ᐃᕐᖕᓂᖅᑖ-
ᕆᔭᐅᖄᖅᓯᒪᔪᒥᑦ ᑐᖁᖓᔪᓂᑦ ᒪᑭᑎᑕᐅᔪᓂᑦ, ᐊᖓᔪᖅᑳᖅᔪᐊᖑᔪᒥᓪ-
ᓗ ᐊᖓᔪᖅᑳᖅᔪᐊᓕᒫᓄᑦ ᓄᓇᖅᔪᐊᕐᖕᒥ. 
ᑖᑦᓱᒪ  ᓇᒡᓕᒋᖕᒪᑎᒍᑦ  ᕿᓚᕈᑦᔮᓚᐅᖅᐹᑎᒍᓪᓗ  ᐊᔪᕐᖕᓂᑦᑎᓐᓂᑦ 
ᐊᐅᖕᒥᓄᑦ. —ᑕᑯᑎᑕᐅᓂᖏᑦ 1:5

ᑍᒫᒃ  ᑕᕝᕙ  ᒎᑎᐅᑉ  ᓯᓚᖅᔪᐊᕐᖕᒥᐅᑦ  ᓇᒡᓕᒋᕔᑦ  ᐃᕐᖕᓂᑐᐊᓂ 
ᑐᓂᖕᒪᒍ,  ᓇᓪᓕᐊᑦ  ᑖᑦᓱᒧᖓ  ᐅᒃᐱᖅᑐᖅ  ᐊᓯᐅᖁᓇᒍ 
ᓄᖑᓱᐃᑦᑐᒥᒡᓕ ᐃᓅᓯᖃᖁᓪᓗᒍ. —ᔪᐊᓇᓯ 3:16

ᐊᑕᓂᖅ  ᓯᕗᓕᑦᑎᓐᓄᑦ  ᓴᖅᑭᑉᐸᓚᐅᖅᐳᖅ,  ᐅᖃᖅᓯᒪᓪᓗᓂᓗ, 
ᓇᒡᓕᒋᕙᑦᓯ ᓇᒡᓕᒍᓱᖕᓂᕐᖕᒧᑦ ᐃᓱᓕᓐᓂᐊᖏᑦᑐᒧᑦ, ᕾᖁᓚᐅᖅᐸᑦᓯ-
ᓗ ᓇᒡᓕᒍᓱᖕᓂᓐᓄᑦ ᐱᑦᓯᐊᖅᕕᒋᓪᓗᓯ. —ᔨᕆᒤᐊ 31:3

ᒎᑎ ᓇᒡᓕᖕᓂᐅᖕᒪᑦ. ᒎᑎᐅᑉ ᓇᒡᓕᖕᓂᓂ ᐊᑯᓐᓇᑦᑎᓐᓄᑦ ᓴᖅᑭᑎ-
ᓚᐅᖅᐹ, ᒎᑎᐅᑉ ᐃᕐᖕᓂᑐᐊᓂ ᑎᓕᓚᐅᕐᖕᒪᒍ ᓯᓚᖅᔪᐊᕐᖕᒧᑦ, ᐅᕙᒍᑦ 
ᑖᑦᓱᒨᓇ ᐃᓅᖁᓪᓗᑕ. ᑕᒪᓐᓇ ᑕᕝᕙ ᓇᒡᓕᖕᓂᖅ, ᒎᑎ ᓇᒡᓕᒋᓯ-
ᒪᒐᑦᑎᒎᖏᑦᑐᖅ ᑖᑦᓱᒪᓕ ᓇᒡᓕᒋᖕᒪᑎᒍᑦ ᐃᕐᖕᓂᓂᓗ ᑎᓕᓚᐅᕐᖕᒪᒍ 
ᐊᔪᕐᖕᓂᕗᑦ ᑖᑦᓱᒨᓇ ᐃᓱᒪᒋᔪᓐᓁᖅᑕᐅᖁᓪᓗᒋᑦ. —ᔪᐊᓇᓯᑦ ᓯᕗᓪᓖᑦ 4:8-10



2 ᒎᑎᐅᓂᖓ ᔩᓱᓯ ᙭ᔅᑑᓯᐅᑉ

ᐊᑭᕋᖅᑐᖅᑕᐅᔪᓐᓇᓐᖏᓚᖅ ᐅᒃᐱᕐᖕᓂᑦᑕ ᓇᓗᓇᖅᑐᖅᔪᐊᖑᓂᖓ: 
ᑖᓐᓇ ᓴᖅᑭᓚᐅᖅᐳᖅ ᐃᓅᑉ ᑎᒥᖓᓂᒃ ᑕᑯᒃᓴᐅᓂᖃᖅᓗᓂ, 
ᐊᓂᕐᖕᓂᕐᖕᒧᑦ ᓱᓕᓂᖓ ᓴᖅᑭᑎᑕᐅᓚᐅᖅᐳᖅ, 
ᐂᖏᓕᓄᑦ ᑕᑯᔭᐅᓚᐅᖅᐳᖅ. 
ᓯᓚᖅᔪᐊᕐᖕᒥᐅᓄᑦ ᐊᔪᕆᖅᑑᑎᒋᔭᐅᕗᖅ, 
ᐅᒃᐱᕆᔭᐅᓪᓗᓂᓗ ᓯᓚᖅᔪᐊᕐᖕᒥᐅᓄᑦ, ᕿᓚᖕᒧᓪᓗ 

ᐂᑎᑕᐅᓯᒪᕗᖅ. —ᑎᒧᑎᒧᑦ ᓯᕗᓪᓖᑦ 3:16

ᐱᒋᐊᕐᖕᓂᕐᖕᒥ ᐅᖃᐅᓯᖅ ᑕᕝᕙᓃᓚᐅᖅᐳᖅ, ᐅᖃᐅᓯᖅᓗ ᒎᑎᒦᑉᐳᖅ, 
ᐅᖃᐅᓯᖅᓗ ᒎᑎᐅᕗᖅ. 

ᐅᖃᐅᓯᖅᓗ ᑎᒥᑖᓚᐅᖅᐳᖅ ᐃᓅᖃᑎᒋᓕᖅᓗᑕᓗ,… ᐱᔪᓐᓇᖅᑎᑦ-
ᓯᓂᕐᖕᒥᒃ ᓱᓕᑦᓯᐊᕐᖕᓂᕐᖕᒥᒡᓗ ᑕᑕᑦᑐᖅ. —ᔪᐊᓇᓯ 1:1, 14a

ᑕᒪᓐᓇᓕ  ᑍᒤᓚᐅᖅᐳᖅ  ᐊᑕᓂᐅᑉ  ᐅᖃᐅᓯᖏᑦ  ᐱᔪᖃᓛᖅᑐᓂᒃ 
ᐅᖃᖅᑎᒥᒍᑦ  ᓇᓚᐅᑦᓯᓕᖁᓪᓗᒋᑦ,  ᐃᒤᓕᔪᑦ:  “ᑕᑯᒋᑦ,  ᐅᐃᒡᒐᓱᒃ 
ᐊᖑᒻᒧᑦ  ᐊᒃᑐᖅᑕᐅᓚᐅᖅᓯᒪᖏᑦᑐᖅ  ᓄᑕᕋᒃᓴᖅᑖᕈᒫᖅᐳᖅ,  ᐃᕐᖕ-
ᓂᕐᖕᒥᒡᓗ ᐃᕐᖕᓂᔪᒫᖅᓗᓂ, ᑖᓐᓇᓗ ᐃᒫᓄᐃᓕᒥᒃ ᐊᑎᖃᖅᑎᑦ-
ᓱᒫᖅᐹᑦ ᐊᑎᖓᑕ ᑐᑭᖓ ᐃᒤᓕᕗᖅ, “ᒎᑎᐅᑉ ᐃᓚᒋᕚᑎᒍᑦ”.

—ᒫᑎᐅᓯ 1:22, 23

ᐅᕙᖓᓗ ᐊᑖᑕᓗ ᐊᑕᐅᓯᐅᕗᒍᒃ. —ᔪᐊᓇᓯ 10:30

ᔩᓱᓯᐅᑉ  ᐅᖃᐅᑎᕚ,  “ᐊᑯᓂᐊᓗᒃ  ᓇᔪᓕᖅᐸᑦᓯ,  ᓱᓖ? 
ᖃᐅᔨᒪᓐᖏᓚᕐᖕᒪ ᐱᓕᑉᐴᓯ? ᐅᕙᓐᓂᒃ ᑕᑯᓯᒪᔫᑉ ᐊᑖᑕ ᑕᑯᓯᒪᒋᕚ; 
ᓱᖕᒪᓪᓖ?  ᐅᖃᖅᐱᑦ,  ‘ᐊᑖᑕ  ᑕᑯᔭᐅᑎᒍᒃ  ᐅᕙᑦᑎᓐᓄᑦ’? 
ᐅᒃᐱᕈᓱᓐᖏᓚᑏᑦ?  ᐊᑖᑕᒦᓐᓇᒪ,  ᐊᑖᑕᓗ  ᐅᕙᓐᓃᒻᒪᑦ,  ᐅᖃᐅᓰᑦ 
ᐅᖃᐅᓯᕆᔭᒃᑲ ᐃᓕᑦᓯᓐᓄᑦ ᐅᕙᓐᓂᑦ ᓇᖕᒥᓂᓐᓂᑦ ᐱᓯᒪᓐᖏᓚᑦ; 
ᐊᑖᑕᐅᓪᓕ ᐅᕙᓐᓃᑦᑑᑉ ᐱᓂᐊᕐᖕᓃᑦ ᐱᓂᐊᕐᖕᓂᕆᕔᑦ.”

—ᔪᐊᓇᓯ 14:9, 10



         ᔨᓱᓯ ᒎᑎᐅᑉ ᐃᕐᖕᓂᖓ 3

ᓇᓪᓕᐊᑦ  ᔩᓱᓯ  ᒎᑎᒧᑦ  ᐃᕐᖕᓂᐅᓂᖓᓂᒃ  ᓇᓗᓁᖅᓯᔪᖅ,  ᒎᑎ 
ᑖᑦᓱᒪᓃᑉᐳᖅ, ᑖᓐᓇᓗ ᒎᑎᒦᓪᓗᓂ. —ᔪᐊᓇᓯᑦ ᓯᕗᓪᓖᑦ 4:15

ᐂᖏᓕᐅᓪᓗ ᐅᖃᐅᑎᕚ, “ᐊᓂᕐᖕᓂᐅᑉ ᐃᑦᔪᕐᖕᓁᑦᑑᑉ ᑎᑭᕝᕕᒋᓂᐊᖅ-
ᐹᑎᑦ,  ᖁᑦᓯᖕᓂᖅᐸᐅᔫᓪᓗ  ᐱᔪᓐᓇᕐᖕᓂᖓᑕ  ᐅᓕᖕᓂᐊᖅᐹᑎᑦ; 
ᑍᒤᒻᒪᑦ ᕿᑐᕐᖓᖅᑖᕆᓛᖅᑍᑦ ᐃᑦᔪᕐᖕᓁᓐᓂᕋᖅᑕᐅᔪᒫᖅᐳᖅ, ᒎᑎᐅᑉ 
ᐃᕐᖕᓂᖓᓂᒃ ᑍᔭᐅᓗᓂ.” —ᓘᑲᓯ 1:35

ᓄᑕᕋᑯᓗᒃ  ᐃᕐᖕᓂᐊᖑᖕᒪᑦ  ᐅᕙᑦᑎᓐᓄᑦ!  ᐃᕐᖕᓂᖅ  ᑐᓂᔭᐅᖕᒪᑦ 
ᐅᕙᑦᑎᓐᓄᑦ! ᒐᕙᒤᑦ ᑐᐃᖏᓐᓃᑦᓱᒫᖅᐳᑦ. ᐊᑎᖓᓗ ᑍᔭᐅᔪᒫᖅᐳᖅ, 
“ᐋᖅᑭᒃᓱᐃᔨᑦᓯᐊᒥᒃ,”  “ᒎᑎᒥᒃ  ᐊᔪᒐᖃᖏᑦᑐᒥᒃ,”  “ᐊᑖᑕᐅᔪᒥᒃ 
ᐃᓱᖃᖏᑦᑐᒥᑦ,” “ᖃᓄᐃᖏᑦᓯᐊᕐᖕᓂᐅᑉ ᐊᖓᔪᖅᑳᖓᓂᒃ,”

—ᐂᓮᐊᓯ 9:6

ᐅᖃᓪᓚᒃᑎᓪᓗᒍ  ᓱᓕ,  ᑕᑯᒋᑦ,  ᓄᕗᔭᒧᑦ  ᖃᐅᒪᔪᒧᑦ  ᑎᑭᑕᐅᕗᑦ, 
ᓂᐱᓗ ᓄᕗᔭᒥᑦ ᐅᖃᖅᐳᖅ, “ᑖᓐᓇ ᑕᕝᕙ ᐃᕐᖕᓂᕋ ᓇᒡᓕᒋᔭᕋ, 
ᖁᕕᐊᒋᑦᓯᐊᖅᑕᕋ; ᑖᓐᓇ ᓈᓚᒃᓯᐅᒃ!” —ᒫᑎᐅᓯ 17:5

ᑖᑦᓱᒪ  ᑭᐅᕚ,  “ᓇᓪᓕᐊᖑᖕᒪᖔᑦ  ᐅᖃᐅᑎᓚᐅᓐᖓ,  ᑖᑦᓱᒧᖓ 
ᐅᒃᐱᓕᖁᓪᓗᖓ.” ᔩᓱᓯᐅᑉ ᐅᖃᐅᑎᕚ, “ᑕᑯᓚᐅᖅᐸᑦ, ᑖᓐᓇᐅᕗᖅᓗ 
ᐅᖃᖃᑎᒋᔧᑦ.” —ᔪᐊᓇᓯ 9:36, 37

ᒎᑎᐅᑉ ᐃᓕᖅᑯᓯᖓ ᓱᓇᒥᑦᓯᐊᖅᓗᓂ ᙭ᔅᑑᓯᒦᒻᒪᑦ ᑎᒥᖃᖅᓗᓂ.
—ᑯᓘᓯᐊᒥᐅᓄᑦ 2:9

ᔩᓱᓯᓕ ᐹᑉᑎᑕᐅᔭᕇᑐᐊᕋᒥ ᐃᒫᓂᑦ ᖃᑭᕗᖅ, ᖃᑭᑐᐊᕐᖕᒪᓪᓗ ᑕᑯᒋᑦ 
ᕿᓚᒃ  ᐊᖕᒪᖅᐳᖅ,  ᒎᑎᐅᓪᓗ  ᐊᓂᕐᖕᓂᖓ  ᐊᖅᑲᖅᑐᑦ  ᑕᑯᕚ 
ᑎᖕᒥᐊᑎᑐᑦ  ᑑᕕᑐᑦ,  ᔩᓱᓯᒦᓕᖅᓗᓂᓗ.  ᓂᐱᒥᒡᓗ  ᕿᓚᖕᒥᑦ 
ᓂᓪᓕᖅᑐᖃᖅᐳᖅ ᐅᖃᖅᑐᒥᒃ;  “ᐅᓇ ᑕᕝᕙ ᐃᕐᖕᓂᕋ ᓇᒡᓕᒋᔭᕋ, 
ᖁᕕᐊᒋᑦᓯᐊᖅᑕᕋᓗ.” — ᒫᑎᐅᓯ 3:16, 17



4 ᐅᖃᐅᑎᓯᒪᕚᑎᒍᑦ ᔩᓱᓯᐅᑉ ᑭᓇᐅᓂᖓᓂ

ᔩᓱᓯᐅᑉ ᐅᖃᐅᑎᕔᑦ, “ᐃᓕᑦᓯ ᒫᖓᑦ ᐱᕗᓯ, ᐅᕙᖓᓕ ᑕᑉᐹᓐᖓᑦ 
ᐱᕗᖓ;  ᐃᓕᑦᓯ  ᓯᓚᖅᔪᐊᕐᖕᒥᑦ  ᑕᒪᑐᒪᓐᖓᑦ  ᐱᕗᓯ,  ᐅᕙᖓᓕ 
ᓯᓚᖅᔪᐊᕐᖕᒥᑦ ᑕᒪᑐᒪᖓᑦ ᐱᓐᖏᓚᖓ.”

ᔩᓱᓯᐅᑉ ᑭᐅᕔᑦ, “ᓱᓕᔪᒥᒃ ᐅᖃᐅᑎᕙᑦᓯ, ᐂᕝᕙᕋᕼᐋᒻ ᐃᓅᓚᐅᖅ-
ᑎᓐᓇᒍ, ᐅᕙᖓᐅᕗᖅ ᐃᓅᓚᐅᖅᐳᖓ.”           —ᔪᐊᓇᓯ 8:23, 58

ᑕᕝᕙ ᐅᖃᐅᑎᕚᑦ, “ᑭᓇᐅᕖᑦ?” 

ᔩᓱᓯᐅᑉ ᐅᖃᐅᑎᕔᑦ, “ᐅᖃᐅᑎᓯᒪᓚᐅᖅᐸᑦᓯ ᑍᒪᓐᖓᑦ ᐱᒋᐊᓕᓵᕐᖕ-
ᓂᓐᓂᑦ. ᐅᓄᖅᑐᓂᒃ ᐅᖃᐅᓯᒃᓴᖃᖅᐳᖓ ᐃᓕᑦᓯᓐᓄᑦ ᐃᖅᑲᖅᑐᐃᑦ-
ᔪᑎᒃᓴᖃᖅᓗᖓᓗ; ᑎᓕᔨᒐᓕ ᓱᓕᔫᕗᖅ, ᓯᓚᖅᔪᐊᕐᖕᒥᐅᓪᓗ ᐅᖃᐅ-
ᑎᕙᒃᑲ ᑖᑦᓱᒪᓐᖓᑦ ᑐᓴᓚᐅᖅᑕᓐᓂᒃ.”  —ᔪᐊᓇᓯ 4:25, 26

ᔩᓱᓯᐅᑉ ᐅᖃᐅᑎᕔᑦ, “ᐅᕙᖓᐅᕗᖅ ᓂᐊᖂᔭᖅ ᐃᓅᓯᖅᑕᓕᒃ; ᑖᓐᓇ 
ᐅᕙᓐᓄᑦ  ᕾᔪᖅ  ᑳᓕᕐᖕᓂᐊᓐᖏᓚᖅ,  ᐅᕙᓐᓄᓪᓗ  ᐅᒃᐱᖅᑐᖅ 
ᐃᒥᕈᓚᐅᖅᓯᒪᓂᐊᓐᖏᓚᖅ. —ᔪᐊᓇᓯ 6:35

ᓯᓚᖅᔪᐊᕐᖕᒦᓐᓂᓐᓂ, ᓯᓚᖅᔪᐊᕐᖕᒥᐅᑦ ᖃᐅᒪᓂᕆᕚᖓ.” —ᔪᐊᓇᓯ 9:5
ᑕᕝᕙ  ᔩᓱᓯᐅᑉ  ᐅᖃᖅᕕᒋᒃᑲᓐᓂᓕᖅᐰᑦ,  “ᓱᓕᔪᒥᒃ  ᐅᖃᐅᑎᕙᑦᓯ, 
ᐅᕙᖓ ᓰᐲᑦ ᐃᑎᖅᑕᖅᕕᒋᕚᖓ.” —ᔪᐊᓇᓯ 10:7

ᔩᓱᓯᐅᑉ ᐅᖃᐅᑎᕚ, “ᐅᕙᖓᐅᕗᖅ ᒪᑭᑦᔪᑎᒃᓴᐅᓪᓗᖓᓗ ᐃᓅᑦᔪᑎᒃᓴ-
ᐅᕗᖓ;  ᓇᓪᓕᐊᑦ  ᐅᕙᓐᓄᑦ  ᐅᒃᐱᖅᑐᖅ,  ᑐᖁᒐᓗᐊᕈᓂ,  ᓱᓕ 
ᐃᓅᔪᒫᖅᐳᖅ,” —ᔪᐊᓇᓯ 11:25

ᔩᓱᓯᐅᑉ  ᐅᖃᐅᑎᕚ,  “ᐊᖅᑯᑕᐅᕗᖓ,  ᓱᓕᔫᓪᓗᖓ,  ᐃᓅᓯᐅᕗᖓ; 
ᑭᓇᒥᒡᓘᓐᓃᑦ ᐊᑖᑕᒧᐊᖅᑐᖃᕈᓐᓇᓐᖏᓚᖅ, ᐅᕙᒃᑰᖅᓗᓂ ᑭᓯᐊᓂ.” 

—ᔪᐊᓇᓯ 14:6



    ᔩᓱᓯᐅᑉ ᑲᒪᓇᖅᑐᓕᕆᓯᒪᓂᖏᑕ ᐃᓚᖏᑦ 5

ᑕᕝᕙ ᐃᓄᒐᓴᒡᔪᐊᑦ ᓄᓇᒧᑦ ᐃᕕᓕᖕᒧᑦ ᐃᒃᓯᕙᖁᕔᑦ; ᓂᐊᖂᔧᓪᓗ 
ᑕᓪᓕᒪᑦ ᐃᖃᓘᒡᓗ ᒪᕐᕉᒃ ᑎᒍᕔᑦ ᕿᓚᖕᒧᓪᓗ ᑕᑯᓴᖅᓗᓂ, ᒎᑎ 
ᖁᔭᒋᕚ, ᓂᐊᖂᔧᓪᓗ ᐊᒡᒍᖅᐰᑦ ᐃᓕᓐᓂᐊᖅᑎᒥᓄᓪᓗ ᑐᓂᓪᓗᒋᑦ, 
ᐃᓕᓐᓂᐊᑎᖏᓪᓗ  ᐃᓄᖕᓄᑦ  ᑐᓂᐅᖅᑬᕗᑦ.  ᑕᒪᕐᖕᒥᒡᓗ  ᓂᕆᕗᑦ 
ᓈᒻᒪᒃᓯᓪᓗᑎᒡᓗ.  ᑕᕝᕙ  ᐃᓕᓐᓂᐊᖅᑏᑦ  ᐃᕕᐅᔭᓂᒃ  12-ᓂᒃ 
ᑎᒍᓯᕗᑦ,  ᐊᒥᐊᒃᑯᓂᒡᓗ  ᐊᕕᒃᑐᖅᓯᒪᔪᓂᒃ  ᑖᒃᑯᐊ  ᑕᑕᑕᐅᕗᑦ. 
ᐊᖑᑏᓪᓗ  ᓂᕆᓚᐅᖅᑐᑦ  5,000sᑦ  ᖃᓂᒋᔭᖓᓃᑉᐳᑦ,  ᐊᕐᖕᓁᑦ 
ᓱᕈᓰᓪᓗ ᓈᓴᖅᑕᐅᖃᑕᐅᑎᓐᓇᒋᑦ. —ᒫᑎᐅᓯ 14:19-21

ᓮᒨᓂᐅᑉ ᑭᐅᕚ, “ᐊᔪᕆᖅᑐᐃᔩ, ᐅᓐᓄᐊᓕᒫᖅ ᐃᖃᓗᒐᓱᓚᐅᕋᓗᐊᖅ-
ᐳᒍᑦ ᐃᖃᓗᓚᐅᕋᑕᓗ! ᐅᖃᐅᓰᓪᓕ ᒪᓕᒡᓗᒍ ᓄᓗᑦᔨᕐᖕᓂᐊᖅᐳᖓ.” 
ᓄᓗᑦᔨᕋᒥᒡᓗ;  ᐅᓄᖅᑐᐊᓗᖕᓂᒃ  ᐃᖃᓗᒃᐳᑦ,  ᓄᓗᐊᖏᑦ  ᐊᒡᓛᑦ 
ᐊᓕᖕᓂᐅᓴᓕᖅᓗᑎᒃ, —ᓘᑲᓯ 5:5, 6

ᑕᑯᒋᓪᓗ, ᐊᖑᑏᒃ ᒪᕐᕉᒃ ᑕᐅᑐᖏᑦᑑᒃ ᐊᖅᑯᑎᐅᑉ ᓴᓂᐊᓂ ᐃᒃᓯᕙᔫᒃ, 
ᑐᓴᖅᐴᒃ ᔩᓱᓯᐅᑉ ᐊᖅᑯᓵᕐᖕᓂᖓᓂᒃ, ᑕᕝᕙ ᕾᒐᓛᓕᖅᐴᒃ, “ᑍᕕᑎᐅᑉ 
ᐃᕐᖕᓂᖓ, ᓈᒃᑭᒋᑎᒍᒃ!”
ᔩᓱᓯᓗ  ᓄᖅᑲᖅᓗᓂ  ᑖᒃᑯᖕᓂᖓ  ᕾᖁᔨᓕᖅᐳᖅ,  ᐅᖃᖅᓗᓂᓗ, 
“ᐅᕙᓐᓅᑦ ᖃᓄᐃᓕᐅᖅᑕᐅᔪᒪᕕᓰᒃ?”
ᑖᒃᑯᐊᒃ ᑭᐅᕘᒃ, “ᐊᑕᓃᖅ, ᐃᓕᖕᓄᑦ ᑕᐅᑐᓕᖅᑎᑕᐅᔪᒪᕗᒍᒃ!” 
ᔩᓱᓯᐅᓪᓗ ᓇᒡᓕᒋᓕᖅᓗᒋᒃ ᐃᔨᖏᒃᑎᒍᑦ ᐊᒃᑐᖅᐹᒃ; ᑕᕝᕔᓐᓇᖅᓗ 
ᑕᑯᔪᓐᓇᖅᓯᕘᒃ, ᔩᓱᓯᒥᒡᓗ ᒪᓕᓕᖅᓗᑎᒃ. —ᒫᑎᐅᓯ 20:30, 32-34

ᔩᓱᓯᓕ ᐲᑦᑐᕉᓯᐅᑉ ᐃᒡᓗᖓᓄᐊᕋᒥ, ᑕᕝᕙᓂ ᑕᑯᕗᖅ ᐲᑦᑐᕉᓯᐅᑉ 
ᓴᑭᖓᓂᒃ  ᐊᕐᖕᓇᒥᒃ,  ᖃᓂᒻᒪᓪᓗᓂ  ᓇᓚᔪᒥᒃ  ᐆᑎᕐᖕᓇᖅᑐᒥᒃ 
ᖃᓂᒻᒪᓯᖃᖅᓗᓂ.  ᔩᓱᓯᐅᓪᓗ  ᐊᕐᖕᓇᖅ  ᐊᒡᒐᖏᑎᒍᑦ  ᐊᒃᑐᕐᖕᒪᒍ; 
ᖃᓂᒻᒪᓯᐅᑉ ᐆᑎᕐᖕᓇᖅᑑᑉ ᕿᒪᒃᐹ, ᐊᕐᖕᓇᖅᓗ ᒪᑭᑉᐳᖅ, ᔩᓱᓯᓗ 
ᐱᔨᑦᓯᕋᓕᖅᐹ ᓂᕆᓂᐊᖅᑕᖏᓐᓂᒃ —ᒫᑎᐅᓯ 8:14, 15

ᐃᓄᓕᒫᑦ  ᖃᐅᔨᑎᓐᓇᓱᐊᖅᓗᒋᑦ  ᓇᓗᓇᓚᐅᖅᑐᒥᒃ  ᐊᑐᓕᖅᑐᒥᒃ, 
ᑕᒪᓐᓇ  ᑍᑦᓱᒪᓂᐊᓗᖕᓂᑦ  ᒎᑎᐅᑉ  ᐃᔨᖅᓯᒪᓚᐅᖅᐹ,  ᑕᒤᓐᓂᒃ 
ᐱᓐᖑᖅᑎᑦᓯᓚᐅᖅᑑᑉ. —ᐃᐱᓯᒥᐅᓄᑦ 3:9

ᑖᑦᓱᒨᓇ  ᐱᓐᖑᖅᑎᑕᐅᓯᒪᕗᑦ  ᓱᓇᓕᒫᑦᓯᐊᑦ  ᕿᓚᖕᒥ  ᓄᓇᒥᓗ, 
ᑕᑯᒃᓴᐅᔪᑦ ᑕᑯᒃᓴᐅᖏᑦᑐᓪᓗ, ᐊᑕᓂᐅᕖᑦ ᐱᔪᓐᓇᕐᖕᓃᑦ ᐊᖓᔪᖅᑲᐅ-
ᓃᑦ ᐊᐅᓚᑦᓯᔩᓪᓗ; ᑖᑦᓱᒨᓇ ᐱᓐᖑᖅᑎᑕᐅᓯᒪᕗᑦ ᑖᑦᓱᒧᖓᓗ.

—ᑯᓘᓯᐊᒥᐅᓄᑦ 1:16

ᓱᓇᓕᒫᑦᓯᐊᑦ  ᑖᑦᓱᒨᓇ  ᐱᓐᖑᖅᑎᑕᐅᓯᒪᕗᑦ;  ᑖᑦᓱᒪᓗ  ᐊᓯᐊᒍᑦ 
ᐱᓐᖑᖅᑎᑕᐅᓯᒪᔪᖃᓐᖏᓚᖅ ᐱᓐᖑᖅᑎᑕᐅᓯᒪᔪᓂᒃ. —ᔪᐊᓇᓯ 1:3

ᐃᓄᓕᒫᓪᓗ ᓇᓗᓁᔧᔪᒃᓴᐅᕗᑦ ᔩᓱᓯ ᙭ᔅᑑᓯ ᐊᑕᓂᐅᖕᒪᑦ, ᒎᑎᐅᑉ 
ᐊᑖᑕᐅᑉ ᓂᖅᑐᖅᑕᐅᓂᒃᓴᖓᓄᑦ. —ᐱᓕᐱᒥᐅᓄᑦ 2:11

ᑍᑦᓱᒪᓂ ᒎᑎᐅᑉ ᓯᕗᓕᕆᓚᐅᖅᑕᕗᑦ ᐅᓄᖅᑐᐃᖅᓱᖅᓗᓂ ᐅᖃᖅᕕᒋ-
ᖃᑦᑕᓚᐅᕐᖕᒪᒋᑦ  ᐱᔪᖃᓛᖅᑐᒥᒃ  ᐅᖃᖅᑎᒥᒍᑦ  ᐊᑦᔨᒌᖏᑦᑐᑎᒍᑦ 
ᐱᓇᓱᐊᖅᓗᓂ;  ᐅᓪᓗᓂᓕ  ᑭᖑᓪᓕᕐᖕᓂ  ᐅᖃᓪᓚᒡᕕᒋᓚᐅᖅᐹᑎᒍᑦ 
ᐃᕐᖕᓂᕐᖕᒥᒍᑦ,  ᑖᓐᓇ  ᓱᓇᓕᒫᑦᓯᐊᕐᖕᓂᒃ  ᑭᖑᕐᖑᑦᔨᔪᒃᓴᐅᖁᓪᓗᒍ 
ᓂᕈᐊᖅᓯᒪᕚ, ᑖᑦᓱᒨᓇᓗ ᓯᓚᖅᔪᐊᖅ ᐱᓐᖑᖅᑎᓚᐅᖅᐹ.

—ᐄᑉᕈᐃᓄᑦ 1:1, 2

ᐃᓕᑦᓯ  ᐄᓴᕅᓕᒥᐅᖑᔪᓯ  ᑕᒪᑦᓯ,  ᖃᐅᔨᒪᑦᓯᐊᓕᕆᑦᓯ  ᔩᓱᓯ 
ᑭᑭᐊᒃᑐᓚᐅᖅᑕᓯ,  ᑖᓐᓇ  ᒎᑎᐅᑉ  ᐊᑕᓂᓐᖑᖅᑎᓚᐅᖅᐹ 
᙭ᔅᑑᓯᓐᖑᖅᑎᓪᓗᒍᓗ. —ᐋᐴᓯᑕᓖᑦ 2:36

ᑕᒪᓐᓇ  ᐱᑦᔪᑎᒋᓪᓗᒍ  ᙭ᔅᑑᓯ  ᑐᖁᓚᐅᖅᐳᖅ  ᒪᑭᒋᓪᓗᓂᓗ, 
ᐊᑕᓂᐅᖁᓪᓗᒍ ᐃᓅᔪᓄᑦ ᑐᖁᖓᔪᓄᓪᓗ. —ᕉᒪᒥᐅᓄᑦ 14:9

ᒎᑎ ᓱᖁᓯᔪᐃᑦᑑᖕᒪᑦ, ᕾᖁᔨᓯᒪᔪᖅ ᐃᓕᑦᓯᓐᓂᒃ ᐃᓅᖃᑎᖃᖁᓪ-
ᓗᓯ ᐃᕐᖕᓂᖓᓂᒃ, ᔩᓱᓯ ᙭ᔅᑑᓯᒥᒃ ᐊᑕᓂᕐᖕᒥᒃ.

—ᑯᕆᓐᑎᐊᒥᐅᓄᑦ ᓯᕗᓪᓖᑦ 1:9

ᓱᖕᒪᑦ  ᐅᒃᐱᖅᑑᖃᑏᑦ  ᐃᖅᑲᖅᑐᖅᐱᐅᒃ?  ᐅᕝᕙᓗ  ᓱᖕᒪᑦ 
ᐅᒃᐱᖅᑑᖃᑏᑦ  ᓇᕐᕈᒋᕕᐅᒃ?  ᑕᒪᑦᑕ  ᓇᖏᕈᒫᖅᐳᒍᑦ  ᒎᑎᐅᑉ 
ᐃᖅᑲᖅᑐᐃᕕᐊᑕ ᓵᖓᓂ; —ᕉᒪᒥᐅᓄᑦ 14:10

ᐱᖁᓪᓚᕆᒃᐸᒋᑦ  ᒎᑎᐅᑉ  ᓵᖓᓂ  ᙭ᔅᑑᓯ  ᔩᓱᓯᐅᓪᓗ  ᑖᓐᓇ 
ᐃᖅᑲᖅᑐᐃᔪᒫᕐᖕᒪᑦ  ᐃᓅᔪᓂᒃ  ᑐᖁᖓᔪᓂᒡᓗ,  ᑎᑭᑦᓱᒫᕐᖕᒪᓪᓗ 
ᐊᐅᓚᑦᓯᔭᖅᑐᖅᓗᓂ. —ᐂᑉᐸᖏᑦ ᑎᒧᑎᒧᑦ 4:1

ᐃᓅᑉ  ᐃᕐᖕᓂᖓ  ᐊᖓᔪᖅᑳᖅᔪᐊᖑᓗᓂ  ᑎᑭᒃᑯᓂ,  ᐂᖏᓕᓕᒫᑦ 
ᐃᓚᒋᓗᒋᑦ, ᐃᒃᓯᕙᐅᑕᖅᔪᐊᕐᖕᒥᓄᑦ ᐃᓂᖁᓇᖅᑐᖅᔪᐊᕐᖕᒧᑦ ᐃᖏᑦᓱ-
ᒫᖅᐳᖅ. ᐃᓅᖃᑎᒌᒡᔪᐊᓕᒫᓂᓪᓗ ᐱᓯᒪᔪᑦ ᓵᖓᓄᑦ ᑲᑎᖅᓱᖅᑕᐅᔪ-
ᒫᖅᐳᑦ, ᑕᕝᕙᓂᓗ ᐊᕕᑎᑦᓱᒫᖅᐰᑦ ᒪᕐᕈᐃᓕᓗᒋᑦ ᓲᖅᓗ ᓰᐱᓕᕆᔨ 
ᐊᕕᑎᑦᓯᕙᖕᒪᑦ ᓰᐱᓂᒃ ᒎᑦᓯᓂᒡᓗ. —ᒫᑎᐅᓯ 25:31-32

ᐊᑖᑕ ᐃᖅᑲᖅᑐᐃᓐᖏᓚᖅ ᑭᓇᒥᒡᓘᓐᓃᑦ, ᐃᕐᖕᓂᓂᓕ ᐃᖅᑲᖅᑐᐃ-
ᔪᓐᓇᕐᖕᓂᓕᒫᒥᒃ ᑐᓂᓯᕕᒋᓯᒪᕚ. —ᔪᐊᓇᓯ 5:22

ᐅᖃᐅᓰᑦ  ᑐᓴᕈᒥᓇᖅᑐᑦ  ᐅᖃᐅᓯᕆᔭᒃᑲ  ᒪᓕᒡᓗᒋᑦ,  ᑕᒪᓐᓇ 
ᐊᑐᕈᒫᖅᐳᖅ ᒎᑎ ᐃᖅᑲᖅᑐᐃᓕᖅᐸᑦ ᐃᓄᐃᑦ ᐃᔨᖅᓯᒪᔭᖏᓐᓂᒃ 
ᔩᓱᓯ ᙭ᔅᑑᓯᑯᑦ. —ᕉᒪᒥᐅᓄᑦ 2:16

ᑖᑦᓱᒪ ᐱᖁᓚᐅᖅᐹᑎᒍᑦ ᐃᓄᖕᓂᒃ ᐊᔪᕆᖅᑐᐃᖁᓪᓗᑕ, ᓇᓗᓁᖅᓯ-
ᓗᑕᓗ ᑖᓐᓇᐅᖕᒪ ᒎᑎᐅᑉ ᐃᖅᑲᖅᑐᐃᔨᒃᓴᓐᖑᖅᑎᓯᒪᔭᖓ ᐃᓅᔪᓄᑦ 
ᑐᖁᖓᔪᓄᓪᓗ. —ᐋᐴᓯᑕᓖᑦ 10:42

ᖃᐅᔨᒪᒐᑦᑎᒍᑦ ᑖᓐᓇ ᐅᖃᓚᐅᖅᑐᖅ, “ᐊᑭᓂᐊᕐᖕᓂᖅ ᐅᕙᖓ ᐱᒋᕙᕋ, 
ᐅᕙᖓ ᐊᑭᓂᐊᕈᒪᕗᖓ.” ᐊᒻᒪ ᐅᖃᕐᖕᒥᔪᖅ, “ᐊᑕᓂᐅᑉ ᐃᓄᖁᑎᓂ 
ᐃᖅᑲᖅᑐᕈᒫᖅᐰᑦ.” — ᐄᑉᕈᐃᓄᑦ 10:30

ᐅᓪᓗᒥᒃ  ᐋᖅᑭᒃᓯᓯᒪᖕᒪᑦ  ᐃᖅᑲᖅᑐᐃᔪᒪᓪᓗᓂ  ᓯᓚᖅᔪᐊᕐᖕᒥᐅᓂᒃ 
ᓇᓛᒎᑦᓯᐊᖅᓗᓂ, ᐃᓄᒃᑯᑦ ᓂᕈᐊᖅᓯᒪᔭᒥᒍᑦ, —ᐋᐴᓯᑕᓖᑦ 17:31a

ᐃᑎᖅᑕᖅᕕᐅᕗᖓ;  ᓇᓪᓕᐊᓐᓂᒃ  ᐅᕙᒃᑯᑦ  ᐃᑎᖅᑐᖃᖅᐸᑦ,  ᑖᓐᓇ 
ᐱᐅᓕᔭᐅᓂᐊᖅᐳᖅ,  ᐃᑎᖅᓗᓂᓗ  ᐊᓂᓗᓂᓗ  ᓂᕿᒃᓴᓕᖕᒥᒃ 
ᓇᓂᓯᓂᐊᖅᐳᖅ. —ᔪᐊᓇᓯ 10:9

ᔩᓱᓯᐅᑉ  ᐅᖃᐅᑎᕚ,  “ᐊᖅᑯᑕᐅᕗᖓ,  ᓱᓕᔫᓪᓗᖓ,  ᐃᓅᓯᐅᕗᖓ; 
ᑭᓇᒥᒡᓘᓐᓃᑦ ᐊᑖᑕᒧᐊᖅᑐᖃᕈᓐᓇᓐᖏᓚᖅ, ᐅᕙᒃᑰᖅᓗᓂ ᑭᓯᐊᓂ.”

—ᔪᐊᓇᓯ 14:6

ᑍᒤᒻᒪᑦ ᐅᖃᐅᑎᖅᑲᐅᕙᑦᓯ ᑐᖁᔪᒫᕐᖕᓂᕋᖅᓗᓯ ᐊᔪᕐᖕᓂᑦᓯᓐᓃᓪᓗᓯ, 
ᑐᖁᔪᒫᖅᐳᓯ  ᐊᔪᕐᖕᓂᑦᓯᓐᓃᓪᓗᓯ  ᐅᒃᐱᓕᖏᒃᑯᑦᓯ  ᐅᕙᖓᐅᒐᒪ 
ᐊᓯᖃᖏᑦᑐᖅ. —ᔪᐊᓇᓯ 8:24

ᓈᒻᒪᒃᓯᑎᑕᐅᑦᓯᐊᕋᒥᓕ  ᐱᐅᓕᔭᐅᕕᒃᓴᐅᓕᖅᐳᖅ  ᐃᓱᖃᖏᑦᑐᒧᑦ 
ᓈᓚᒃᑎᒋᔭᓕᒫᒥᓄᑦ, —ᐄᑉᕈᐃᓄᑦ 5:9

ᐊᑦᔨᒌᖏᑦᑐᖃᖏᒻᒪᑦ  ᐃᓘᓐᓇᑦᓯᐊᑎᒃ  ᐊᔪᖅᑐᓕᓯᒪᖕᒪᑕ  ᒎᑎᐅᓪᓗ 
ᓂᖅᑐᕐᖕᓇᕐᖕᓂᖅᔪᐊᖓᓄᑦ  ᑎᑭᐅᑎᔪᓐᓁᓪᓕᓪᓗᑎᒃ,  ᐊᑭᖃᖏᑦᑐᒥᒃ 
ᐸᓯᔭᒃᓴᐅᔪᓐᓃᖅᑎᑕᐅᕗᑦ ᑖᑦᓱᒪ ᐱᔪᓐᓇᖅᑎᑦᓯᓂᖓᑕ ᑐᓂᕐᕈᑖᓄᑦ, 
ᐱᐅᓕᔭᐅᓂᒃᑯᑦ ᙭ᔅᑑᓯ ᔩᓱᓯᒃᑯᑦ. —ᕉᒪᒥᐅᓄᑦ 3:23, 24

ᑍᒤᒻᒪᑦ  ᑖᑦᓱᒨᓇ  ᒎᑎᒧᐊᖅᑐᑦ  ᑕᒪᕐᖕᒥᒃ  ᐱᐅᓕᔪᓐᓇᑦᓯᐊᖅᐰᑦ, 
ᐃᓅᑦᓮᓐᓇᕋᒥ ᐃᓱᖃᖏᑦᑐᒧᑦ ᑐᒃᓯᐅᑦᔩᓐᓇᖅᓗᓂ ᑖᒃᑯᓂᖓ.

—ᐄᑉᕈᐃᓄᑦ 7:25

ᐊᓯᐊᓂᒃ ᐱᐅᓕᔨᒃᓴᖃᓐᖏᓚᖅ, ᐊᑎᖅᑕᖃᓐᖏᓚᖅᓗ ᓄᓇᖅᔪᐊᓕᒫ-
ᒥ ᐃᓄᖕᓄᑦ ᑐᓂᔭᐅᓯᒪᔪᒥᒃ ᐱᐅᓕᔭᐅᑦᔪᑎᒃᓴᑦᑎᓐᓂᒃ.

—ᐋᐴᓯᑕᓖᑦ 4:12

ᒎᑎᐅᑉ ᓯᕗᓂᖃᖅᑎᓚᐅᖏᒻᒪᑎᒍᑦ ᓂᓐᖓᐅᑎᔭᐅᓂᕐᖕᒥᒃ, ᐱᐅᓕᔭᐅ-
ᓂᕐᖕᒥᒡᓕ ᐱᖁᓚᐅᖅᐹᑎᒍᑦ ᐊᑕᓂᑦᑎᒍᑦ ᔩᓱᓯ ᙭ᔅᑑᓯᒃᑯᑦ,

—ᑎᓴᓗᓁᑲᒥᐅᓄᑦ ᓯᕗᓪᓖᑦ 5:9

ᑖᑦᓱᒨᓇᓕ ᑭᓯᐊᓂ ᙭ᔅᑑᓯ ᔩᓱᓯᒦᒃᑲᑦᓯ,  ᒎᑎᐅᓪᓗ ᐅᕙᑦᑎᓐᓄᑦ 
᙭ᔅᑑᓯ ᓯᓚᑐᓂᓐᖑᖅᑎᑉᐹ, ᑖᑦᓱᒨᓇᓗ ᐃᓱᐊᖅᑐᓕᔪᓐᖑᖅᑎᑉᐹᑎᒍᑦ, 
ᐃᑦᔪᕐᖕᓁᑦᑐᓐᖑᖅᑎᓪᓗᑕᓗ, ᐱᐅᓕᔭᐅᑦᔪᑎᒋᓪᓗᑎᒍᓗ;

—ᑯᕆᓐᑎᐊᒥᐅᓄᑦ ᓯᕗᓪᓖᑦ 1:30

ᑖᓐᓇ  ᐃᒻᒥᓂᒃ  ᑐᓂᓚᐅᕐᖕᒪᑦ  ᐅᕙᑦᑎᓐᓄᑦ  ᐱᐅᓕᔪᒪᓪᓗᑕ 
ᐱᐅᖏᑦᑐᓂᑦ  ᑕᒤᓐᓂᑦ  ᐃᑦᔪᕐᖕᓁᑦᑐᓐᖑᖅᑎᑦᓱᒪᓪᓗᑕᓗ ᓇᖕᒥᓂᖅ 
ᐃᓄᖁᑎᑖᕆᓗᓂᑎᒍᑦ ᑲᔪᖏᑦᓯᐊᕈᓐᓇᖁᓪᓗᑕᓗ ᐱᐅᔪᓂᒃ.

—ᑍᑑᓯᒧᑦ 2:14

ᖁᔭᓕᖁᓪᓗᓯ ᐊᑖᑕᒧᑦ, ᑖᑦᓱᒪ ᐊᔪᕈᓐᓃᖅᑎᒻᒪᑎᒍᑦ ᑭᖑᕐᖑᑦᔨᖃᑕ-
ᐅᖁᓪᓗᑕ  ᐃᑦᔪᕐᖕᓁᑦᑐᖁᑎᖏᑕ  ᐱᒃᓴᖏᓐᓂᒃ  ᖃᐅᒪᔪᒥ.  ᑖᑦᓱᒪ 
ᐱᐅᓕᓯᒪᖕᒪᑎᒍᑦ  ᑖᖅᔪᐊᑉ  ᐱᔪᓐᓇᕐᖕᓂᖓᓂᑦ  ᓄᒃᑎᖅᑎᓪᓗᑕᓗ 
ᐃᕐᖕᓂᒥ ᓇᒡᓕᒋᒻᒪᕆᒃᑕᒥ ᐊᑕᓂᐅᕕᐊᓄᑦ, ᑖᑦᓱᒨᓇ ᐱᐅᓕᔭᐅᒐᑦᑕ, 
ᑕᕝᕙ ᐊᔪᕐᖕᓂᕐᖕᓂᑦ ᐃᓱᒪᒋᔪᓐᓁᖅᑕᐅᓂᕐᖕᒥᑦ. —ᑯᓘᓯᐊᒥᐅᓄᑦ 1:12-14

ᐃᓅᑉ  ᐃᕐᖕᓂᖓ  ᑎᑭᓯᒪᖕᒪᑦ  ᐊᓯᐅᓯᒪᔪᑦ  ᕿᓂᕆᐊᖅᓗᒋᑦ 
ᐱᐅᓕᔭᖅᑐᖅᓗᒋᓪᓗ. —ᓘᑲᓯ 19:10

ᐃᓐᖏᖅᓯᕗᓪᓗ ᐃᖏᕈᒻᒥᒃ ᓄᑖᒥᒃ, ᐅᖃᖅᓗᑎᒃ,
“ᐊᒡᓚᖕᓂᒃ ᐃᒧᓯᒪᔪᓂᒃ ᐱᔪᓐᓇᖅᑐᑑᕗᑎᑦ ᓇᕿᑦᔪᑎᖏᓪᓗ 

ᒪᒃᐱᖅᓗᒋᑦ,
ᑐᖁᑕᐅᓚᐅᕋᕕᑦ ᐊᐅᖕᓄᓪᓗ ᐃᓄᐃᑦ ᐊᑭᓕᓚᐅᖅᐸᑎᑦ ᒎᑎᒧᑦ 

ᐅᑎᖅᑎᓪᓗᒋᑦ,
ᑭᖑᕚᕇᓕᒫᓂᑦ ᐅᖃᐅᓯᖃᑎᒌᖏᑦᑐᓂᑦ ᐃᓄᒐᓴᒡᔪᐊᓂᑦ 

ᐃᓅᖃᑎᒌᒡᔪᐊᓂᓪᓗ. —ᑕᑯᑎᑕᐅᓂᖏᑦ 5:9

ᐃᓅᓕᕆᑦᓯ  ᓇᒡᓕᖕᓂᒃᑯᑦ,  ᙭ᔅᑑᓯᐅᑦᑕᐅᖅ  ᓇᒡᓕᒋᓚᐅᕐᖕᒪᑎᒍᑦ 
ᐃᓅᓯᓂᓗ  ᑐᓂᓚᐅᕐᖕᒪᒍ  ᐱᑦᔪᑎᒋᓪᓗᑕ,  ᑐᓂᕐᕈᑎᒃᓴᐅᔪᒪᓪᓗᓂ 
ᑎᐱᑦᓯᐊᕆᒃᓴᐅᑕᐅᓗᓂ ᒎᑎᒧᑦ ᖁᕕᐊᒋᔭᐅᔪᒥᒃ. —ᐃᐱᓯᒥᐅᓄᑦ 5:2



10 ᙭ᔅᑑᓯᐅᑉ ᐊᐅᖓ ᐊᑭᓕᐅᑕᐅᕗᖅ

ᑍᒤᒻᒪᓪᓕ,  ᒫᓐᓇ  ᐸᓯᔭᒃᓴᐅᔪᓐᓃᖅᑎᑕᐅᕗᒍᑦ  ᑖᑦᓱᒪ  ᐊᐅᖓᓄᑦ, 
ᐊᖏᓂᖅᓴᒥᒡᓗ  ᑖᑦᓱᒨᓇ  ᐱᐅᓕᔭᐅᔪᒫᖅᐳᒍᑦ  ᒎᑎᐅᑉ 
ᓂᓐᖓᐅᓯᖓᓂᑦ. —ᕉᒪᒥᐅᓄᑦ 5:9

ᑖᑦᓱᒪ ᐊᐅᖓᒍᑦ ᐱᐅᓕᓚᐅᕐᖕᒪᑎᒍᑦ, ᐊᔪᕐᖕᓂᑦᑎᓐᓂᑦ ᐃᓱᒪᒋᔪᓐ-
ᓁᖅᕕᒋᓪᓗᑕ, ᐱᔪᓐᓇᖅᑎᑦᓯᓂᖓᑕ ᐊᒥᒐᖏᑦᑐᐊᓘᓂᖓᒍᑦ, 

—ᐃᐱᓯᒥᐅᓄᑦ 1:7

ᑕᕝᕙ  ᐊᐅᒐ  ᐊᖏᕈᑎᐅᑉ  ᓇᓗᓁᒃᑯᑕᖓ,  ᑯᕕᔭᐅᔪᖅ  ᐃᓄᐃᑦ 
ᐅᓄᖅᑐᑦ ᐊᔪᕐᖕᓂᖏᑕ ᐃᓱᒪᒋᔭᐅᔪᓐᓁᖅᑕᐅᑦᔪᑎᒃᓴᖏᓐᓄᑦ.

—ᒫᑎᐅᓯ 26:28

ᖃᐅᔨᒪᑦᓯᐊᖅᐳᓯ ᐊᓯᕈᖅᑐᒃᓴᒧᑦ ᓯᐅᓪᕕᕆᒧᓪᓘᓐᓃᑦ ᒎᓗᒧᓪᓘᓐᓃᑦ 
ᐊᑭᓕᖅᑕᐅᓯᒪᖏᓐᓇᑦᓯ  ᒪᑐᒪᓐᖓᑦ  ᐃᓅᓯᕐᖕᒥᑦ  ᓱᒃᓴᐅᖏᑦᑐᒥᑦ 
ᓯᕗᓕᑦᓯᓐᓂᑦ  ᐃᓅᓯᖅᑖᕆᓯᒪᔭᑦᓯᓐᓂᑦ  ᕿᓚᕈᑦᔮᖅᑕᐅᑯᓪᓗᓯ, 
᙭ᔅᑑᓯᐅᓪᓕ  ᐊᐅᖓᑕ  ᐱᐅᔪᖅᔪᐊᑉ  ᑐᓂᕐᕈᑕᐅᓂᖓᒍᑦ,  ᓰᐱᑎᑐᑦ 
ᐸᓯᔭᒃᓴᐅᓂᖃᖏᑦᑐᑐᑦ ᖃᓂᒻᒪᖃᖏᑦᑐᑐᓪᓗ. —ᐲᑦᑐᕉᓯᑦ ᓯᕗᓪᓖᑦ 1:18, 19

ᖃᐅᒪᔪᒥᓕ  ᐃᓅᒍᑦᑕ,  ᓲᖅᓗ  ᑖᓐᓇ  ᖃᐅᒪᔪᒦᒻᒪᑦ,  ᑕᕝᕙ 
ᐅᕙᑦᑎᓐᓄᑦ  ᐃᓚᒌᖕᓂᖃᖅᐳᒍᑦ,  ᔩᓱᓯᐅᓪᓗ  ᐊᐅᖓᑕ;  ᒎᑎᐅᑉ 
ᐃᕐᖕᓂᖓᑕ ᓴᓗᒻᒪᖅᐹᑎᒍᑦ ᐊᔪᕐᖕᓂᓕᒫᓂᑦ. —ᔪᐊᓇᓯᑦ ᓯᕗᓪᓖᑦ 1:7

ᐊᖏᓂᖅᓴᒻᒪᕆᐊᓗᖕᒥᒡᓕ  ᑕᕝᕙ,  ᙭ᔅᑑᓯᐅᑉ  ᐊᐅᖓ,  ᐊᓂᕐᖕᓂᒃᑯᑦ 
ᐃᓱᖃᖏᑦᑐᒃᑯᑦ  ᐃᒻᒥᓂᒃ ᑐᓂᕐᕈᑕᐅᑎᓚᐅᖅᐳᖅ ᐸᓯᔭᒃᓴᐅᓂᖃᖏᑦ-
ᑑᓪᓗᓂ ᒎᑎᒧᑦ, ᑖᑦᓱᒪ ᐃᓱᒪᕗᑦ ᓴᓗᒻᒪᖅᐰᑦ ᐱᓂᐊᕐᖕᓂᕐᖕᓂᑦ 
ᑐᖁᒧᑦ ᑕᓯᐅᖅᓯᔪᓂᑦ, ᒎᑎᒥᒃ ᑐᖁᓱᐃᑦᑐᒥᒃ ᐱᔨᑦᓯᕈᓐᓇᖁᓪᓗᑕ.

—ᐄᑉᕈᐃᓄᑦ 9:14

ᑕᒪᓐᓇᑐᐊᖑᓐᖏᓚᖅᓕ,  ᒎᑎᒥᒡᓕ  ᖁᕕᐊᓲᑎᖃᖅᐳᒍᑦ  ᐊᑕᓂᑦᑎᒍᑦ 
ᔩᓱᓯ ᙭ᔅᑑᓯᒃᑯᑦ, ᑖᑦᓱᒨᓇ ᒫᓐᓇ ᐅᑎᖅᑎᑕᐅᓯᒪᓕᕋᑦᑕ ᒎᑎᒧᑦ.

—ᕉᒪᒥᐅᓄᑦ 5:11

ᐱᔪᓐᓇᖅᑎᑦᓯᓂᖓᒍᑦ ᐱᐅᓕᔭᐅᓯᒪᒐᑦᓯ ᐅᒃᐱᕐᖕᓂᐅᑉ ᑲᔪᓯᓂᖓᒍᑦ; 
ᑕᒪᓐᓇᓗ  ᐃᓕᑦᓯᓐᓂᒃ  ᐱᓯᒪᓐᖏᓚᓯ,  ᒎᑎᐅᓪᓕ  ᑐᓂᕐᕈᑎᒋᕚ 
ᐊᑭᖃᖏᑦᑐᖅ. ᐱᓇᓱᐊᕐᖕᓂᒃᑯᑦ ᐱᓯᒪᔪᖃᖏᒻᒪᑦ, ᑍᒤᒻᒪᑦ ᓇᓪᓕᐊᓪ-
ᓘᓐᓃᑦ ᐱᐅᔪᕆᑦᔪᑎᖃᕈᓐᓇᓐᖏᓚᖅ ᑕᒪᑐᒥᖓ. —ᐃᐱᓯᒥᐅᓄᑦ 2:8, 9

ᑍᒤᒻᒪᓪᓕ ᒫᓐᓇ ᒎᑎᒧᑦ ᐸᓯᔭᒃᓴᐅᖏᓐᓂᕋᖅᑕᐅᔪᒍᑦ ᐅᒃᐱᕐᖕᓂᕐᖕᒧᑦ 
ᑲᔪᓯᓂᒃᑯᑦ,  ᒎᑎᒧᑦ  ᐃᓱᒫᓘᑎᖃᕈᓐᓃᖅᐳᒍ  ᐊᑕᓂᑦᑎᒍᑦ  ᔩᓱᓯ 
᙭ᔅᑑᓯᒃᑯᑦ. —ᕉᒪᒥᐅᓄᑦ 5:1

᙭ᔅᑑᓯ  ᔩᓱᓯᒥ  ᑭᐱᓯᒪᓂᖅ  ᑭᐱᓯᒪᖏᓐᓂᖅᓗ  ᐊᑐᖏᒻᒪᑎᒃ, 
ᐅᒃᐱᕐᖕᓂᒃᑯᓪᓕ ᐱᓇᓱᐊᕐᖕᓂᖅ ᓇᒡᓕᖕᓂᒃᑯᑦ ᐊᑐᖅᑐᑑᕗᖅ.

—ᒐᓔᑎᐊᒥᐅᓄᑦ 5:6

ᐊᑕᓂᕐᖕᒧᑦ ᔩᓱᓯᒧᑦ ᐅᒃᐱᕆᑦ, ᑕᕝᕙ ᐱᐅᓕᔭᐅᓂᐊᖅᐳᑎᑦ,
—ᐋᐴᓯᑕᓖᑦ 16:31b

ᒎᑎᒥᑦ ᐃᕐᖕᓂᐊᖑᔪᓕᒫᑦ ᓯᓚᖅᔪᐊᕐᖕᒥᒃ ᓵᓚᖃᖅᐳᑦ; ᐅᒃᐱᕐᖕᓂᑦᑕᓗ 
ᑲᔪᓯᓂᖓ ᓯᓚᖅᔪᐊᕐᖕᒥᒃ ᓵᓚᖃᕈᑎᒋᕙᕗᑦ. —ᔪᐊᓇᓯᑦ ᓯᕗᓪᓖᑦ 5:4

ᑕᕝᕙ  ᐊᐱᕆᕚᑦ,  “ᖃᓄᖅ  ᐱᓇᓱᐊᖅᑐᒃᓴᐅᕕᑖ?  ᒎᑎᐅᑉ  ᐱᓇ-
ᓱᐊᖅᑕᐅᖁᔭᖓᓂᒃ ᐱᓇᓱᐊᕈᓐᓇᖁᓪᓗᑕ?” ᔩᓱᓯᐅᑉ ᑭᐅᕔᑦ, “ᑕᕝᕙ 
ᒎᑎᐅᑉ ᐃᒫᒃ ᐱᖁᕚᓯ; ᐅᒃᐱᖁᓪᓗᓯ ᑖᑦᓱᒧᖓ ᑎᓕᔭᖓᓄᑦ.”

—ᔪᐊᓇᓯᐅᑉ ᐊᒡᓚᖏᑦ 6:28, 29

ᑖᒃᑯᐊᓕ ᑎᑎᕋᖅᓯᒪᕗᑦ ᐅᒃᐱᓕᖁᓪᓗᓯ ᔩᓱᓯ ᙭ᔅᑑᓯᐅᖕᒪᑦ, ᒎᑎᐅᑉ 
ᐃᕐᖕᓂᖓ. ᐅᒃᐱᕐᖕᓂᑦᓯᒍᓪᓗ ᐃᓅᓯᖃᖁᓪᓗᓯ ᑖᑦᓱᒨᓇ.

—ᔪᐊᓇᓯᐅᑉ ᐊᒡᓚᖏᑦ 20:31

ᑖᑦᓱᒥᖓᓗ ᐃᓅᖃᑎᖃᑦᓯᐊᕈᓐᓇᖁᓪᓗᖓ, ᐅᕙᓐᓂᑦ ᐱᔪᒥᒃ ᐱᖁᔭ-
ᓂᒃ ᒪᓕᖕᓂᒃᑯᑦ ᓇᓛᒎᓐᓂᖃᖁᓇᖓ, ᓇᓛᒎᕐᖕᓂᕐᖕᒥᒡᓕ ᐱᑎᑕᐅ-
ᕗᖓ ᐅᒃᐱᕐᖕᓂᐅᑉ ᑲᔪᓯᓂᖓᒍᑦ ᙭ᔅᑑᓯᒥ, ᑕᒪᓐᓇ ᓇᓛᒎᕐᖕᓂᖅ 
ᒎᑎᒥᑦ ᐱᔪᖅ ᑐᓐᖓᕕᖃᕐᖕᒪᑦ ᐅᒃᐱᕐᖕᓂᐅᑉ ᑲᔪᓯᓂᖓᓂᒃ;

— ᐱᓕᐱᒥᐅᓄᑦ 3:9

ᒎᑎ  ᐊᑕᓂᑦᑕ  ᔩᓱᓯ  ᙭ᔅᑑᓯᐅᑉ  ᐊᑖᑕᖓ ᓂᖅᑐᖅᑕᐅᓕ,  ᓂᑲ-
ᒍᓱᒃᑑᓪᓗᓂ ᐊᑖᑕᐅᖕᒪᑦ, ᒎᑎᐅᓪᓗᓂᓗ ᐃᑲᔪᖅᑕᐅᔭᕆᐊᓕᓕᒫᓄᑦ.

—ᑯᕆᓐᑎᐊᒥᐅᓄᑦ ᐂᑉᐸᖏᑦ 1:3

ᕉᑎᐅᑉ ᐅᓂᒃᑲᐅᓯᓂᖓ ᐃᓕᒃᑐᑦ ᒎᑎᐅᕙ, ᐃᓱᒪᒋᔪᓐᓁᖅᓯᔪᓐᓇᖅᑐᖅ 
ᐱᐅᖏᑦᑐᓕᓂᕐᖕᓂᒃ ᐊᔪᖅᑐᓕᓂᕐᖕᓂᒡᓗ ᐊᒥᐊᒃᑰᔪᓄᑦ ᐃᓄᖁᑎᒥᓄᑦ 
ᑭᖑᕚᕆᔭᐅᔪᓄᑦ,  ᓂᓐᖓᐅᒤᓐᓇᕈᓐᓇᖏᑦᑐᖅ  ᖁᕕᐊᒋᔭᖃᕋᒥ 
ᓂᑲᒍᓱᖕᓂᕐᖕᒥᒃ. —ᒤᑲᐅᑉ ᐊᒡᓚᖏᑦ 7:18

ᓇᒡᓕᖕᓃᑦ ᐃᓱᖃᖏᑦᑐᖅ ᖁᑦᓯᖕᓂᖅᓴᐅᖕᒪᑦ ᕿᓚᖕᒥᑦ,
ᓱᕐᕋᔪᐃᑦᑑᓃᓪᓗ ᓄᕗᔭᓄᑦ ᑎᑭᐅᒪᓪᓗᓂ. —ᐃᓐᖏᕈᑦ 108:4

ᐊᑕᓂᐅᑉ ᓂᒡᓕᒍᓱᖕᓂᖓᑕ ᐃᑎᔫᓂᖓᓄᑦ ᓄᖑᑕᐅᔪᓐᓇᓐᖏᓚᒍᑦ,
ᓂᑲᒍᓱᒍᓐᓇᕐᖕᓂᖓ ᓴᐱᓕᕈᓐᓇᖏᒻᒪ,
ᐅᓪᓛᑎᑐᑦ ᓄᑖᓐᖑᖅᑎᑕᐅᕕᕾᓐᓇᐅᔭᕐᖕᒪᑦ ᓱᕐᕋᔪᐃᑦᑑᓃᑦ ᐊᖏᔫᖕᒪᑦ. 

—ᔨᕆᒤᐊᐅᑉ ᐅᒡᒍᐊᕐᖕᓂᖏᑦ 3:22, 23

ᓲᖅᓗ ᕿᓚᒃ ᖁᑦᓯᒃᑑᖕᒪᑦ ᓄᓇᒥᑦ,
ᑍᒫᒃᑕᐅᖅ ᑖᑦᓱᒪ ᓇᒡᓕᖕᓂᖓ ᐊᖏᔪᖅᔪᐊᖑᒋᕗᖅ
ᓯᕘᕋᒋᔭᖃᖅᑐᓄᑦ ᑖᑦᓱᒥᖓ;
ᐊᑕᓂᐅᓪᓕ ᓇᒡᓕᖕᓂᖓ ᓄᖑᓐᓂᐊᖏᑦᑐᖅ
ᐃᓱᖃᖏᑦᑐᒥᑦ ᐃᓱᖃᖏᑦᑐᒧᑦ ᑐᕌᖅᐳᖅ ᓯᕘᕋᒋᔭᖃᖅᑐᓄᑦ ᑖᑦᓱᒥᖓ,
ᐃᓱᐊᖅᑐᓕᓂᖓᓗ ᕿᑐᕐᖓᖏᑕ ᕿᑐᕐᖓᖏᓐᓄᑦ. —ᐃᓐᖏᕈᑦ 103:11, 17

ᑖᑦᓱᒪ ᓴᐳᑎᓚᐅᖅᐹᑎᒍᑦ, ᐱᓇᓱᐊᑦᓯᐊᕐᖕᓂᕆᓚᐅᖅᑕᕗᑦ ᐱᑦᔪᑎᒋᓇ-
ᒋᑦ, ᓇᖕᒥᓂᖅᓕ ᓂᑲᒍᓱᖕᓂᕐᖕᒥᓄᑦ ᐱᐅᓕᓚᐅᖅᐹᑎᒍᑦ, ᐅᐊᓴᖅᓗᑕ 
ᓄᑖᒥᒃ ᐃᓅᓯᖅᑖᖅᑎᓚᐅᖅᐹᑎᒍᑦ ᐊᓂᕐᖕᓂᒃᑯᓪᓗ ᐃᑦᔪᕐᖕᓁᑦᑐᒃᑯᑦ 
ᓄᑖᓐᖑᑎᓪᓗᑕ. —ᑍᑑᓯᒧᑦ 3:5

[ᐃᓅᑉ ᐃᕐᖕᓂᖓ ᑎᑭᓯᒪᖕᒪᑦ ᐊᓯᐅᓯᒪᔪᑦ ᕿᓂᕆᐊᖅᓗᒋᑦ.] 
— ᒫᑎᐅᓯ 18:11

ᐊᑕᓂᖅ  ᐅᖃᖅᐳᖅ,  ᕾᒋᑦᓯ  ᐃᓱᒪᓕᐅᖃᑎᒌᓚᐅᖅᑕ  ᑕᒪᑐᒥᖓ, 
ᐊᔪᕐᖕᓂᓯ ᐊᐅᑉᐸᕆᒃᑐᑐᑦ ᑍᒤᒃᑲᓗᐊᖅᐸᑕ, ᐊᐳᑎᑐᑦ ᖃᑯᖅᓯᑎᑕᐅᔪ-
ᒫᖅᐳᑦ;  ᐊᐅᐸᓪᓚᕆᒃᑐᑐᓪᓗ ᑍᒤᒐᓗᐊᖅᐸᑕ, ᓰᐱᐅᑉ ᒥᖅᑯᖏᑎᑐᑦ 
ᖃᑯᖅᓯᑎᒋᔪᒫᖅᐳᑦ. —ᐂᓮᐊᓯ 1:18

ᐊᓂᕐᖕᓂᖅ  ᐃᑦᔪᕐᖕᓁᑦᑐᖅ  ᓄᓕᐊᒃᓴᖅᓗ  ᐅᖃᖅᐴᒃ,  “ᕾᒋᑦ.” 
ᑕᒪᑐᒥᖓᓗ ᑐᓴᖅᑐᑦ ᐅᖃᖅᓕᑦ, “ᕾᒋᑦ.” 

ᐃᒥᕈᒃᑐᖅ  ᕾᓕ,  ᐱᔪᒪᔪᖅ  ᐃᒥᖅᓕ ᐊᑭᖃᖏᑦᑐᒥᒃ  ᐃᒥᕐᖕᒥᒃ 
ᐆᒪᓇᖅᑐᒥᒃ. —ᑕᑯᑎᑕᐅᓂᖏᑦ 22:17

“ᐊᑏ ᐃᒥᕈᒃᑐᓕᒫᑦ, ᐃᒪᖃᖅᑐᒧᑦ ᕾᓕᖅᓕᑦ; ᑮᓇᐅᔭᖃᖏᑦᑐᓪᓗ, 
ᕾᓕᖅᓕᑦ,  ᓂᐅᕕᖅᓗᑎᒃ  ᓂᕆᓕᖅᓕᑦ!  ᕾᓗᓯ  ᓂᐅᕕᓕᕆᑦᓯ 
ᕔᓂᒥᒃ ᐃᒻᒧᖕᒥᒡᓗ ᑮᓇᐅᔮᓄᖏᑦᑐᖅ ᐊᑭᖃᖏᑦᑐᓂᒡᓕ.”

—ᐂᓮᐊᓯ 55:1

ᓇᓪᓕᐅᓐᓂᖅᓯᐅᖅᕕᐅᑉ  ᐅᓪᓗᖏᑕ  ᑭᖑᓪᓕᖅᐹᖓᓐᓂ,  ᐱᕕᒃᔪᐊᖑ-
ᓂᖅᐸᐅᓕᖅᑎᓪᓗᒍ, ᔩᓱᓯ ᓂᑯᕕᑉᐳᖅ ᓂᐱᖅᑯᖅᑐᓪᓗᓂᓗ ᐅᖃᖅ-
ᐳᖅ, “ᐃᒥᕈᒃᑐᖃᖅᐸᑦ, ᐅᕙᓐᓄᑦ ᕾᓕᖅᓕ ᐃᒥᕐᖕᓂᐊᕐᖕᒪᑦ.” 

—ᔪᐊᓇᓯ 7:37

ᔩᓱᓯᐅᓪᓕ ᑕᒪᓐᓇ ᖃᐅᔨᒐᒥᐅᒃ, ᐊᑲᐅᒃᓴᖏᒻᒪᕆᓕᖅᐳᖅ, ᐃᓕᓐᓂ-
ᐊᖅᑎᓂᓗ ᐅᖃᐅᑎᕔᑦ, “ᓄᑕᕋᑯᓗᐃᑦ ᐅᕙᓐᓄᑦ ᕾᓕᑦ, ᐊᒡᕕᐊᖏᓪ-
ᓗᓯᐅᒃ; ᑖᒃᑯᐊ ᒎᑎᐅᑉ ᐊᑕᓂᐅᕕᖓᑕ ᐱᒋᖕᒪᒋᑦ.”

—ᒫᑯᓯ 10:14

ᕾᒋᑦᓯ  ᐅᕙᓐᓄᑦ,  ᑕᒪᑦᓯ  ᐊᒃᓱᕈᖅᑐᓯ  ᐅᖁᒤᒃᓴᖅᑐᓯᓗ, 
ᑕᕾᖅᓯᖅᑎᓐᓂᐊᕋᑦᓯ. —ᒫᑎᐅᓯ 11:28

ᑍᒤᒻᒪᑦ  ᑎᓕᔭᐅᓯᒪᕗᒍᑦ  ᙭ᔅᑑᓯ  ᐃᓇᖏᖅᓗᒍ,  ᒎᑎ  ᐅᕙᑦᑎᒍᑦ 
ᐃᓄᖕᓂᒃ  ᐃᓇᑦᓯᕗᖅ.  ᑍᒤᒻᒪᑦ  ᐃᓇᑉᐸᑦᓯ  ᙭ᔅᑑᓯᒃᑯᑦ,  ᒎᑎᒥᒃ 
ᐃᓚᓐᓇᕆᔭᖅᑖᓕᕆᑦᓯ. — ᑯᕆᓐᑎᐊᒥᐅᓄᑦ ᐂᑉᐸᖏᑦ 5:20

ᑕᒪᓐᓇ  ᑕᕝᕙ  ᖃᐅᔨᒪᑦᔪᑎᒋᔭᕗᑦ  ᓇᓪᓕᐊᖑᖕᒪᖔᑕ  ᒎᑎᐅᑉ 
ᕿᑐᕐᖓᖏᑦ  ᓵᑖᓇᓯᐅᓪᓗ  ᕿᑐᕐᖓᖏᑦ:  ᓇᓪᓕᐊᑦ  ᓇᓛᒎᖅᑐᒥᒃ 
ᐱᓇᓱᐊᖏᑦᑐᖅ;  ᐅᕝᕙᓗ  ᐃᓅᖃᑎᒥᓂᒃ  ᓇᒡᓕᒍᓱᖏᑦᑐᖅ  ᑖᓐᓇ 
ᒎᑎᒧᑦ ᕿᑐᕐᖓᐅᓐᖏᓚᖅ. —ᔪᐊᓇᓯᑦ ᓯᕗᓪᓖᑦ 3:10

ᒎᑎᐅᑉ  ᐊᓂᕐᖕᓂᖓᑕ  ᑕᓯᐅᖅᑕᓕᒫᖏᑦ  ᒎᑎᐅᑉ  ᕿᑐᕐᖓᕆᖕᒪᒋᑦ. 
ᐊᓂᕐᖕᓂᕐᖕᒥᒃ  ᐱᑎᑕᐅᓯᒪᖏᓐᓇᑦᓯ  ᑭᒡᒐᐅᑎᑦᓯᔪᒥᒃ  ᓯᕘᕋᓂᕐᖕᒧᑦ, 
ᐊᓂᕐᖕᓂᕐᖕᒥᒡᓕ  ᑐᓂᓯᕕᐅᕗᓯ  ᒎᑎᒧᑦ  ᕿᑐᕐᖓᕆᔭᐅᑎᑦᓯᔪᒥᒃ. 
ᑖᑦᓱᒨᓇ ᓂᓪᓕᐊᕗᒍᑦ “ᐋᐸ ᐊᑖᑖᒃ!” —ᕉᒪᒥᐅᓄᑦ 8:14, 15

ᐸᓯᔭᒃᓴᐅᖁᓇᓯ ᓴᓗᒪᑦᓯᐊᖁᓪᓗᓯᓗ, ᒎᑎᐅᑉ ᕿᑐᕐᖓᖏᑎᑐᑦ ᑕᕝᕙᓂ 
ᓯᓚᖅᔪᐊᕐᖕᒥ ᐃᓅᑎᓪᓗᓯ ᑭᒡᓗᕐᖕᒨᖅᑐᓂ ᐊᔪᖅᑐᓕᔪᓂᓗ, ᑖᒃᑯᐊ 
ᐊᑯᕐᖓᓐᓂ ᖃᐅᒪᓂᐅᔪᒃᓴᐅᒐᑦᓯ ᓄᓇᒥ ᓇᓂᕈᐊᑎᑐᑦ,

—ᐱᓕᐱᒥᐅᓄᑦ 2:15

ᑍᒤᒻᒪᑦ ᐊᑕᓂᖅ ᐅᖃᖅᐳᖅ,
“ᑍᒃᑯᓇᓐᖓ ᐊᓂᒋᑦᓯ ᐃᓚᒋᔪᓐᓃᖅᓗᒋᓪᓗ.
ᒎᑎᒧᑦ ᓇᕐᕈᓇᖅᑐᓂᒃ ᐱᓇᓱᐊᕐᖕᓂᐊᕋᓯ,
ᑕᕝᕙ ᐃᓚᓕᐅᕐᖕᓂᐊᖅᐸᑦᓯ.
ᐃᓕᑦᓯᓐᓄᑦ ᐊᑖᑕᒋᔭᐅᓂᐊᖅᐳᖓ,
ᐅᕙᖓᓕ ᐃᕐᖕᓂᕆᓂᐊᖅᐸᑦᓯ ᐸᓂᒋᓗᓯᓗ,
ᐊᑕᓂᖅ ᐊᔪᒐᖃᖏᑦᑐᖅ ᐅᖃᖅᐳᖅ.”

—ᑯᕆᓐᑎᐊᒥᐅᓄᑦ ᐂᑉᐸᖏᑦ 6:17, 18

ᑖᑦᓱᒥᖓᓕ ᐃᓚᓕᐅᕆᔪᓕᒫᑦ, ᐅᒃᐱᓕᖅᓗᑎᒡᓗ ᑖᑦᓱᒧᖓ, ᑖᒃᑯᐊ 
ᐱᔪᓐᓇᕐᖕᓂᖅᑖᖅᑎᑉᐰᑦ ᕿᑐᕐᖓᐅᓕᖁᓪᓗᒋᑦ ᒎᑎᒧᑦ;

—ᔪᐊᓇᓯ 1:12

ᐅᕙᓐᓂᒃ  ᐊᑕᓂᖃᕐᖕᓂᕋᖅᑐᓕᒫᑦ  ᒎᑎᐅᑉ  ᐊᑕᓂᐅᕕᖓᓄᑦ 
ᐃᑎᕐᖕᓂᐊᓐᖏᓚᑦ,  ᐊᑖᑕᒪᓕ  ᕿᓚᖕᒦᑦᑑᑉ  ᐱᓇᓱᐊᖅᑕᐅᖁᔭᖓᓂᒃ 
ᓈᓚᒃᑐᑦ ᑭᓯᒥ. —ᒫᑎᐅᓯ 7:21

ᑎᒥᐅᑉ ᐱᓇᓱᐊᕐᖕᓂᖏᑦ ᓇᓗᓇᓐᖏᓚᑦ ᐃᒤᑦᑐᑦ; ᐊᕐᖕᓇᕐᖕᓂᐊᕐᖕ-
ᓂᖅ ᐊᖑᓐᓂᐊᕐᖕᓂᖅᓗ, ᑲᓐᖑᓇᖅᑐᓕᓂᖅ, ᓄᓕᐊᕐᖕᓂᕐᖕᒥᒃ ᐊᑐᕐᖕ-
ᓂᖅᓗᖕᓂᖅ; ᒎᑎᓐᖑᐊᖃᕐᖕᓂᖅ, ᐊᖓᒃᑰᓇᓱᐊᕐᖕᓂᖅ, ᐊᑭᕋᖅᑐᖅᑎᒌᖕ-
ᓂᖅ, ᐂᕙᖃᑦᑕᐅᑎᓂᖅ, ᓯᒡᒐᑦᔨᓂᖅ, (ᐱᔨᓗᒃᓴᕐᖕᓂᖅ) ᓂᓐᖓᐅᒪ-
ᓂᖅ, ᐱᔪᑑᔪᒪᓂᖅ, ᐊᖏᖃᑎᒌᒍᓐᓇᖏᓐᓂᖅ, ᑕᐱᕇᓕᓪᓗᑎᒃ ᐊᕕᒃ-
ᑐᕐᖕᓂᖅ; ᐃᒃᓯᒍᖕᓂᖅ, ᐋᖓᔮᕐᖕᓂᖅ, ᑲᑎᓐᖓᓪᓗᑎᒃ ᓄᓕᐊᖃᑦᑕᕐᖕ-
ᓃᑦ, ᐊᓯᖏᓐᓂᒡᓗ ᐊᑐᕐᖕᓂᖅᓗᖃᑦᑕᕐᖕᓃᑦ. ᓯᕘᕋᒋᔭᒃᓴᑦᓯᓐᓂᒃ ᐅᖃ-
ᐅᑎᕙᑦᓯ  ᐅᖃᐅᑎᓚᐅᖅᓯᒪᒐᓗᐊᕆᓪᓗᓯ,  ᑕᒪᒃᑯᐊ  ᑍᒤᓕᐅᖃᑦᑕᖅᑐᑦ 
ᒎᑎᐅᑉ ᐊᑕᓂᐅᕕᖓᓂᒃ ᑭᖑᕐᖑᑦᔨᓂᐊᓐᖏᓚᑦ. —ᒐᓔᑎᐊᒥᐅᓄᑦ 5:19-21

ᐃᓕᖅᑯᓯᑦᓯᐊᕆᒡᓗᑕ  ᐃᓅᓕᖅᑕ  ᐅᓪᓗᖅᓯᐅᖅᑐᑎᑐᑦ,  ᓄᓕᐊᕐᖕ-
ᓂᕐᖕᒥᒃ ᑲᓐᖑᓇᖅᑐᓕᔪᓐᓃᖅᑕ ᐋᖓᔮᕈᓐᓃᖅᓗᑕᓗ, ᑲᓐᖑᓲᑎᒃᓴᓂᒃ 
ᐱᓇᓱᐊᕈᓐᓃᖅᑕ ᐃᒃᓯᒎᕐᖕᓂᕐᖕᒥᒡᓗ, ᐂᕙᓇᑕ ᐊᓐᓂᕈᑦᔨᓇᑕᓗ. 

—ᕉᒪᒥᐅᓄᑦ 13:13

ᑲᑉᐱᐊᓐᓇᒦᒃ ᑍᒃᑯᐊ ᐅᓪᓛᕌᖅᔪᒃᑯᑦ ᒪᑭᑉᐸᒃᑐᑦ, ᐃᒥᐊᓗᖕᒥᒃ ᓴᓐ-
ᖏᔪᒥᒃ ᐱᔪᓐᓇᖅᓯᔪᒪᓪᓗᑎᒃ, ᐅᓐᓄᐊᒧᑦ ᑎᑭᓪᓗᒍ ᐊᖏᕐᕋᖅᐸᖏᑦᑐᑦ 
ᐃᒥᐊᓗᖕᒧᑦ ᐆᓇᖅᓯᑎᑕᐅᓚᐅᖏᓐᓂᕐᖕᒥᖕᓂ! —ᐂᓮᐊᓯ 5:11

ᕔᓂᒥᒃ ᑕᑯᓐᓇᕐᖕᓂᐊᕐᖕᓇᒃ ᐊᐅᐸᖅᑑᑎᓪᓗᒍ,
ᑕᑯᒥᓇᖅᑑᓗᓂ ᐃᒥᐅᑎᒥ, ᐄᓗᒍ ᐃᓱᐊᖅᑑᑎᓪᓗᒍ;
ᑭᖑᓂᖓᒍᑦ ᑮᓯᓂᐊᖅᐳᖅ ᖁᒡᓗᒋᐊᑎᑐᑦ,
ᖃᓯᓕᓇᖅᓗᓂᓗ ᖁᒡᓗᒋᐊᑐᑦ ᑐᖁᓐᓇᖅᑐᑐᑦ.

—ᓲᓗᒨᓂᐅᑉ ᐅᖃᓪᓚᖕᓂᖏᑦ 23:31, 32

ᕔᓂᑐᕐᖕᓂᖅ ᒥᑕᐅᑎᖃᕐᖕᓂᐅᕗᖅ, ᓴᓐᖏᔪᒥᒡᓗ ᐃᒥᕐᖕᓂᖅ 
ᐱᑦᓯᐊᕈᓐᓃᖅᑎᑦᓯᕗᖅ, 

ᑕᒪᑐᒧᖓᓗ ᑕᒻᒪᖅᑎᑕᐅᔪᖅ ᓯᓚᑐᔫᔪᓐᓇᓐᖏᓚᖅ. 
—ᓲᓗᒨᓂᐅᑉ ᐅᖃᓪᓚᖕᓂᖏᑦ 20:1

ᔩᓱᓯᐅᑉ ᑭᐅᕚ, “ᐊᑕᓂᖅ ᒎᑎᑦ ᐱᓐᓇᕆᔭᒃᓴᕆᕙᑦ ᐆᒻᒪᑎᖕᓂᓐᖔᓪ-
ᓚᕆᒃᑐᒧᑦ,  ᑕᕐᖕᓂᕐᖕᓄᓪᓗ,  ᐃᓱᒪᖕᓄᓪᓗ  ᐃᓘᓐᓈᓄᑦ.’  ᑖᓐᓇ 
ᑕᕝᕙ  ᐱᖁᔭᖅ  ᐱᓪᓚᕆᐅᓂᖅᐹᖅ  ᓯᕗᓪᓕᖅᐸᐅᓪᓗᓂᓗ 
ᐱᖁᔭᓕᒫᓂᑦ.” —ᒫᑎᐅᓯ 22:37, 38

ᔩᓱᓯᓗ  ᐱᓱᓕᖅᑎᓪᓗᒍ,  ᐊᖑᒻᒥᑦ  ᐅᓪᓚᒃᑐᒥᑦ  ᐅᐸᒃᑕᐅᕗᖅ 
ᓵᖓᓄᓪᓗ  ᐹᒻᒪᒃᑎᖅᓗᓂ,  ᔩᓱᓯᒧᑦ  ᐊᐱᕆᕗᖅ,  “ᐊᔪᕆᖅᑐᐃᔩ 
ᐱᐅᔪᑎᑦ, ᖃᓄᖅ ᐱᓇᓱᐊᖅᑐᒃᓴᐅᕗᖔ? ᐃᓅᓯᕐᖕᒥᒃ ᓄᖑᓱᐃᑦᑐᒥᒃ 
ᑭᖑᕐᖑᑦᔨᖁᓪᓗᖓ?” ᔩᓱᓯᐅᓪᓗ ᐅᖃᐅᑎᕚ, “ᓱᖕᒪᑦ ᐱᐅᓂᕋᖅᐱᖓ? 
ᐱᐅᔪᖃᓐᖏᓚᖅ ᒎᑎ ᑭᓯᒥ ᐱᐅᔪᑑᕗᖅ.” ᐱᖁᔭᓂᒃ ᖃᐅᔨᒪᕗᑎᑦ: 
‘ᐱᔮᕆᓗᑎᑦ  ᐃᓄᐊᖅᑐᒃᓴᐅᓐᖏᓚᑎᑦ,  ᓄᓕᐊᕇᖕᓂᕐᖕᒥᒃ 
ᐊᓯᕈᐃᔪᒃᓴᐅᓐᖏᓚᑎᑦ, ᑎᒡᓕᒃᑐᒃᓴᐅᓐᖏᓚᑎᑦ, ᐸᓯᔭᒃᓴᐅᑎᑦᓯᓇᓱᐊᖅ-
ᑐᒃᓴᐅᓐᖏᓚᑎᑦ ᓱᓕᖏᑦᑐᒧᑦ, ᐅᐃᕖᕐᕆᒃᓯᔪᒃᓴᐅᓐᖏᓚᑎᑦ, ᐊᑖᑕᖕᓂᒃ 
ᐊᓈᓇᖕᓂᒃᓗ ᐅᐱᒍᓱᑦᓯᐊᖅᑐᒃᓴᐅᕗᑎᑦ.’”

ᑖᑦᓱᒪᓗ  ᐅᖃᐅᑎᕚ,  “ᐊᔪᕆᖅᑐᐃᔩ,  ᑕᒪᒃᑯᐊ  ᓱᕈᓯᐅᓂᓐᓂᑦ 
ᑍᒪᓐᖓᑦ ᒪᓕᓚᐅᖅᐸᒃᑲ.”

ᔩᓱᓯᐅᓪᓗ ᑕᑯᓴᖅᐹ ᓇᒡᓕᒋᓪᓗᓂᐅᒃ ᐅᖃᐅᑎᕚ, “ᐊᑕᐅᓯᕐᖕᒥᒃ ᓱᓕ 
ᐱᓯᒪᓐᖏᓚᑎᑦ;  ᐂᓗᑎᑦ  ᐱᖁᑎᖕᓂᒃ  ᓂᐅᕐᕈᑎᖃᕆᐊᖅᑐᕆᑦ, 
ᑮᓇᐅᔭᖅᑖᑎᓪᓗ ᐊᒃᓱᔪᓄᑦ ᑐᓂᕐᕈᑎᒋᓗᒋᑦ, ᑕᕝᕙ ᐱᒃᓴᖃᑦᓯᐊᕐᖕᓂ-
ᐊᖅᐳᑎᑦ ᕿᓚᖕᒥ; ᐊᑏ ᕾᓕᕆᑦ, ᒪᓕᒡᓗᖓ.” ᑖᑦᓱᒪᓕ ᑕᒪᓐᓇ 
ᑐᓴᕋᒥᐅᒃ ᑮᓇᖅᓕᖅᐳᖅ, ᑕᕝᕙᓐᖓᓪᓗ ᕿᒪᕉᑎᓕᖅᐳᖅ ᕿᒃᓵᒻᒪᕆᒡ-
ᓗᓂ; ᐊᔪᖅᓴᖏᑦᑐᖅᔪᐊᖑᒐᒥ. —ᒫᑯᓯ 10:17-22

ᐃᓅᑉ ᐊᖅᑯᑎᒋᔭᓂ ᓈᒻᒪᒐᓱᒋᓗᒍ ᐃᓅᔪᓐᓇᖅᐳᖅ, 
ᑭᓯᐊᓂᓕ ᐃᓱᖃᖅᐳᖅ ᑐᖁᓐᓇᖅᑐᒥᒃ. —ᓲᓗᒨᓂᐅᑉ ᐅᖃᓪᓚᖕᓂᖏᑦ 16:25

ᐅᐃᕕᕐᕆᔭᐅᑦᑍᓕᒋᑦᓯ; ᒎᑎ ᒥᑕᐅᑎᒋᔭᒃᓴᐅᖏᒻᒪᑦ, ᐃᓄᒃ ᓇᖕᒥᓂᖅ 
ᑲᓐᖓᖅᓲᑎᒋᓚᐅᖅᑕᒥᓂᒃ ᑲᑎᖅᓱᐃᔪᒫᕐᖕᒪᑦ. —ᒐᓔᑎᐊᒥᐅᓄᑦ 6:7

ᕿᑐᕐᖓᒃᑲ,  ᑭᓇᒧᓪᓘᓐᓃᑦ  ᑕᒻᒪᖅᑎᑕᐅᑦᑍᓕᒋᑦᓯ.  ᓇᓪᓕᐊᑦ 
ᓈᒻᒪᒃᑐᒥᒃ  ᐱᓇᓱᐊᖅᑐᖅ  ᑖᓐᓇ  ᐃᓱᐊᖅᑑᕗᖅ,  ᓲᖅᓗ  ᑖᓐᓇ 
ᐃᓱᐊᖅᑑᖕᒪᑦ.  ᓇᓪᓕᐊᑦ ᐊᔪᖅᑐᓕᔪᖅ ᑖᓐᓇ ᓵᑖᓇᓯᐅᑉ ᐱᒋᕚ, 
ᐱᒋᐊᕐᖕᓂᖓᓂᑦ ᓵᑖᓇᓯ ᐊᔪᖅᑐᓕᓯᒪᖕᒪᑦ. ᑕᒪᓐᓇ ᐱᑦᔪᑎᒋᓪᓗᒍ 
ᒎᑎᐅᑉ  ᐃᕐᖕᓂᖓ  ᓴᖅᑭᓯᒪᕗᖅ  ᐊᓯᕈᐃᔭᖅᑐᖅᓗᓂ  ᓵᑖᓇᓯᐅᑉ 
ᐱᓇᓱᐊᕐᖕᓂᖏᓐᓂᒃ. —ᔪᐊᓇᓯᑦ ᓯᕗᓪᓖᑦ 3:7, 8a

ᖃᐅᔨᒪᓐᖏᓚᓰ? ᐊᑲᐅᖏᑦᑐᓕᔪᑦ ᒎᑎᐅᑉ ᐊᑕᓂᐅᕕᖓᓂᒃ ᑭᖑᕐᖑᑦᔨ-
ᓂᐊᖏᒻᒪᑕ? ᓯᓔᕐᕆᔭᐅᑦᑍᓕᒋᑦᓯ; ᐊᖑᓐᓂᐊᖅᐸᒃᑐᑦ ᐊᕐᖕᓇᕐᖕᓂᐊᖅ-
ᐸᒃᑐᓪᓗ ᒎᑎᐅᖏᑦᑐᓂᒡᓗ ᒎᑎᖃᖅᑐᑦ, ᐂᑉᐸᓖᓪᓗ ᐊᓯᓐᓂᐊᖅᐸᒃᑐᑦ, 
ᐊᖑᑏᑦ ᐊᕐᖕᓁᓪᓗ ᑍᒤᑦᑑᖃᑎᒥᖕᓅᖅᐸᒃᑐᑦ, ᑎᒡᓕᒃᐸᒃᑐᑦ, ᐱᔪᒪᕕᒡ-
ᔪᐊᖅᑏᑦ, ᐋᖓᔮᖅᑏᑦ, ᐊᓯᒥᖕᓂᒡᓗ ᐅᖃᕐᖕᓂᖅᓗᒃᑏᑦ, ᑎᒡᓕᒐᖅᑏᑦ, 
ᑕᒪᒃᑯᐊᓕᒫᑦ ᒎᑎᐅᑉ ᐊᑕᓂᐅᕕᖓᓂᒃ ᑭᖑᕐᖑᑦᔨᓂᐊᖏᒻᒪᑕ.

—ᑯᕆᓐᑎᐊᒥᐅᓄᑦ ᓯᕗᓪᓖᑦ 6:9, 10

ᓇᓪᓕᐊᓐᓄᑦ ᓯᓔᕐᕆᔭᐅᓂᐊᕋᓯ ᐅᖃᐅᓯᕐᖕᓄᑦ ᓱᓕᖏᑦᑐᓄᑦ, ᑍᒤᑦᑐᑦ 
ᐱᓪᓗᒋᑦ  ᒎᑎᐅᑉ  ᓂᓐᖓᐅᓯᖓ  ᑎᑭᓐᓂᐊᕐᖕᒪᑦ  ᑖᑦᓱᒥᖓ 
ᓈᓚᖏᑦᑐᓄᑦ. —ᐃᐱᓯᒥᐅᓄᑦ 5:6

ᐅᖃᐅᓯᖅᓕ  ᐱᓂᐊᕈᑎᒋᓯᐅᒃ,  ᑐᓵᑐᐃᓐᓇᖏᓪᓗᒍ,  ᑐᓵᑐᐃᓐᓇᕈᑦᓯ 
ᓇᖕᒥᓂᖅ ᑕᒻᒪᖅᑎᓐᓇᑦᓯ. —ᔧᒥᓯ 1:22

ᐱᐅᔪᕆᔪᖃᖅᐸᓪᓕ ᓱᓇᐅᖏᑦᑑᒐᓗᐊᖅᓗᓂ, ᑖᓐᓇ ᓇᖕᒥᓂᕐᖕᒥᓂᒃ 
ᐅᐃᕕᕐᕆᕗᖅ. —ᒐᓔᑎᐊᒥᐅᓄᑦ 6:3

ᐅᓄᖅᑐᑦ  ᐅᕙᓐᓂᒃ  ᐱᑦᔪᑎᖃᕐᖕᓂᕋᖅᓗᑎᒃ  ᑎᑭᑦᓱᒫᕐᖕᒪᑕ, 
ᐅᖃᖅᓗᑎᒃ, ‘᙭ᔅᑑᓯᐅᕗᖓ,’ ᐅᓄᖅᑐᓂᒡᓗ ᑕᒻᒪᖅᑎᑦᓯᔪᒫᖅᐳᑦ.

—ᒫᑎᐅᓯ 24:5

ᑍᒤᒻᒪᑦ ᐊᔪᕐᖕᓂᖅ ᓯᓚᖅᔪᐊᕐᖕᒧᑦ ᑎᑭᓯᒪᕗᖅ ᐃᓄᒃᑯᑦ ᐊᑕᐅᓯᒃᑯᑦ, 
ᑐᖁᓗ  ᑎᑭᓯᒪᓪᓗᓂ  ᐊᔪᕐᖕᓂᒃᑯᑦ.  ᑍᒤᒻᒪᑦ  ᑐᖁ  ᐃᓄᓕᒫᓄᑦ 
ᑎᑭᓯᒪᕗᖅ, ᐃᓄᓕᒫᑦ ᐊᔪᖅᑐᓕᓯᒪᖕᒪᑕ. —ᕉᒪᒥᐅᓄᑦ 5:12

ᑭᖑᕐᖓᒍᑦ  ᐱᔪᒪᓂᐊᓗᒃ  ᓄᑕᕋᒃᓴᕆᔭᐅᓕᕋᒥ  ᐊᔪᖅᑐᓕᓂᕐᖕᒥᒃ 
ᐃᕐᖕᓂᐊᖃᖅᐳᖅ; ᐊᔪᕐᖕᓂᖅᓗ ᐱᕈᕇᕋᒥ ᐃᕐᖕᓂᐊᖃᖅᐳᖅ ᑐᖁᒥᒃ. 

—ᔧᒥᓯ 1:15

ᑎᒥᐅᑉ  ᐱᔪᒪᔭᖓᓂᒃ  ᓈᓚᖕᓂᖅ ᑐᖁᓐᓇᕐᖕᒪᑦ,  ᐊᓂᕐᖕᓂᕐᖕᒥᒡᓕ 
ᓈᓚᖕᓂᖅ  ᐃᓅᓯᐅᕗᖅ  ᐃᓱᒫᓗᓇᖅᑐᖃᕋᓂᓗ.  ᐃᓱᒪ  ᑎᒥᐅᑉ 
ᐱᔪᒪᔭᖓᓂᒃ ᓈᓚᒃᑐᖅ ᒎᑎᒥᒃ ᐊᑭᕋᖅᑐᕐᖕᒪᑦ; ᐃᒻᒥᓂᒃ ᑐᓂᔪ-
ᒪᓐᖏᓚᖅ ᒎᑎᐅᑉ ᐱᖁᔭᖏᓐᓄᑦ; ᐋᕼᐂᓪᓛᒃ ᐊᔪᓪᓚᕆᒃᐳᖅ.

—ᕉᒪᒥᐅᓄᑦ 8:6, 7

ᑕᕐᖕᓂᖅ ᐊᔪᖅᑐᓕᔪᖅ ᑭᓯᒥ ᑐᖁᔪᒃᓴᐅᕗᖅ. ᐃᕐᖕᓂᖓᓕ ᐸᓯᔭᒃᓴ-
ᐅᑦᔪᑎᖃᖅᑐᒃᓴᐅᓐᖏᓚᖅ  ᐊᑖᑕᖓᑕ  ᐊᔪᖅᑐᓕᓯᒪᓂᖓᓄᑦ,  ᐅᕝᕙ-
ᓘᓐᓃᑦ ᐊᑖᑕᐅᔪᖅ ᐃᕐᖕᓂᖓᑕ ᐊᔪᖅᑐᓕᓯᒪᓂᖓᓄᑦ ᐸᓯᔭᒃᓴᐅᑦᔪ-
ᑎᖃᖅᑐᒃᓴᐅᖏᓐᓂᕗᖅ; ᓈᒻᒪᓈᖅᑐᒥᒃ ᐃᓅᓯᖃᖅᑐᖅ ᓈᒻᒪᓈᖅᑐᒥᒃ 
ᐃᒻᒥᓄᑐᐊᖅ ᐊᑭᓕᖅᑕᐅᔪᒫᖅᐳᖅ, ᐱᐅᖏᑦᑐᓕᔪᖅᓗ ᐱᐅᖏᑦᑐᓕᓂᕐ-
ᖕᒥᓄᑦ ᐃᒻᒥᓄᑐᐊᖅ ᐊᑭᓕᖅᑕᐅᑦᔪᒫᕆᕗᖅ. —ᐃᓯᑭᐊᓕ 18:20

ᒫᓐᓇᓗ ᐊᑲᐅᓈᑦᓯᐊᕐᖕᒪᑦ  ᖁᕕᐊᓱᖃᑎᒌᓕᖅᑕ  ᓯᕆᓗᑕᓗ,  ᓄᑬᑦ 
ᑐᖁᖓᓚᐅᖅᑐᖅ,  ᐆᒻᒪᕐᖕᒥᖕᒪᑦ;  ᐊᓯᐅᓯᒪᓚᐅᖅᑐᖅ  ᒫᓐᓇ 
ᓇᓂᔭᐅᖕᒥᖕᒪᑦ. —ᓘᑲᓯ 15:32

ᐃᓱᐊᖅᑐᒥᒃ ᐱᓂᐊᕐᖕᓂᖃᖅᑎᑕᐅᓂᖅ ᐃᓅᓯᖃᕐᖕᓇᖅᑐᒧᐊᖅᑎᑦᓯᖕᒪᑦ,
ᐱᐅᖏᑦᑐᓂᒡᓗ ᐱᓇᓱᐊᖅᑐᖅ ᐃᒻᒥᓂᒃ ᑐᖁᕕᒃᓴᒥᓄᐊᖅᑎᑉᐳᖅ. 

—ᓲᓗᒨᓂᐅᑉ ᐅᖃᓪᓚᖕᓂᖏᑦ 11:19

ᐊᔪᕐᖕᓂᐅᑉ ᐊᑭᓕᐅᑖ ᑕᕝᕙ ᑐᖁ, —ᕉᒪᒥᐅᓄᑦ 6:23a

ᐃᑦᔪᕐᖕᓁᑦᑐᒥᒃ  ᐃᓅᓯᖃᕐᖕᓂᕐᖕᒥᒍᑦ  ᒎᑎᒧᑦ  ᐃᕐᖕᓂᐅᓂᖓᓂᒃ 
ᓇᓗᓁᖅᑕᐅᓚᐅᖅᐳᖅ  ᐱᔪᓐᓇᕐᖕᓂᖅᔪᐊᒃᑯᑦ  ᒪᑭᓚᐅᕐᖕᓂᕐᖕᒥᒍᑦ 
ᑐᖁᒥᑦ, ᑖᓐᓇᐅᕗᖅ ᔩᓱᓯ ᙭ᔅᑑᓯ ᐊᑕᓂᕗᑦ. —ᕉᒪᒥᐅᓄᑦ 1:4

ᔩᓱᓯᓕ ᑍᒫᒃ ᐅᖃᕇᕋᒥ, ᓂᐱᖅᑯᖅᑐᓪᓗᓂ ᕾᒐᓛᖅᐳᖅ, “ᓛᓴᕉᓯ, 
ᐊᓂᒋᑦ.”  ᓛᓴᕉᓯᓗ  ᐊᓂᕗᖅ,  ᐊᒡᒐᖏᓪᓗ  ᐃᑎᒐᖏᓪᓗ 
ᐃᓗᕕᖅᑕᐅᔪᖅᓯᐅᑎᓂᒃ  ᐃᒻᒧᓯᖅᓯᒪᓪᓗᑎᒃ,  ᑮᓇᖓᓗ 
ᖃᓪᓗᓈᖅᑕᒥᒃ ᓂᒥᖅᓯᒪᓪᓗᓂ. ᔩᓱᓯᐅᑉ ᐅᖃᐅᑎᕔᑦ, “ᐃᒻᒧᑎᖏᑦ 
ᐲᔭᖅᓯᐅᒃ, ᐱᓱᓕᖅᓕᓗ.” —ᔪᐊᓇᓯ 11:43, 44

ᑕᒪᓐᓇ ᐱᓪᓗᒍ ᐊᑖᑕᐅᑉ ᓇᒡᓕᒋᕚᖓ, ᐃᓅᓯᓐᓂᒃ ᑐᓂᓯᓂᓐᓄᑦ, 
ᐊᒻᒪ  ᐅᑎᖅᑎᑦᓯᔪᓐᓇᖁᓪᓗᖓ ᐃᓅᓯᓐᓂᒃ.  ᐃᓅᓯᓐᓂᒃ  ᐊᖅᓵᖅ-
ᑕᐅᓐᖏᓚᖓ  ᑭᓇᒧᓪᓘᓐᓃᑦ,  ᓇᖕᒥᓂᖅᓕ  ᐃᓱᒪᖅᓱᖅᓗᖓ 
ᑐᓂᕐᕈᑎᒋᕙᕋ.  ᐱᔪᓐᓇᕐᖕᓂᖃᖅᐳᖓ  ᑐᓂᕐᕈᑎᒋᓗᒍ,  ᐱᔪᓐᓇᕐᖕᓂ-
ᖃᕆᕗᖓᓗ  ᐊᒻᒪ  ᐅᑎᖅᑎᓪᓗᒍ;  ᑕᒪᑐᒥᖓ  ᑍᒫᒃ  ᐊᑖᑕᒪ 
ᐱᖁᓚᐅᖅᐹᖓ ᐱᓇᓱᐊᖁᓪᓗᖓ.” —ᔪᐊᓇᓯ 10:17, 18

ᐊᑭᕋᖅᑕᐅᔪᖅᓗ  ᐅᐸᒃᑲᒥᐅᒃ  ᐊᒃᑐᖅᐹ,  ᐊᑭᕋᖅᑐᓪᓗ  ᓄᖅᑲᖅᐳᑦ, 
ᔩᓱᓯᓗ ᐅᖃᖅᐳᖅ, “ᐃᓅᓱᒃᑑᖅ, ᐅᖃᑉᐸᒋᑦ ᒪᑭᑦᑎᑦ.” ᑐᖁᖓᔪᖅᓗ 
ᐃᖏᑉᐳᖅ ᐅᖃᓪᓚᓕᖅᓗᓂᓗ. ᔩᓱᓯᐅᓪᓗ ᐊᓈᓇᖓᓄᐊᖅᑎᑉᐹ.

—ᓘᑲᓯ 7:14, 15

ᐆᒻᒪᕗᖓᓗ; ᑐᖁᓚᐅᕋᓗᐊᖅᑐᖓ, ᒫᓐᓇᓕ ᑕᑯᒋᑦ ᐆᒪᓂᐊᓕᖅᐳᖓ 
ᐃᓱᖃᖏᑦᑐᒧᑦ,  ᑐᖂᑉ  ᑲᑉᐱᐊᓇᖅᑐᕕᐅᓪᓗ  ᐅᒃᑯᐃᕈᑎᖏᓐᓂᒃ 
ᐱᖃᖅᐳᖓ. —ᑕᑯᑎᑕᐅᓂᖏᑦ 1:18

ᐊᑭᕋᖅᑐᖅᑎᐅᑉ ᑭᖑᓪᓕᖅᐹᖓ ᓵᓚᐅᔭᕆᐊᖃᖅᑐᖅ ᑕᕝᕙ ᑐᖁ.
—ᑯᕆᓐᑎᐊᒥᐅᓄᑦ ᓯᕗᓪᓖᑦ 15:26

ᓲᖅᓗᑦᑕᐅᖅ  ᐊᑖᑕᐅᑉ  ᑐᖁᖓᔪᑦ  ᒪᑭᑎᒻᒪᒋᑦ  ᐆᒻᒪᖅᑎᓪᓗᒋᓪᓗ, 
ᑍᒫᒃᑕᐅᖅ ᐃᕐᖕᓂᖅ ᐆᒻᒪᖅᑎᑦᓯᕗᖅ ᐆᒻᒪᖅᑎᑦᓱᒪᔭᒥᓂᒃ.

— ᔪᐊᓇᓯ 5:21

ᐊᓯᓐᓂᒃ ᑐᒃᓯᐊᖅᕕᖃᖅᑐᒃᓴᐅᓐᖏᓚᓯ, ᐅᕙᓐᓂᒃ ᑭᓯᐊᓂ. 

ᑭᓱᑐᐃᓐᓇᕐᖕᒥᒃ ᓴᓇᔪᒃᓴᐅᓐᖏᓚᓯ ᐊᑦᔨᓕᐅᕆᓗᓯ ᕿᓚᖕᒥᐅᑕᕐᖕᒥᒃ 
ᓄᓇᒥᐅᑕᒥᒡᓘᓐᓃᑦ, ᐃᒪᕐᖕᒥᐅᑕᕐᖕᒥᒃ ᓄᓇᐅᑉ ᐊᑖᓂᕐᖕᒥᐅᑕᒥᒡᓘᓐ-
ᓃᑦ. ᐹᒻᒪᒃᑎᖅᕕᖃᖅᑐᒃᓴᐅᓐᖏᓚᓯ ᒎᑎᓐᖑᐊᓕᐊᕆᓯᒪᔪᒥᒃ ᑐᒃᓯᐊᖅ-
ᕕᖃᕋᓱᐊᖅᑍᓕᓗᓯᓗ  ᑍᒤᑦᑐᓂᒃ,  ᐅᕙᖓ  ᐊᑕᓂᖅ  ᒎᑎᒋᕙᑦᓯᓐᖓ 
ᐊᓯᓐᓂᒃ ᐱᑕᖃᖏᒻᒪᑦ. ᓱᒋᐊᖅᓯᓂᐊᖅᐳᖓ ᐅᕙᓐᓂᒃ ᖀᒥᒍᓱᒃᑐᓂᒃ 
ᑭᖑᕚᖏᓐᓂᒡᓗ, ᑭᖑᕚᕇᑦ ᐱᖓᔪᖏᑦ ᓯᑕᒪᖏᓪᓘᓐᓃᑦ ᑎᑭᓪᓗᒋᑦ. 

ᐊᑕᓂᐅᑉ ᒎᑎᕕᑦ ᐊᑎᖓᓂᒃ ᐊᑐᕐᖕᓂᖅᓗᒃᑐᒃᓴᐅᓐᖏᓚᑎᑦ; ᐊᑕᓂᐅᑉ 
ᓱᒋᐊᕐᖕᓂᐊᖅᐹ ᓇᓪᓕᐊᑦ ᐊᑎᖓᓂᒃ ᐊᑐᕐᖕᓂᖅᓗᒃᑐᖅ. 

ᐅᓪᓗᖅ  ᓴᐸᑎᐅᔪᖅ  ᑲᒪᒋᑦᓯᐊᕈᒃ,  ᐃᑦᔪᕐᖕᓁᑎᓪᓗᒍᓗ.  ᐅᓪᓗᓂᒃ 
ᐱᖓᓲᔪᖅᑐᓂᒃ ᐱᓇᓱᐊᒐᒃᓴᕐᖕᓂᒃ ᐱᓇᓱᐊᖅᑐᒃᓴᐅᕗᑎᑦ,

ᐊᑖᑕᖕᓂᒃ  ᐊᓈᓇᖕᓂᒡᓗ  ᑲᒪᑦᓯᐊᖅᑐᒃᓴᐅᕗᑎᑦ,  ᐅᕙᖓ  ᐊᑕᓂᖅ 
ᒎᑎᒋᔭᓯ ᑍᒫᒃ ᐱᖁᔨᒐᒪ ᐃᓕᖕᓂᒃ, ᖃᓄᐃᖏᑦᓯᐊᖁᓪᓗᑎᑦ ᐊᑯᓂ-
ᓗ ᐃᓅᖁᓪᓗᑎᑦ ᓄᓇᒥ ᐊᑕᓂᐅᑉ ᒎᑎᕕᑦ ᑐᓂᔭᖓᓂᒃ ᐃᓕᖕᓄᑦ. 

ᐱᔮᕆᓗᑎᑦ ᐃᓄᐊᖅᑐᒃᓴᐅᓐᖏᓚᑎᑦ. 

ᓄᓕᐊᕇᖕᓂᕐᖕᒥᒃ ᐊᓯᓐᓂᐊᖅᑐᒃᓴᐅᓐᖏᓚᑎᑦ. 

ᑎᒡᓕᒃᑐᒃᓴᐅᓐᖏᓚᑎᑦ. 

ᐃᓅᖃᑎᖕᓂᒃ ᓱᓕᖏᑦᑐᒧᑦ ᐅᖃᐅᓯᖃᖅᑐᒃᓴᐅᓐᖏᓚᑎᑦ. 

ᐃᓅᖃᑎᕕᑦ ᓄᓕᐊᖓᓂᒃ ᐃᒃᓯᒎᖅᑐᒃᓴᐅᓐᖏᓚᑎᑦ; ᐃᒡᓗᖓᓂᒡᓘᓐ-
ᓃᑦ  ᐃᒃᓯᒎᖅᑐᒃᓴᐅᓐᖏᓚᑎᑦ,  ᓄᓇᖁᑎᖓᓂᒡᓘᓐᓃᑦ,  ᓯᐊᓛᖓᓂᒡ-
ᓘᓐᓃᑦ,  ᐆᒪᔪᖁᑎᖓᓂᒡᓘᓐᓃᑦ,  ᓯᐅᑎᖅᑯᖅᑐᔪᖁᑎᖓᓂᒡᓘᓐᓃᑦ, 
ᓱᓇᑐᐃᓐᓇᕐᖕᒥᒡᓘᓐᓃᑦ ᐃᓅᖃᑎᕕᑦ ᐱᒋᔭᖓᓂᒃ ᐱᔪᒪᓗᐊᖅᑐᒃᓴ-
ᐅᓐᖏᓚᑎᑦ.’ —ᒨᓯᓯᑦ ᑕᓪᓕᒪᖏᑦ 5:7-21

ᐃᓄᒃ  ᐃᔨᖅᓯᒪᔪᓐᓇᖅᐹ  ᖃᐅᔨᒪᓇᖏᑦᑐᒧᑦ  ᑕᑯᔪᓐᓇᕐᖕᓂᐊ-
ᖏᓐᓇᒃᑯ?  ᐊᑕᓂᖅ  ᐅᖃᖅᐳᖅ.  ᓇᓂᑐᐃᓐᓈᓐᖏᓚᖔ  ᕿᓚᖕᒥ 
ᓄᓇᒥᓗ? ᐊᑕᓂᖅ ᐅᖃᖅᐳᖅ. —ᔨᕆᒤᐊ 23:24

ᑖᑦᓱᒪ ᐃᓄᓕᒫᑦ ᑕᑯᓐᓇᕐᖕᒪᒋᑦ ᐃᓕᖅᑯᓯᖏᑦ,
ᑖᑦᓱᒪᓗ ᐃᓅᑉ ᖃᓄᐃᓕᐅᕐᖕᓂᓕᒫᖏᑦ ᑕᑯᓐᓇᕆᕔᑦ.
ᑖᕐᖕᓂᖅᑕᖃᓐᖏᓚᖅ ᑐᖂᓪᓘᓐᓃᑦ ᐃᓂᖓᓂ
ᐱᐅᖏᑦᑐᓕᓂᕐᖕᒧᑦ ᐃᔨᖅᕕᐅᔪᓐᓇᕋᔭᖅᑐᒥᒃ ᑖᑦᓱᒪᓐᖓᑦ.

—ᔫᐱ 34:21, 22

ᓇᒧᑦ ᐂᔪᓐᓇᖅᐳᖔ ᐊᓂᕐᖕᓂᕐᖕᓂᑦ?
ᐅᕝᕙᓗ ᓇᒧᑦ ᕿᒫᔪᓐᓇᖅᐳᖔ ᓇᔫᑎᓂᕐᖕᓂᑦ?
ᕿᓚᖕᒧᑦ ᖁᒻᒧᐊᒐᔭᕈᒪ, ᑕᕝᕙ ᑕᕝᕙᓃᑉᐳᑎᑦ;
ᑐᖁᖓᔪᑦ ᐃᓂᖓᓄᑦ ᓇᓪᓚᕋᔭᕈᒪ, ᑕᑯᒋᑦ, ᑕᕝᕙ ᑕᕝᕙᓃᓐᓂᕗᑎᑦ. 
ᐊᒡᓛᑦ ᑖᖅᑐᖅᔪᐊᖅ ᐃᓕᖕᓄᑦ ᑖᖅᑑᓐᖏᓚᖅ,
ᐅᓐᓄᐊᖑᒐᓗᐊᖅᐸᑦ ᐅᓪᓗᑎᑐᑦ ᖃᐅᒪᑎᒋᕗᖅ;
ᑖᖅᑐᖅᓗ ᖃᐅᒪᔪᖅᓗ ᐊᑦᔨᒌᒃᐴᒃ ᐃᓕᖕᓄᑦ. —ᐃᓐᖏᕈᑦ 139:7, 8, 12

ᐊᑕᓂᖅ ᑕᐅᑐᒃᐳᖅ ᐱᓂᐊᖅᑕᐅᔪᓂᒃ ᑕᒤᓐᓂᒃ;
ᑕᒪᕐᖕᒥᒃ ᑕᐅᑐᖕᒪᒋᑦ ᐱᐅᖏᑦᑐᑦ ᐱᐅᔪᓪᓗ. —ᓲᓗᒨᓂᐅᑉ ᐅᖃᓪᓚᖕᓂᖏᑦ 15:3

ᒎᑎᐅᑉ ᐅᖃᐅᓯᖓ ᐆᒪᖕᒪᑦ ᐱᓇᓱᐊᖅᓗᓂᓗ, ᐃᒡᓗᒃᑐᑦ ᑮᓇᓕᖕᒥᑦ 
ᓴᕕᒡᔪᐊᒥᑦ  ᐃᐱᖕᓂᖅᓴᐅᓪᓗᓂ,  ᑭᓪᓕᒍᑎᔪᓐᓇᖅᐳᖅ  ᑕᕐᖕᓂᖅ 
ᐊᓂᕐᖕᓂᖅᓗ  ᐊᕕᒡᓗᒋᒃ,  ᓇᒡᒍᐊᓪᓗ  ᐸᑎᖅᓗ  ᑎᑭᓪᓗᒋᒃ, 
ᓴᖅᑭᑎᑦᓯᔪᓐᓇᖅᓗᓂᓗ  ᐃᓅᑉ  ᐃᓱᒪᖓᓂᒃ  ᐱᔪᒪᔭᖏᓐᓂᒡᓗ. 
ᑖᑦᓱᒪ ᓵᖓᓂ ᐱᓐᖑᖅᑎᑕᐅᓯᒪᔪᒥᒃ ᐃᔨᖅᓯᒪᔪᖃᓐᖏᓚᖅ, ᑕᒪᕐᖕᒥᒃ 
ᓴᖅᑭᔮᑦᓯᐊᖅᐳᑦ  ᒪᑐᐃᖓᓪᓗᑎᒡᓗ  ᑖᑦᓱᒪ  ᐃᔨᖏᒃᑕ  ᓵᖓᓂ. 
ᑖᑦᓱᒧᖓ ᐅᕙᑦᑎᓐᓂᒃ ᐅᖃᐅᓯᕆᔭᕆᐊᖃᖅᐳᒍᑦ. —ᐄᑉᕈᐃᓄᑦ 4:12, 13

ᐃᔨᖅᓯᒪᔪᖃᕈᓐᓇᓐᖏᓚᖅ  ᓴᖅᑭᑎᑕᐅᓂᐊᖏᑦᑐᒥᒃ,  ᓱᓇᑐᐃᓐᓇᖅᓗ 
ᐃᔨᖅᑕᐅᓯᒪᔪᖅ ᖃᐅᒪᔪᒧᑦ ᓴᖅᑭᑕᐅᓂᐊᖅᐳᖅ. —ᓘᑲᓯ 8:17

ᐃᓅᑉ ᐃᕐᖕᓂᖓ ᐂᖏᓖᖁᑎᒥᓂᒃ ᑎᓕᓯᔪᒫᖅᐳᖅ, ᑲᑎᖅᓱᐃᔭᖅᑐ-
ᖁᓪᓗᒋᑦ ᑕᕝᕙᓐᖓᑦ ᐊᑕᓂᐅᕕᖕᒥᓂᑦ, ᐃᓄᖕᓂᒃ ᐊᔪᖅᑐᓕᑎᑦᓯᔪᓂᒃ 
ᑕᒤᓐᓂᒃ, ᐊᓯᖏᓐᓂᒡᓗ ᐊᔪᖅᑐᓕᓂᕐᖕᒥᒃ ᐱᓇᓱᐊᖅᑐᓂᒃ, ᑖᒃᑯᐊᓗ 
ᐃᒋᑦᓱᒫᖅᐰᑦ ᐃᑯᒪᖅᔪᐊᕐᖕᒧᑦ; ᑕᕝᕙᓂ ᕿᐊᔪᒫᖅᐳᑦ ᑮᒻᒥᔪᐊᓘᓗ-
ᑎᒡᓗ ᐋᓐᓂᐊᓂᕐᖕᒧᑦ. —ᒫᑎᐅᓯ 13:41, 42

ᐱᐅᖏᑦᑐᓕᔪᑦ ᓵᑎᑕᐅᔪᒫᖅᐳᑦ ᑲᑉᐱᐊᓇᖅᑐᕕᖕᒧᑦ,
ᑕᒪᕐᖕᒥᓕᒫᖅᓗ ᐃᓅᖃᑎᒌᒡᔪᐊᑦ ᒎᑎᒥᒃ ᐳᐃᒍᖅᑐᑦ. —ᐃᓐᖏᕈᑦ 9:17

ᐅᖃᐅᓯᕐᖕᒧᑦᑕᐅᖅ ᑖᑦᓱᒧᖓᑦᓮᓐᓇᖅ ᕿᓚᒡᓗ ᓄᓇᖅᔪᐊᖅᓗ ᒫᓐᓇ 
ᓴᖅᑭᔮᖅᑑᒃ ᐃᑯᐊᓪᓚᒃᑐᒃᓴᓕᐊᕆᔭᐅᓯᒪᕘᒃ, ᐅᓪᓗᒧᑦ ᐅᑕᖅᑭᑎᑕᐅᓪ-
ᓗᑎᒃ ᐃᖅᑲᖅᑐᖅᑕᐅᕕᖕᒧᑦ ᒎᑎᖃᖏᑦᑐᓪᓗ ᐊᓯᕈᖅᑕᐅᕕᒃᓴᖓᓐᓄᑦ.

—ᐲᑦᑐᕉᓯᑦ ᐂᑉᐸᖏᑦ 3:7

ᑍᒃᑯᐊ  ᐋᓐᓂᐊᔪᒫᖅᐳᑦ  ᓱᒋᐊᖅᑕᐅᓂᕐᖕᒧᑦ  ᐊᓯᕈᖅᑕᐅᓇᖅᑐᒧᓪᓗ 
ᐃᓱᖃᖏᑦᑐᒧᑦ ᐊᑕᓂᐅᓪᓗ ᓇᔪᒐᖓᓂᑦ ᐊᕕᑕᐅᔪᒫᖅᐳᑦ ᐱᓐᓇᕐᖕ-
ᓇᕐᖕᓂᖅᔪᐊᖓᓂᑦ ᐱᔪᓐᓇᕐᖕᓂᖓᓂᓪᓗ, —ᑎᓴᓗᓁᑲᒥᐅᓄᑦ ᐂᑉᐸᖏᑦ 1:9

ᐊᒡᒐᒃᐱᑦ ᐃᑎᒐᒃᐱᓪᓘᓐᓃᑦ ᐊᔪᖅᑐᓕᑎᑉᐸᑎᑦ, ᓇᑲᓚᐅᒃᑭᑦ ᐃᒋᓪᓗ-
ᒋᓪᓗ;  ᐃᓕᖕᓄᑦ  ᐱᐅᓂᖅᓴᐅᒐᔭᖅᐳᖅ  ᐃᓅᓯᕐᖕᒧᑦ  ᐃᑎᕈᕕᑦ 
ᐃᒡᓗᐃᓐᓇᕐᖕᒥ ᐊᒡᒐᖃᖅᓗᑎᑦ, ᐃᒡᓗᐃᓐᓇᕐᖕᒥᒡᓘᓐᓃᑦ ᐃᑎᒐᖃᖅ-
ᓗᑎᑦ  ᑐᓯᐊᓪᓗᑎᓪᓗ.  ᐃᒡᓗᒃᑐᑦ  ᐊᒡᒐᖃᖅᓗᑎᑦ,  ᐃᒡᓗᒃᑐᓪᓗ 
ᐃᑎᒐᖃᖅᓗᑎᑦ  ᐃᒋᑕᐅᑐᐃᓐᓇᕋᔭᕐᖕᓂᕐᖕᓂᑦ  ᐃᑯᒪᖅᔪᐊᕐᖕᒧᑦ 
ᓄᖑᓱᐃᑦᑐᒧᑦ. —ᒫᑎᐅᓯ 18:8

ᑖᒃᑯᐊᓗ ᓱᒋᐊᖅᑕᐅᕕᖕᒧᑦ ᓄᖑᓱᐃᑦᑐᒧᑦ ᐱᑎᑕᐅᔪᒫᖅᐳᑦ, ᐃᓱᐊᖅ-
ᑐᓪᓕ ᐃᓅᓯᕐᖕᒧᑦ ᓄᖑᓱᐃᑦᑐᒧᑦ ᐱᑎᑕᐅᓕᖅᑎᓪᓗᒋᑦ.

—ᒫᑎᐅᓯ 25:46

ᐅᓪᓗᒥᒃ  ᐋᖅᑭᒃᓯᓯᒪᖕᒪᑦ  ᐃᖅᑲᖅᑐᐃᔪᒪᓪᓗᓂ  ᓯᓚᖅᔪᐊᕐᖕᒥᐅᓂᒃ 
ᓇᓛᒎᑦᓯᐊᖅᓗᓂ, ᐃᓄᒃᑯᑦ ᓂᕈᐊᖅᓯᒪᔭᒥᒍᑦ, ᑕᒪᑐᒥᖓᓗ ᖁᓚᕐᖕ-
ᓇᕈᓐᓃᖅᑎᑦᓯᕗᖅ ᑖᓐᓇ ᒪᑭᑎᓚᐅᕋᒥᐅᒃ ᑐᖁᒥᑦ. 

—ᐋᐴᓯᑕᓖᑦ 17:31

ᑕᕝᕙ  ᐊᑕᓂᐅᑉ  ᓴᐳᑎᔪᓐᓇᖅᐰᑦ  ᒎᑎᒧᑦ  ᐅᒃᐱᖅᑐᑦ 
ᐆᒃᑐᖅᑕᐅᓂᖏᓐᓂᑦ,  ᐃᓱᐃᑦᑐᓕᔪᓪᓗ  ᓱᒋᐊᖅᑕᐅᓂᕐᖕᒦᑎᓐᓂᐊᖅᐰᑦ 
ᐃᖅᑲᖅᑐᖅᑕᐅᕕᐅᑉ ᐅᓪᓗᖓ ᓈᒻᒪᒃᓯᑦᓯᐊᕆᓗᒍ; —ᐲᑦᑐᕉᓯᑦ ᐂᑉᐸᖏᑦ 2:9

ᑕᒪᑦᑕ ᓴᖅᑭᑦᑕᕆᐊᖃᕈᒫᕋᑦᑕ ᙭ᔅᑑᓯᐅᑉ ᐃᖅᑲᖅᑐᐃᕕᖓᑕ ᓵᖓᓂ, 
ᑕᒪᕐᖕᒥᒃ ᐊᑐᓂᑦ ᐱᓂᐊᖅᕕᐅᖁᓪᓗᒋᑦ ᑎᒥᒦᓪᓗᑎᒃ ᐊᑐᓚᐅᖅᑕᖏᑦ 
ᒪᓕᒡᓗᒋᑦ, ᐱᐅᔪᒥᒃ ᐱᐅᖏᑦᑐᒥᒡᓘᓐᓃᑦ. —ᑯᕆᓐᑎᐊᒥᐅᓄᑦ ᐂᑉᐸᖏᑦ 5:10

ᑕᒪᑐᒨᓇ  ᓇᒡᓕᖕᓂᖅ  ᓈᒻᒪᒃᓯᑎᑕᐅᑦᓯᐊᖅᐳᖅ  ᐅᕙᑦᑎᓐᓄᑦ, 
ᖁᓚᖏᑦᔪᑎᒃᓴᖃᖁᓪᓗᑕ  ᐃᖅᑲᖅᑐᐃᕕᒃ  ᓇᓪᓕᐅᑎᒃᐸᑦ,  ᑖᓐᓇ 
ᑍᒤᑦᑑᖕᒪᑦ ᐅᕙᒍᑦᑕᐅᖅ ᑍᒤᑦᑑᒋᕗᒍᑦ. —ᔪᐊᓇᓯᑦ ᓯᕗᓪᓖᑦ 4:17

ᐃᓄᐃᓪᓗ  ᐊᑕᐅᓯᐊᖅᓗᑎᒃ  ᑐᖁᔭᕆᐊᖃᕐᖕᒪᑕ,  ᑭᖑᓂᖓᒍᓪᓕ 
ᐃᖅᑲᖅᑐᖅᑕᐅᕕᒃᓴᖃᖅᐳᑦ. —ᐄᑉᕈᐃᓄᑦ 9:27

ᑐᖁᓯᒪᔪᓪᓗ ᑕᑯᒋᕙᒃᑲ, ᐊᖏᔪᑦ ᒥᑭᔪᓪᓗ, ᐃᒃᓯᕙᐅᑕᖅᔪᐊᑉ ᓵᖓᓂ 
ᓇᖏᖅᑐᑦ, ᑎᑎᕋᖅᕕᒃᓮᓪᓗ ᒪᒃᐱᖅᑕᐅᕗᑦ. ᐊᓯᖏᓪᓗ ᑎᑎᕋᖅᕕᒃᓮᑦ 
ᒪᒃᐱᖅᑕᐅᒋᕗᑦ, ᑖᒃᑯᐊ ᑎᑎᕋᖅᕕᒃᓮᑦ ᐃᓅᓯᖃᕐᖕᓇᖅᑐᑦ. ᑐᖁᓯᒪᔪᓪ-
ᓗ ᐊᑐᓂᑦ ᐃᖅᑲᖅᑐᖅᑕᐅᓕᖅᐳᑦ ᐱᓂᐊᕐᖕᓂᕆᓯᒪᔭᖏᑦ ᒪᓕᒡᓗᒋᑦ, 
ᑎᑎᕋᖅᕕᒃᓴᓂ ᑎᑎᕋᖅᑕᐅᓯᒪᔪᑦ. —ᑕᑯᑎᑕᐅᓂᖏᑦ 20:12

ᑍᒤᒻᒪᑦ  ᐊᑐᖅᓯᒪᔭᓕᒫᑦᑎᓐᓂᒃ  ᐊᑐᓂᑦ  ᐅᓂᒃᑳᕆᐊᖃᕈᒫᖅᐳᒍᑦ 
ᒎᑎᒧᑦ. —ᕉᒪᒥᐅᓄᑦ 14:12

ᑐᓂᕐᕈᓪᓕ ᐊᑭᖃᖏᑦᑐᖅ ᐊᔪᖅᑐᓕᓂᖅᓗ ᐊᑦᔨᒌᓐᖏᓚᒃ. ᐅᓄᖅᑐᑦ 
ᑐᖁᓯᒪᖕᒪᑕ ᐃᓅᑉ ᐊᑕᐅᓯᐅᑉ ᐊᔪᖅᑐᓕᓂᖓᓄᑦ. ᐊᖏᓂᖅᓴᒥᒡᓕ 
ᒎᑎᐅᑉ  ᐱᔪᓐᓇᖅᑎᑦᓯᓂᖓ ᑐᓂᕐᕈᑎᖓᓗ ᐊᑭᖃᖏᑦᑐᖅ ᐃᓄᒃᑯᑦ 
ᐊᑕᐅᓯᒃᑯᑦ ᔩᓱᓯ ᙭ᔅᑑᓯᒃᑯᑦ ᐅᓄᖅᑐᓄᑦ ᐱᓯᒪᕗᖅ. —ᕉᒪᒥᐅᓄᑦ 5:15

ᐅᒃᐱᕈᓱᒃᐳᒍᓪᓕ ᐱᐅᓕᔭᐅᓂᐊᕋᑦᑕ ᐊᑕᓂᐅᑉ ᔩᓱᓯᐅᑉ ᐱᔪᓐᓇᖅᑎᑦ-
ᓯᓂᖓᒍᑦ, ᑍᒃᑯᐊᑦᑕᐅᖅ ᑍᒤᓐᓂᐊᕆᕗᑦ. —ᐋᐴᓯᑕᓖᑦ 15:11

“ᒎᑎᐅᑉ ᐱᐅᔪᕆᔪᑦ ᐊᑭᕋᖅᑐᖅᐰᑦ, ᐱᐅᔪᕆᖏᑦᑐᓪᓕ ᐱᔪᓐᓇᖅᑎᑦ-
ᓯᓂᕐᖕᒥᓂᒃ ᓴᖅᑭᑎᑦᓯᕕᒋᕔᑦ.” —ᐲᑦᑐᕉᓯᑦ ᓯᕗᓪᓖᑦ 5:5b

ᐊᑕᓂᑦᑕ  ᔩᓱᓯ  ᙭ᔅᑑᓯᐅᑉ  ᐱᔪᓐᓇᖅᑎᑦᓯᓂᖓ  ᖃᐅᔨᒪᒐᑦᓯᐅᒃ, 
ᐊᒃᓱᐃᑦᑑᒐᓗᐊᖅᓗᓂ, ᐊᒃᓱᓕᓚᐅᕐᖕᒪᑦ ᐱᑦᔪᑎᒋᓪᓗᓯ, ᐊᔪᖅᓴᓕᕐᖕ-
ᓂᖓᓄᑦ ᐊᒃᓱᐃᑦᑐᕈᖅᑎᑕᐅᖁᓪᓗᓯ. —ᑯᕆᓐᑎᐊᒥᐅᓄᑦ ᐂᑉᐸᖏᑦ 8:9

ᐱᖁᔭᖅ  ᑎᑭᓚᐅᖅᐳᖅ  ᐊᔪᖅᑐᓕᓂᖅ  ᓇᓗᓁᖅᑕᐅᒃᑲᓐᓂᖁᓪᓗᒍ; 
ᐊᔪᖅᑐᓕᓂᖅᓕ ᐊᖏᒡᓕᖕᒪᑦ ᒎᑎᐅᑉ ᐱᔪᓐᓇᖅᑎᑦᓯᓂᖓ ᐊᖏᓂᖅ-
ᓴᒥᒃ ᐊᖏᒡᓕᒃᑲᓐᓂᓚᐅᕆᕗᖅ. ᑕᕝᕙ ᐊᔪᕐᖕᓂᖅ ᐊᐅᓚᑦᓯᔨᐅᓚᐅᕐᖕᒪᑦ 
ᑐᖁᒥᒃ, ᑍᒫᒃᑕᐅᖅ ᒎᑎᐅᑉ ᐱᔪᓐᓇᖅᑎᑦᓯᓂᖓ ᐊᐅᓚᑦᓯᔨᐅᓕᕆᕗᖅ 
ᐃᓱᐊᖅᑐᓕᔪᓐᖑᖅᑎᑕᐅᓂᕐᖕᒧᑦ, ᐃᓅᓯᕐᖕᒧᓪᓗ ᐃᓱᖃᖏᑦᑐᒧᑦ ᔩᓱᓯ 
᙭ᔅᑑᓯᒃᑯᑦ ᐊᑕᓂᑦᑎᒍᑦ. —ᕉᒪᒥᐅᓄᑦ 5:20, 21

ᐱᔪᓐᓇᕐᖕᓂᖅᔪᐊᖃᖅᓗᑎᒡᓗ ᐋᐴᓯᑕᓖᑦ ᐅᖃᐅᓯᖃᖅᐳᑦ ᓇᓗᓁᖅᓯᓪ-
ᓗᑎᒃ ᐊᑕᓂᐅᑉ ᔩᓱᓯᐅᑉ ᒪᑭᓯᒪᓂᖓᓂᒃ, ᒎᑎᐅᓪᓗ ᓮᒻᒪᖅᑎᑦᓯᓂᖅ-
ᔪᐊᖓᑕ ᑕᒪᕐᖕᒥᒃ ᓇᔪᓚᐅᖅᐰᑦ. —ᐋᐴᓯᑕᓖᑦ 4:33

ᑍᒤᒻᒪᑦ ᐃᓅᑉ ᐱᔪᒪᔭᖓᓂᒃ ᐱᑦᔪᑎᖃᓐᖏᓚᖅ ᐊᒃᓱᕈᕐᖕᓂᖓᓂᒡ-
ᓘᓐᓃᑦ, ᒎᑎᐅᓪᓕ ᓂᑲᒍᓱᖕᓂᖓᓂᒃ ᑐᓐᖓᕕᖃᖅᐳᖅ. —ᕉᒪᒥᐅᓄᑦ 9:16

ᐱᔪᓐᓇᖅᑎᑦᓯᓂᖓᒍᑦ ᓈᒻᒪᒋᔭᐅᓕᖁᓪᓗᑕ ᒎᑎᒧᑦ  ᑭᖑᕐᖑᑦᔨᔪᓐᓇ-
ᖁᓪᓗᑕᓗ ᓂᕆᐅᒋᔭᒃᓴᒥᒃ ᐊᓂᕐᖕᓂᕐᖕᒥᒃ ᐃᑦᔪᕐᖕᓁᑦᑐᒥᒃ.

—ᑍᑑᓯᒧᑦ 3:7

ᑍᒪᓐᖓᓂᑦ  ᐃᓄᐃᑦ  ᓇᓗᔫᓂᖏᑦ  ᒎᑎᐅᑉ  ᓱᖁᑎᒋᓚᐅᓐᖏᓔᑦ, 
ᒫᓐᓇᓕ ᐱᖁᔨᕗᖅ ᐃᓄᐃᑦ ᓇᓂᑐᐃᓐᓇᖅ ᐱᐅᖏᑦᑐᓕᓂᕐᖕᒥᖕᓂᑦ 
ᖃᕿᐊᓕᖁᓪᓗᒋᑦ, —ᐋᐴᓯᑕᓖᑦ 17:30

ᐅᖃᐅᑎᕙᑦᓯ,  ᑍᒤᓐᖏᓚᖅ;  ᐃᓕᑦᓯᑦᑕᐅᖅ  ᐱᐅᖏᑦᑐᓕᓂᑦᓯᓐᓂᒃ 
ᑐᓄᑦᓯᓂᐊᓐᖏᒍᑦᓯ, ᑍᒫᒃ ᑐᖁᔪᒫᕆᕗᓯ. —ᓘᑲᓯ 13:3

ᐅᖃᖅᓗᓂ; “ᖃᕿᐊᓕᕆᑦᓯ, ᒎᑎᐅᑉ ᐊᐅᓚᑦᓯᓂᖓ ᖃᒡᓕᓕᕐᖕᒪᑦ!”
—ᒫᑎᐅᓯ 3:2

ᐲᑦᑐᕉᓯᐅᓪᓗ ᐅᖃᐅᑎᕔᑦ, “ᖃᕿᐊᓕᕆᑦᓯ, ᐹᑉᑎᑕᐅᓗᓯᓗ ᑕᒪᑦᓯ 
ᔩᓱᓯ ᙭ᔅᑑᓯᐅᑉ ᐊᑎᖓᓂ, ᐊᔪᕐᖕᓂᕐᖕᒥᑦ ᐃᓱᒪᒋᔪᓐᓁᖅᕕᐅᖁᓪᓗᓯ; 
ᐊᓂᕐᖕᓂᐅᓪᓗ ᐃᑦᔪᕐᖕᓁᑦᑑᑉ ᑐᓂᕐᕈᑖᓂᒃ ᐱᓂᐊᖅᐳᓯ ᑕᕝᕙ. 

ᑍᒤᒻᒪᑦ ᖃᕿᐊᓕᕆᑦᓯ, ᒎᑎᒧᓪᓗ ᓵᒋᐊᖅᓗᓯ, ᐱᐅᖏᑐᓕᓂᓯ ᑕᕝᕙ 
ᐲᔭᕐᖕᓂᐊᖅᐰᑦ,  ᓄᑖᒥᒡᓗ  ᐱᔪᓐᓇᕐᖕᓂᖅᑖᖅᑎᑕᐅᖃᑦᑕᕐᖕᓂᐊᖅᐳᓯ 
ᐊᑕᓂᐅᑉ ᓇᔫᑎᓂᖓᓄᑦ, —ᐋᐴᓯᑕᓖᑦ 2:38; 3:19

ᐱᐅᖏᑦᑐᓕᓂᓕᒫᑦ ᐱᓇᓱᐊᓚᐅᖅᑕᓯ ᕿᒪᒡᓗᒋᑦ, ᓄᑖᒥᒃ ᐆᒻᒪᑎᑖ-
ᓕᕆᑦᓯ ᓄᑖᒥᒡᓗ ᐊᓂᕐᖕᓂᖅᑖᖅᓗᓯ! —ᐃᓯᑭᐊᓕ 18:31a

ᐊᔪᕐᖕᓂᕐᖕᒥᓂᒃ ᐃᔨᖅᓯᔪᖅ ᐱᕙᓪᓕᐊᓂᐊᓐᖏᓚᖅ,
ᓇᓪᓕᐊᓪᓕ ᖃᕿᐊᓕᖅᑐᖅ ᐊᔪᕐᖕᓂᕐᖕᒥᒡᓗ ᕿᒤᓗᓂ 

ᓂᑲᒋᔭᐅᔪᒫᖅᐳᖅ. —ᓲᓗᒨᓂᐅᑉ ᐅᖃᓪᓚᖕᓂᖏᑦ 28:13

ᕿᒃᓵᒃᑎᑕᐅᓂᖅ ᒎᑎᒥᑦ ᐱᔪᖅ ᖃᕿᐊᓕᕐᖕᓂᖃᖅᑎᑦᓯᖕᒪᑦ ᐱᐅᓕᔭ-
ᐅᓂᕐᖕᒧᑦ  ᑭᖑᓂᖓᒍᓪᓗ  ᐅᒡᒍᐊᕐᖕᓇᕐᖕᓂᖃᕋᓂ,  ᕿᒃᓵᒃᑎᑕᐅᓂᖅᓕ 

—ᑯᕆᓐᑎᐊᒥᐅᓄᑦ ᐂᑉᐸᖏᑦ 7:10ᓯᓚᖅᔪᐊᕐᖕᒥᑦ ᐱᔪᖅ ᑐᖁᑎᑦᓯᕗᖅ. 

“ᑍᒫᒃᑕᐅᖅ ᐅᖃᐅᑎᕙᑦᓯ, ᒎᑎᐅᑉ ᐂᖏᓖᖁᑎᖏᑦ ᐊᖏᔪᒥᒃ 
ᖁᕕᐊᓱᒃᑎᑕᐅᕗᑦ ᐊᔪᖅᑐᓕᔪᖅ ᐊᑕᐅᓯᖅ ᓵᒋᐊᖅᐸᑦ.” —ᓘᑲᓯ 15:10



26 ᐱᐅᖏᓐᓃᑦ ᐃᓱᒪᒋᔪᓐᓁᖅᑕᐅᔪᑦ

ᐱᐅᖏᑦᑐᓕᔪᖅᓕ  ᐊᔪᖅᑐᓕᓂᕐᖕᒥᓂᒃ  ᐱᓂᐊᕐᖕᓂᕆᓚᐅᖅᑕᒥᓂᒃ 
ᕿᒤᒃᐸᑦ  ᒪᓕᒐᒃᓴᐅᖁᔭᒃᑲᓗ  ᒪᓕᓕᖅᓗᓂᒋᑦ,  ᑖᓐᓇ  ᖁᓚᕐᖕᓇ-
ᖏᑦᑐᒥᒃ ᐃᓅᔪᒫᖅᐳᖅ; ᑐᖁᑦᔮᓇᓂᓗ. —ᐃᓯᑭᐊᓕ 18:21

ᐱᐅᖏᑦᑐᓕᔫᑉ ᐊᖅᑯᑎᓂ ᕿᒪᓕᖅᓕᐅᒃ, ᓈᒻᒪᖏᑦᑐᓪᓗ ᐃᓱᒪᒋᔭᓂ 
ᓈᒻᒪᖏᑦᑐᑦ ᑐᓄᓪᓕᒋᑦ; ᓵᒋᐊᖅᓗᓂᓗ ᐊᑕᓂᕐᖕᒧᑦ, ᑕᕝᕙ ᑖᑦᓱᒪ 
ᓈᒃᑭᒋᓂᐊᖅᐹ,  ᒎᑎᑦᑎᓐᓄᓪᓗ  ᓵᒋᐊᖅᓕ  ᑕᕝᕙ  ᑲᔪᓯᑦᓯᐊᖅᑐᒥᒃ 
ᐃᓱᒪᒋᔪᓐᓁᖅᕕᒋᓂᐊᖅᐹ. —ᐂᓮᐊᓯ 55:7

ᐃᓅᖃᑎᑦᓯ ᐱᐅᖏᑦᑐᓕᓂᖏᑦ ᐃᓱᒪᒋᔪᓐᓁᕐᖕᓂᐊᕈᑦᓯᐅᒃ, ᐊᑖᑕᑦᓯᑦ-
ᑕᐅᖅ ᕿᓚᖕᒦᑦᑑᑉ ᐱᐅᖏᑦᑐᓕᓂᓯ ᐃᓱᒪᒋᔪᓐᓁᕐᖕᓂᐊᕆᕔᑦ.

—ᒫᑎᐅᓯ 6:14

ᔩᓱᓯᐅᓪᓕ ᐊᖑᑎᑦ ᑕᑯᒐᒥᒋᑦ ᐅᒃᐱᕐᖕᓂᖅᒥᒍᑦ ᑲᔪᓯᓂᖃᓪᓚᕆᒃᑐᑦ, 
ᐊᖑᑦ  ᓄᑭᖃᖏᑦᑐᖅ  ᐅᖃᐅᑎᕚ,  “ᐃᕐᖕᓃᒃ  ᐊᔪᕐᖕᓂᑎᑦ 
ᐃᓱᒪᒋᔭᐅᔪᓐᓁᖅᐳᑦ.” —ᒫᑯᓯ 2:5

ᒫᓐᓇ  ᑍᒤᒻᒪᑦ  ᐃᓅᖃᑎᒃᑲ  ᖃᐅᔨᒪᓕᕆᑦᓯ,  ᐃᓄᒃᑯᑦ  [ᔩᓱᓯ] 
ᑖᑦᓱᒨᓇ ᐊᔪᕐᖕᓂᕐᖕᓂᑦ ᐃᓱᒪᒋᔭᐅᔪᓐᓁᕐᖕᓂᕐᖕᒥᒃ ᐅᖃᖅᕕᐅᕗᓯ, 
ᒎᑎᐅᓪᓕ  ᐊᑕᓂᕈᖅᑎᓚᐅᖅᐹ  ᑕᓕᖅᐱᖕᒥᓂ  ᓯᕗᓕᖅᑎᐅᓕᖅᓗᓂ 
ᐱᐅᓕᔨᐅᓕᖅᓗᓂᓗ, ᐄᓴᕅᓕᒥᐅᑦ ᖃᕿᐊᓕᖅᕕᒃᓴᖃᖁᓪᓗᒋᑦ ᐱᐅ-
ᖏᑦᑐᓕᓂᖏᓐᓂᓪᓗ ᐃᓱᒪᒋᔪᓐᓁᖅᕕᐅᖁᓪᓗᒋᑦ. 

—ᐋᐴᓯᑕᓖᑦ 13:38b; 5:31

ᑕᑯᒋᑦ,  ᒪᑐᒦᑉᐳᖓ  ᑎᒡᓗᒃᑐᖅᓗᖓᓗ,  ᓂᐱᓐᓂᒃ  ᑐᓴᖅᑐᖃᖅᐸᑦ 
ᒪᑐᐃᕈᑦᔭᐅᓗᖓᓗ,  ᐃᑎᕐᖕᓂᐊᖅᐳᖓ  ᑕᕝᕗᖓ  ᓂᕆᖃᑎᒋᓗᒍᓗ, 
ᑖᑦᓱᒪᓗ ᓂᕆᖃᑎᒋᓗᓂᖓ. —ᑕᑯᑎᑕᐅᓂᖏᑦ 3:20

ᓵᒋᐊᕐᖕᓂᕐᖕᒥᒃ ᐃᓱᒪᒋᔭᐅᔪᓐᓁᕐᖕᓂᕐᖕᒥᒡᓗ ᐊᔪᕐᖕᓂᕐᖕᒥᑦ ᐊᔪᕆᖅᑐ-
ᐃᔪᖃᕆᐊᖃᖅᐳᖅ  ᙭ᔅᑑᓯᐅᑉ  ᐊᑎᖓᓂ  ᐃᓅᖃᑎᒌᒡᔪᐊᓕᒫᓄᑦ, 
ᔪᕉᓴᓚᒥᑦ ᐱᒋᐊᖅᓗᑎᒃ. —ᓘᑲᓯ 24:47

ᒎᑎᐅᑉ ᐱᔪᓐᓇᖅᑎᑦᓯᓂᓂ ᓴᖅᑭᑎᓯᒪᖕᒪᒍ ᐃᓄᓕᒫᑦ ᐱᐅᓕᔭᐅᕕᒃ-
ᓴᖃᖁᓪᓗᒋᑦ.  ᑖᑦᓱᒪ  ᐱᔪᓐᓇᖅᑎᑦᓯᓂᕐᖕᒥᒍᑦ  ᐊᔪᕆᖅᑐᖅᐹᑎᒍᑦ 
ᕿᒤᖁᓪᓗᑕ  ᒎᑎᖃᖏᑦᑐᑦ  ᐃᓕᖅᑯᓯᖏᓐᓂᒃ  ᓯᓚᖅᔪᐊᕐᖕᒥᐅᓪᓗ 
ᐃᒃᓯᒎᕐᖕᓂᖏᓐᓂᒃ,  ᐃᓅᖁᓪᓗᑕᓗ  ᐅᕙᑦᑎᓐᓂᒃ  ᐰᕆᑦᓯᐊᖅᓗᑕ, 
ᐃᓅᑦᓯᐊᖅᓗᑕᓗ,  ᒎᑎᒥᒡᓗ  ᒪᓕᑦᓯᐊᖅᓗᑕ  ᐃᓅᖁᓪᓗᑕ  ᑕᒫᓂ 
ᓯᓚᖅᔪᐊᕐᖕᒦᑎᓪᓗᑕ, —ᑍᑑᓯᒧᑦ 2:11, 12

ᐹᓃᑦᑐᑦ ᐱᓇᓱᐊᖅᓯᒋᒃ, ᓄᓇᒦᑦᑐᑦ ᐱᓇᒋᑦ. —ᑯᓘᓯᐊᒥᐅᓄᑦ 3:2

ᑖᖅᑑᑉ  ᐱᓂᐊᕐᖕᓂᖏᑦ  ᐊᑐᖏᑦᑐᑦ  ᐃᓚᐅᖃᑕᐅᕕᒋᓂᐊᕋᓯᒋᒃ, 
ᖃᐅᒪᔪᒧᓪᓕ ᓴᖅᑭᑎᖔᖅᓯᒋᒃ. —ᐃᐱᓯᒥᐅᓄᑦ 5:11

ᓯᓚᖅᔪᐊᕐᖕᒥᒃ  ᓇᒡᓕᒍᓱᖕᓂᐊᕋᓯ  ᓯᓚᖅᔫᑉ  ᐱᖏᓐᓂᒡᓘᓐᓃᑦ. 
ᓇᓪᓕᐊᑦ ᓯᓚᖅᔪᐊᕐᖕᒥᒃ ᓇᒡᓕᒍᓱᒃᑐᖅ, ᐊᑖᑕᒥᒃ ᐱᓐᓈᕆᔭᖃᕐᖕᓂᖅ 
ᑖᑦᓱᒪᓃᓐᖏᓚᖅ.  ᒪᑯᐊ  ᑕᕝᕙ  ᓯᓚᖅᔪᐊᕐᖕᒦᑦᑐᑦ,  ᑎᒥᐅᑉ 
ᐃᒃᓯᒎᕐᖕᓂᖏᑦ ᑕᑯᔭᒃᑯᓪᓗ ᐃᒃᓯᒎᕐᖕᓃᑦ ᐃᓅᓯᒃᑯᓪᓗ ᐱᐅᔪᕆᓃᑦ, 
ᑕᒪᒃᑯᐊ ᐊᑖᑕᒥᑦ ᐱᓐᖏᓚᑦ ᓯᓚᖅᔪᐊᕐᖕᒥᓪᓕ ᐱᕗᑦ.

—ᔪᐊᓇᓯᑦ ᓯᕗᓪᓖᑦ 2:15, 16

ᐅᒃᐱᕆᔭᒃᓴᐅᔪᓐᓃᖅᑐᓯ!  ᖃᐅᔨᒪᓐᖏᓚᓰ?  ᓯᓚᖅᔪᐊᕐᖕᒥᒃ 
ᐃᓚᓐᓈᖃᕐᖕᓂᖅ ᒎᑎᒥᒃ  ᐊᑭᕋᖅᑐᕐᖕᓂᐅᖕᒪᑦ?  ᑍᒤᒻᒪᑦ ᓇᓪᓕᐊᑦ 
ᓯᓚᖅᔪᐊᕐᖕᒥᒃ ᐃᓚᓐᓈᖃᕈᒪᔪᖅ ᑖᓐᓇ ᒎᑎᒥᒃ ᐊᑭᕋᖅᑐᓕᖅᐳᖅ.

—ᔧᒥᓯ 4:4

ᐃᓕᑦᓯᓐᓂᒃ  ᐅᐊᓴᓚᐅᕆᑦᓯ;  ᓴᓗᒻᒪᑦᓯᐊᖅᓗᓯ;  ᐱᐅᖏᑦᑐᖅ 
ᐲᓚᐅᖅᓯᐅᒃ  ᐱᓂᐊᕐᖕᓂᑦᓯᓐᓂᑦ  ᐃᔨᒪ  ᓵᖓᓂᑦ;  ᐊᑏ 
ᐱᐅᖏᑦᑐᓕᐅᕈᓐᓃᕆᑦᓯ. —ᐂᓮᐊᓯ 1:16

ᐅᒃᐱᖏᑦᑐᑦ  ᐱᓂᐊᕐᖕᓂᖏᑦ  ᐃᓚᒋᓂᐊᕋᓯᒋᒃ,  ᖃᓄᖅ  ᐃᓱᐊᖅ-
ᑐᓕᓂᖅ ᐱᐅᖏᑦᑐᓕᓂᖅᓗ ᐃᓚᒌᒍᓐᓇᖅᐹᒃ? ᖃᓄᖅᓗ ᖃᐅᒪᔪᖅ 
ᑖᖅᑐᖅᓗ ᐃᓚᒌᒍᓐᓇᖅᐹᒃ? —ᑯᕆᓐᑎᐊᒥᐅᓄᑦ ᐂᑉᐸᖏᑦ 6:14



28 ᓄᑖᒥᒃ ᐃᓅᓯᖅᑖᕐᖕᓂᖅ

ᐆᒻᒪᒻᒥᒃ  ᓄᑖᒥᒃ  ᑐᓂᓯᕕᒋᔪᒫᖅᐸᑦᓯ,  ᐊᓂᕐᖕᓂᕐᖕᒥᒡᓗ  ᓄᑖᒥᒃ 
ᐃᓗᒻᒥᖅᑎᑦᓱᒫᖅᐸᑦᓯ;  ᑎᒥᑦᓯᓐᓂᑦ  ᐆᒻᒪᑎᓯ ᐅᔭᕋᒃᑎᑐᑦ  ᓯᑎᔪᖅ 
ᐲᕈᒫᖅᐸᕋ ᐊᕿᑦᑐᒥᒡᓗ ᐆᒻᒪᑎᑖᖅᑎᓪᓗᓯ. —ᐃᓯᑭᐊᓕ 36:26

ᖃᐅᔨᒪᒍᑦᓯ ᑖᓐᓇ ᐃᓱᐊᖅᑑᓂᖓᓂᒃ, ᑕᕝᕙ ᖃᐅᔨᒪᒋᕗᓯ ᑭᒃᑯᓕᒫᑦ 
ᐃᓱᐊᖅᑐᒥᒃ ᐱᓇᓱᐊᖅᑐᑦ ᑖᑦᓱᒧᖓ ᐃᕐᖕᓂᐊᖑᓯᒪᖕᒪᑕ.

ᖃᐅᔨᒪᕗᒍᑦ ᒎᑎᒥᑦ ᐃᕐᖕᓂᐊᖑᔪᖅ ᐊᔪᖅᑐᓖᓐᓇᕈᓐᓇᖏᒻᒪᑦ, ᒎᑎᐅᑉ 
ᐃᕐᖕᓂᖓᑕ ᓴᐳᑎᓯᒪᖕᒪᒍ, ᓵᑖᓇᓯᐅᓪᓗ ᐊᒃᑐᕐᖕᓂᐊᓐᖏᓛ.

—ᔪᐊᓇᓯᑦ ᓯᕗᓪᓖᑦ 2:29; 5:18

ᐃᓚᓯ ᐃᓚᖏᑦ ᑍᒤᑦᑑᓚᐅᕆᕗᑦ. ᐊᔪᕐᖕᓂᕐᖕᒥᓪᓕ ᓴᓗᒻᒪᖅᑕᐅᓯᒪ-
ᓕᖅᐳᓯ, ᐃᑦᔪᕐᖕᓁᑎᑕᐅᓪᓗᓯ, ᐸᓯᔭᒃᓴᐅᔪᓐᓃᖅᑎᑕᐅᕗᓯ ᐊᑕᓂᑦᑎᓐ-
ᓄᑦ ᔩᓱᓯ ᙭ᔅᑑᓯᒧᑦ ᒎᑎᑦᑕᓗ ᐊᓂᕐᖕᓂᖓᓄᑦ.

—ᑯᕆᓐᑎᐊᒥᐅᓄᑦ ᓯᕗᓪᓖᑦ 6:11

ᔩᓱᓯᐅᑉ ᑭᐅᕚ, “ᓱᓕᑦᓯᐊᖅᑐᒥᒃ ᐅᖃᐅᑎᕙᒋᑦ, ᓄᑖᒥᒃ ᐃᕐᖕᓂᐊᖑ-
ᖏᑦᑑᑉ, ᒎᑎᐅᑉ ᐊᑕᓂᐅᕕᖓ ᑕᑯᔪᓐᓇᓐᖏᓛ.” —ᔪᐊᓇᓯᐅᑉ ᐊᒡᓚᖏᑦ 3:3

ᑍᒤᒻᒪᑦ, ᙭ᔅᑑᓯᒧᐊᖅᑐᖃᖅᐸᑦ, ᑖᓐᓇ ᓄᑖᓐᖑᖅᑎᑕᐅᕗᖅ; ᐃᓅᓯᑐ-
ᖃᖓ ᐲᖅᑕᐅᕗᖅ, ᑕᑯᒋᑦ, ᓄᑖᖅ ᐱᒋᐊᓕᖅᐳᖅ.

—ᑯᕆᓐᑎᐊᒥᐅᓄᑦ ᐂᑉᐸᖏᑦ 5:17

ᓄᑖᒥᒃ ᐃᕐᖕᓂᐊᖑᓯᒪᒐᑦᓯ, ᐊᓯᕈᕐᖕᓂᐊᖅᑐᒥᐅᖏᑦᑐᖅ ᕿᑐᕐᖓᖅᑖᖑᓪ-
ᓗᓯ,  ᐊᓯᕈᕐᖕᓂᐊᖏᑦᑐᒥᒡᓕ,  ᒎᑎᐅᑉ  ᐅᖃᐅᓯᖓᒍᑦ  ᐆᒪᔪᒃᑯᑦ 
ᐃᓱᖃᖏᑦᑐᒃᑯᓪᓗ. —ᐲᑦᑐᕉᓯᑦ ᓯᕗᓪᓖᑦ 1:23

ᑎᒡᓕᒃᑎ  ᕾᕙᒃᐳᖅ  ᑎᒡᓕᒍᒪᑐᐃᓐᓇᖅᓗᓂ  ᑐᖁᑦᓯᔪᒪᓪᓗᓂᓗ 
ᐊᓯᕈᐃᔪᒪᓪᓗᓂᓗ; ᐅᕙᖓᓕ ᑎᑭᑉᐳᖓ ᐃᓅᓯᖅᑖᕈᓐᓇᖅᓯᖁᓪᓗᒋᑦ, 
ᐃᓅᓯᕐᖕᒥᒡᓗ ᑭᓐᖒᒪᒃᓯᖏᑦᑐᒥᒃ ᐱᖃᕈᓐᓇᖅᓯᖁᓪᓗᒋᑦ.

— ᔪᐊᓇᓯ 10:10

ᐃᓕᑦᓯᑦᑕᐅᖅ  ᐅᒃᐱᕐᖕᓂᕐᖕᒥ  ᑐᖁᖓᓚᐅᖅᐳᓯ,  ᐱᐅᖏᑦᑐᓕᓂᕐᖕᒧᑦ 
ᐊᔪᖅᑐᓕᓂᕐᖕᒧᓪᓗ.  ᐃᓚᒋᓪᓗᒍᓗ  ᒪᑭᑎᓚᐅᖅᐹᑎᒍᑦ,  ᕿᓚᖕᒥ 
ᐃᒃᓯᕙᖃᑕᐅᖁᓪᓗᑕ ᔩᓱᓯ ᙭ᔅᑑᓯᒧᑦ. —ᐃᐱᓯᒥᐅᓄᑦ 2:1, 6

ᑖᑦᓱᒪ ᓇᖕᒥᓂᖅ ᐊᔪᕐᖕᓂᕗᑦ ᑎᒥᒥᒍᑦ ᓇᒃᓴᓚᐅᖅᐰᑦ ᓴᓐᓂᖓᔪ-
ᓕᖕᒧᑦ, ᐊᔪᕐᖕᓂᕐᖕᒧᑦ ᑐᖁᖁᓪᓗᑕ ᒪᑭᖁᓪᓗᑕᓗ ᐃᓱᐊᖅᑐᓕᕐᖕᓂᕐᖕ-
ᒧᑦ. ᑖᑦᓱᒪ ᐃᑭᖏᓐᓄᑦ ᐋᖅᑭᒃᑕᐅᓯᒪᕗᓯ. —ᐲᑦᑐᕉᓯᑦ ᓯᕗᓪᓖᑦ 2:24

ᑕᕝᕙ ᙭ᔅᑑᓯ ᒪᑭᖃᑎᒋᓯᒪᒍᑦᓯᐅᒃ, ᐹᓃᑦᑐᓂᒃ ᐃᓱᒪᖃᕆᑦᓯ, ᙭ᔅᑑᓯ 
ᑕᑉᐹᓃᒻᒪᑦ,  ᒎᑎᐅᑉ  ᑕᓕᖅᐱᐊᓂ  ᐃᒃᓯᕙᓪᓗᓂ.  ᐹᓃᑦᑐᑦ 
ᐱᓇᓱᐊᖅᓯᒋᒃ, ᓄᓇᒦᑦᑐᑦ ᐱᓇᒋᑦ. ᑐᖁᓯᒪᒐᑦᓯ, ᐃᓅᓯᓯᓗ ᙭ᔅᑑᓯ 
ᐃᓚᒋᓗᒍ ᐃᔨᖅᓯᒪᕗᑦ ᒎᑎᒥ. ᙭ᔅᑑᓯᓕ ᐃᓅᑦᔪᑎᒋᔭᓯ ᓴᖅᑭᑉᐸᑦ, 
ᐃᓕᑦᓯᑦᑕᐅᖅ  ᓴᖅᑭᖃᑎᒋᔪᒫᖅᐸᓯ  ᐱᓐᓇᕐᖕᓇᖅᑐᖅᔪᐊᕐᖕᒥᒃ 
ᐱᖃᖃᑎᒋᓗᒍ. —ᑯᓘᓯᐊᒥᐅᓄᑦ 3:1-4

᙭ᔅᑑᓯ  ᔩᓱᓯᐅᓪᓕ  ᐃᓄᖁᑎᖏᑦ  ᑭᑭᐊᒃᑐᖅᑕᐅᑎᑦᓯᓯᒪᕗᑦ  ᑎᒥᐅᑉ 
ᐱᔪᒪᔭᖏᓐᓂᒃ  ᑲᔪᖏᕐᖕᓂᖅᓗᖕᓂᖏᓐᓂᒃ  ᐃᒃᓯᒎᕐᖕᓂᖏᓐᓂᒡᓗ. 
ᐊᓂᕐᖕᓂᕐᖕᒥ ᐃᓅᒍᑦᑕ, ᐊᐅᓚᑕᐅᓚᐅᕐᖕᒥᑕᑦᑕᐅᖅ ᐊᓂᕐᖕᓂᕐᖕᒧᑦ. 

—ᒐᓔᑎᐊᒥᐅᓄᑦ 5:24, 25

ᑍᒤᓐᓂᐊᕋᑕ! ᐅᕙᒍᑦ ᐊᔪᕐᖕᓂᕐᖕᒧᑦ ᑐᖁᓯᒪᔪᒍᑦ ᐃᓅᔪᒃᓴᐅᒋᕕᑖ? 
ᓱᓕ ᐊᔪᕐᖕᓂᕐᖕᒥ?

ᑍᒫᒃᑕᐅᖅ ᐃᓕᑦᓯᓐᓂᒃ ᐃᓱᒪᒋᔪᒃᓴᐅᕗᓯ ᐊᔪᕐᖕᓂᕐᖕᒧᑦ ᑐᖁᓯᒪᓂᑦ-
ᓯᓐᓂᒃ ᐃᓅᓗᓯᓗ ᒎᑎᒧᑦ ᙭ᔅᑑᓯ ᔩᓱᓯᒥ. —ᕉᒪᒥᐅᓄᑦ 6:2, 11

ᒎᑎᒥᒃ ᐊᑭᕋᖅᑐᖅᑎᐅᓚᐅᖅᑐᒍᑦ ᒫᓐᓇ ᒎᑎᒥᒃ ᐃᓚᓐᓈᖃᕐᖕᓂᕐᖕᒧᑦ 
ᐅᑎᖅᑎᑕᐅᓯᒪᓕᖅᐳᒍᑦ ᐃᕐᖕᓂᖓᑕ ᑐᖁᖓᒍᑦ, ᐊᖏᓂᖅᓴᒥᒡᓕ ᒫᓐᓇ 
ᐃᓚᓐᓈᖃᕐᖕᓂᕐᖕᒧᑦ ᐅᑎᖅᑎᑕᐅᓯᒪᔪᒍᑦ ᐱᐅᓕᔭᐅᔪᒫᓕᖅᐳᒍᑦ ᑖᑦᓱᒪ 
ᐃᓅᓯᖓᒍᑦ. — ᕉᒪᒥᐅᓄᑦ 5:10

ᑎᒥᐅᑉ ᐱᔪᒪᔭᖓ ᒪᓕᒡᓗᒍ ᑎᒥᒥᓄᑦ ᑲᓐᖓᖅᓱᐃᔪᖅ ᑕᕝᕙᓐᖓᑦ 
ᑲᑎᖅᓱᐃᔪᒫᖅᐳᖅ  ᐊᓯᕈᖅᑕᐅᑦᔪᑎᒃᓴᒥᓂᒃ;  ᐊᓂᕐᖕᓂᕐᖕᒧᓪᓕ 
ᑲᓐᖓᖅᓱᐃᒃᐸᑦ ᐊᓂᕐᖕᓂᕐᖕᒥᑦᑕᐅᖅ ᑲᑎᖅᓱᐃᔪᒫᖅᐳᖅ ᐃᓄᓯᕐᖕᒥᒃ 
ᓄᖑᓱᐃᑦᑐᒥᒃ. —ᒐᓔᑎᐊᒥᐅᓄᑦ 6:8

ᓲᖅᓗᓗ ᒨᓯᓯᐅᑉ ᖁᒡᓗᒋᐊᓐᖑᐊᖅ ᓇᑉᐸᐅᑎᓚᐅᕐᖕᒪᒍ ᐃᓄᖃᖏᑦᑐᒥ, 
ᑍᒫᒃᑕᐅᖅ  ᐃᓅᑉ  ᐃᕐᖕᓂᖓ ᓇᑉᐸᐅᑦᔭᐅᔭᕆᐊᖃᖅᐳᖅ,  ᓇᓪᓕᐊᑦ 
ᐅᒃᐱᖅᑐᖅ ᑖᑦᓱᒥᖓ ᐃᓅᓯᖃᖁᓪᓗᒍ ᓄᖑᓱᐃᑦᑐᒥᒃ.

—ᔪᐊᓇᓯ 3:14, 15

ᐃᓅᓯᖅᓗ  ᓄᖑᓱᐃᑦᑐᖅ  ᐃᒤᓕᖓᕗᖅ,  ᐃᓕᖕᓂᒃ  ᖃᐅᔨᓗᓂ 
ᓇᓛᒍᑦ  ᓱᓕᔪᒥᒃ  ᒎᑎᑐᐊᖑᓂᕐᖕᓂᒃ,  ᑎᓕᓚᐅᖅᑕᕐᖕᓂᒡᓗ  ᔩᓱᓯ 
᙭ᔅᑑᓯᒥᒃ. —ᔪᐊᓇᓯ 17:3

ᓇᓪᓕᐊᑦ  ᑖᑦᓱᒪ  ᐃᕐᖕᓂᖓᓄᑦ  ᐅᒃᐱᖅᑐᖅ  ᐃᓅᓯᕐᖕᒥᒃ 
ᓄᖑᓱᐃᑦᑐᒥᒃ  ᐱᖃᖅᐳᖅ;  ᓇᓪᓕᐊᓪᓕ  ᑖᑦᓱᒪ  ᐃᕐᖕᓂᖓᓂᒃ 
ᐃᓚᓕᐅᖅᓯᖏᑦᑐᖅ  ᐃᓅᓯᕐᖕᒥᒃ  ᑕᑯᓂᐊᓐᖏᓚᖅ,  ᒎᑎᐅᓪᓕ 
ᓂᓐᖓᐅᓯᖓᑕ ᖁᓚᖏᐊᖏᓐᓇᖅᐹ. —ᔪᐊᓇᓯ 3:36

...ᒎᑎᐅᓪᓕ ᑐᓂᕐᕈᑖ ᐊᑭᖃᖏᑦᑐᖅ ᑕᕝᕙ ᐃᓅᓯᖅ ᓄᖑᓱᐃᑦᑐᖅ 
᙭ᔅᑑᓯ ᔩᓱᓯᒥ ᐊᑕᓂᑦᑎᓐᓂ. —ᕉᒪᒥᐅᓄᑦ 6:23b

ᓱᓕᔪᒥᒃ ᐅᖃᐅᑎᕙᑦᓯ, ᐅᖃᐅᓯᓐᓂᒃ ᑐᓴᖅᑐᖅ ᐅᒃᐱᕆᓗᒍᓗ ᑎᓕ-
ᔨᒐ, ᑖᓐᓇ ᐃᓅᓯᖃᖅᐳᖅ ᓄᖑᓱᐃᑦᑐᒥᒃ; ᐃᖅᑲᖅᑐᖅᑕᐅᑦᔮᓇᓂᓗ, 
ᑐᖁᒥᓪᓕ ᓄᒃᑎᖅᓯᒪᓕᖅᐳᖅ ᐃᓅᓯᕐᖕᒧᑦ. —ᔪᐊᓇᓯ 5:24

ᒫᓐᓇᓕ ᑕᒪᓐᓇ ᓴᖅᑭᑎᑕᐅᓯᒪᕗᖅ ᐱᐅᓕᔨᑦᑕ ᙭ᔅᑑᓯ ᔩᓱᓯᐅᑉ 
ᑎᑭᓯᒪᓂᖓᒍᑦ, ᑐᖂᑉ ᐱᔪᓐᓇᕐᖕᓂᖓ ᐊᑐᕈᓐᓁᖅᑎᓪᓗᒍ ᐃᓅᓯᕐᖕᒥᒃ 
ᓴᖅᑭᑦᓯᕕᒋᕚᑎᒍᑦ ᖃᐅᒪᔪᒧᑦ ᐅᖃᐅᓰᑦ ᑐᓴᕈᒥᓇᖅᑐᑦ ᐊᖅᑯᑎᒋᓪᓗᒋᑦ. 

—ᐂᑉᐸᖏᑦ ᑎᒧᑎᒧᑦ 1:10

ᐊᓂᕐᖕᓂᖅ  ᓇᖕᒥᓂᖅ  ᐊᓂᕐᖕᓂᑦᑎᓐᓄᑦ  ᖃᐅᔨᑎᑦᓯᕗᖅ  ᒎᑎᒧᑦ 
ᕿᑐᕐᖓᕆᔭᐅᓂᑦᑎᓐᓂᒃ. —ᕉᒪᒥᐅᓄᑦ 8:16

ᓇᓗᓁᖅᓯᓂᖅᓗ ᐃᒤᑦᑑᕗᖅ, ᒎᑎᐅᑉ ᑐᓂᓯᕕᒋᖕᒪᑎᒍᑦ ᐃᓅᓯᕐᖕᒥᒃ 
ᓄᖑᓱᐃᑦᑐᒥᒃ,  ᐃᓅᓯᖅᓗ  ᑕᒪᓐᓇ  ᒎᑎᐅᑉ  ᐃᕐᖕᓂᖓᓃᑉᐳᖅ. 
ᓇᓪᓕᐊᑦ ᒎᑎᐅᑉ ᐃᕐᖕᓂᖓᓂᒃ ᐱᖃᖅᑐᖅ ᐃᓅᓯᕐᖕᒥᒃ ᐱᖃᖅᐳᖅ; 
ᒎᑎᐅᓪᓕ ᐃᕐᖕᓂᖓᓂᒃ ᐱᖃᖏᑦᑐᖅ ᐃᓅᓯᕐᖕᒥᒃ ᐱᖃᓐᖏᓚᖅ.

ᑕᒪᒃᑯᓂᖓ  ᑎᑎᕋᖅᕕᒋᕙᑦᓯ  ᐅᒃᐱᖅᑐᓯ  ᒎᑎᐅᑉ  ᐃᕐᖕᓂᖓᓄᑦ, 
ᖃᐅᔨᒪᖁᓪᓗᓯ ᓄᖑᓱᐃᑦᑐᒥᒃ ᐃᓅᓯᖃᕋᑦᓯ. —ᔪᐊᓇᓯᑦ ᓯᕗᓪᓖᑦ 5:11-13

ᐱᖁᔭᓐᓂᒃ  ᐱᓯᒪᔪᖅ  ᒪᓕᒡᓗᒋᓪᓗ,  ᑖᓐᓇᐅᕗᖅ  ᐅᕙᓐᓂᒃ 
ᓇᒡᓕᒍᓱᒃᑐᖅ;  ᐊᑖᑕᒪᓗ ᓇᒡᓕᒋᓂᐊᖅᐹ ᐅᕙᓐᓂᒃ  ᓇᒡᓕᒍᓱᒃᑐᖅ, 
ᐅᕙᖓᑦᑕᐅᖅ  ᓇᒡᓕᒋᓂᐊᖅᐸᕋ  ᐅᕙᓐᓂᒡᓗ  ᖃᐅᔨᔭᐅᑎᓪᓗᖓ 
ᑖᑦᓱᒧᖓ. —ᔪᐊᓇᓯ 14:21

ᓇᓛᒎᕐᖕᓂᐅᑉ ᐱᓇᓱᐊᕐᖕᓂᖓ ᓮᓕᑦᓯᐊᕐᖕᓂᐅᕗᖅ, ᓇᓛᒎᕐᖕᓂᐅᓪᓗ 
ᐱᒋᐊᖅᑎᑉᐸ  ᐃᓅᓯᖃᕐᖕᓂᖅ  ᖃᓄᐃᖏᑦᓯᐊᕐᖕᓇᖅᑐᒥᒃ 
ᖁᓚᖏᓐᓂᖅᓗ ᐃᓱᖃᖏᑦᑐᒧᑦ. —ᐂᓮᐊᓯ 32:17

ᕿᑐᕐᖓᕆᔭᐅᓕᕋᑦᓯᓗ, ᒎᑎᐅᑉ ᐃᕐᖕᓂᕐᖕᒥ ᐊᓂᕐᖕᓂᖓ ᐃᓗᑦᓯᓐᓄ-
ᐊᖅᑎᑉᐹ, ᑖᓐᓇᓗ ᓂᓪᓕᐊᓕᖅᐳᖅ, “ᐋᑉᐸ, ᐊᑖᑖᒃ!” —ᒐᓔᑎᐊᒥᐅᓄᑦ 4:6

ᑕᒪᑐᒨᓇ ᖃᐅᔨᑦᔪᑎᖃᖅᐳᒍᑦ ᑖᑦᓱᒪᓃᓐᓇᑦᑕ ᑖᓐᓇᓗ ᐃᓗᑦᑎᓐᓃᒻ-
ᒪᑦ, ᓇᖕᒥᓂᖅ ᐊᓂᕐᖕᓂᕐᖕᒥᓂᒃ ᑐᓂᓯᕕᒋᓚᐅᕐᖕᒫᑎᒍᑦ.

—ᔪᐊᓇᓯᑦ ᓯᕗᓪᓖᑦ 4:13

ᑕᒪᑐᒨᓇᓗ ᖁᓚᖏᑦᔪᑎᖃᕈᓐᓇᖅᐳᒍᑦ ᑖᑦᓱᒥᖓ ᖃᐅᔨᒪᓂᑦᑎᓐᓂᒃ, 
ᐱᖁᔭᖏᑦ ᓈᓚᒃᑯᑦᑎᒋᒃ. —ᔪᐊᓇᓯᑦ ᓯᕗᓪᓖᑦ 2:3

ᓱᓕᔪᒥᒃ  ᐅᖃᐅᑎᕙᑦᓯ;  ᐅᕙᓐᓄᑦ  ᐅᒃᐱᖅᑐᖅ  ᐃᓅᓯᖃᖅᐳᖅ 
ᓄᖑᓱᐃᑦᑐᒥᒃ. —ᔪᐊᓇᓯ 6:47



32 ᐃᓗᒥᐅᑕᕆᔭᐅᔪᖅ ᙭ᔅᑑᓯ ᖁᕕᐊᓇᕐᖕᓂᖅᑖᖅᑎᑦᑎᓯᒪᕗᖅ

ᒫᓐᓇᓕ ᐃᓕᖕᓄᑦ ᕾᕗᖓ; ᑍᒫᒡᓗ ᐅᖃᖅᐳᖓ ᓯᓚᖅᔪᐊᕐᖕᒦᑎᓪᓗ-
ᖓ, ᐃᓚᖃᑦᓯᐊᕐᖕᓂᕐᖕᒧᑦ ᖁᕕᐊᓱᖕᓂᕋ ᑖᒃᑯᓇᓐᖓᑦ ᐃᓗᒥᐅᑕᕆᔭ-
ᐅᓗᓂ ᓈᒻᒪᒃᓯᑦᓯᐊᖁᓪᓗᒍ. —ᔪᐊᓇᓯ 17:13

ᑕᑯᓂᐊᕆᕙᑦᓯᓕ ᐃᓗᑦᓯᒍᓪᓗ ᖁᕕᐊᓱᒻᒪᕆᓕᕐᖕᓂᐊᖅᐳᓯ, ᖁᕕᐊᓱᖕ-
ᓂᕆᔭᓯᓗ ᑭᓇᒧᓪᓘᓐᓃᑦ ᐲᖅᑕᐅᓂᐊᓐᖏᓚᖅ ᐃᓕᑦᓯᓐᓂᑦ.

—ᔪᐊᓇᓯ 16:22b

ᒎᑎᐅᑉ ᐊᑕᓂᐅᕕᖓ ᓂᕆᓂᕐᖕᒥᒃ ᐃᒥᕐᖕᓂᕐᖕᒥᒡᓘᓐᓃᑦ ᐱᑦᔪᑎᖃ-
ᖏᒻᒪᑦ; ᐱᑦᔪᑎᖃᖅᐳᖅᓕ ᐃᓱᐊᖅᓯᑎᑕᐅᓂᕐᖕᒥᒃ ᐃᓱᒪᔮᖏᓐᓂᕐᖕᒥᒃ 
ᖁᕕᐊᓱᖕᓂᕐᖕᒥᒡᓗ ᐊᓂᕐᖕᓂᕐᖕᒥ ᐃᑦᔪᕐᖕᓁᑦᑐᒥ, —ᕉᒪᒥᐅᓄᑦ 14:17

ᑍᒤᒻᒪᑦ ᖁᕕᐊᓱᒡᓗᑎᑦ ᐃᒥᕐᖕᒥᒃ ᖃᓗᔭᖅᑐᕈᒫᖅᐳᑎᑦ
ᐱᐅᓕᔭᐅᕕᐅᑉ ᐃᒥᖅᑕᖅᕕᖓᓂᑦ. —ᐂᓮᐊᓯ 12:3

᙭ᔅᑑᓯ ᑭᑭᐊᒃᑐᖅᑕᐅᖃᑎᒋᒐᒃᑯ ᐅᕙᖓ ᐃᓅᔪᓐᓃᖅᐳᖓ, ᙭ᔅᑑᓯᓕ 
ᐅᕙᓐᓂ  ᐃᓅᓕᖅᐳᖅ.  ᒫᓐᓇ  ᑎᒥᓐᓂ  ᐃᓅᓯᕋ,  ᐅᒃᐱᕐᖕᓂᒃᑯᑦ 
ᐃᓅᓕᖅᐳᖓ ᒎᑎᐅᑉ ᐃᕐᖕᓂᖓᓄᑦ, ᑖᑦᓱᒪ ᓇᒡᓕᒋᒐᒥᖓ ᐃᓅᓯᓂ 
ᑐᓂᓯᓚᐅᖅᐹ ᐱᑦᔪᑎᒋᓪᓗᖓ. —ᒐᓔᑎᐊᒥᐅᓄᑦ 2:20

ᑕᒪᒃᑯᓂᖓ  ᐅᖃᖅᕕᒋᕙᑦᓯ,  ᐃᓚᖃᑦᓯᐊᕐᖕᓂᕐᖕᒧᑦ  ᖁᕕᐊᓱᖕᓂᕋ 
ᐃᓕᑦᓯᓐᓃᖁᓪᓗᒍ,  ᐃᓚᖃᑦᓯᐊᕐᖕᓂᕐᖕᒧᓪᓗ  ᖁᕕᐊᓱᖕᓂᓯ 
ᓈᒻᒪᒃᓯᑦᓯᐊᖁᓪᓗᒍ. —ᔪᐊᓇᓯ 15:11

ᖃᐅᔨᑎᓐᓂᐊᖅᐸᕐᖕᒪ  ᐊᖅᑯᒻᒥᒃ  ᐃᓅᓯᕐᖕᒧᑦ  ᑕᓯᐅᖅᓯᔪᒥᒃ;
ᓇᔪᕐᖕᓂᕐᖕᓂ  ᖁᕕᐊᓱᖕᓂᕐᖕᒥᒃ  ᐃᓱᐊᖅᑐᒥᒃ  ᐱᑕᖃᕐᖕᒪᑦ,
ᐊᒡᒐᖕᓂᓗ ᑕᓕᖅᐱᖕᓂ ᖁᕕᐊᓇᖅᑐᖃᖅᓗᓂ ᐃᓱᖃᖏᑦᑐᒧᑦ. 

—ᐃᓐᖏᕈᑦ 16:11



 ᓈᓚᒐᕐᖕᒧᑦ ᓈᓚᒋᐊᖃᕐᖕᓂᖅ ᐱᓪᓚᕆᐅᕗᖅ 33

ᑭᓯᐊᓂᓕ ᐊᑕᓂᐅᑉ ᓂᐱᖓᓂᒃ ᓈᓚᖕᓂᐊᖏᒃᑯᑦᓯ, ᐊᑕᓂᐅᓪᓗ 
ᐱᖁᔭᖏᓐᓂᒃ ᐊᑭᕋᖅᑐᓕᕈᑦᓯ, ᑕᕝᕙ ᐊᑕᓂᐅᑉ ᐊᒡᒐᖏᑦ ᐃᓕᑦᓯᓐᓂᒃ 
ᐊᖓᔪᖅᑳᖅᔪᐊᑦᓯᓐᓂᒡᓗ ᐊᑭᕋᖅᑐᓕᕈᒫᖅᐳᖅ.              —ᓴᒧᐃᓕ ᓯᕗᓪᓖᑦ 12:15

ᖃᐅᔨᒪᓐᖏᓚᓰ? ᑐᓂᒍᑦᓯ ᐃᓕᑦᓯᓐᓂᒃ ᑭᓇᑐᐃᓐᓇᕐᖕᒧᑦ ᑭᒡᒐᑎᑐᑦ 
ᒪᓕᑦᓯᐊᕐᖕᓂᐊᖅᑐᑎᑐᑦ, ᑭᒡᒐᐅᓕᖅᐳᓯ ᑕᕝᕙ ᓈᓚᒃᑕᑦᓯᓐᓄᑦ, 
ᐊᔪᕐᖕᓂᕐᖕᒧᓪᓘᓐᓃᑦ  ᑐᖁᑎᑦᓯᔪᒧᑦ, ᐅᕝᕙᓗ ᓈᓚᖕᓂᕐᖕᒧᑦ, 
ᐃᓱᐊᖅᑐᓐᖑᖅᑎᑦᓯᔪᒧᑦ. —ᕉᒪᒥᐅᓄᑦ 6:16

ᐃᓕᑦᓯᓕ ᐃᓗᖏᖅᓱᖅᑎᑕᐅᔪᓯ ᑕᕾᖅᓯᖅᕕᒃᓴᖃᕐᖕᓂᐊᖅᐳᓯ ᐃᓚᒋ-
ᓗᑕ,  ᑕᒪᑐᒥᖓ  ᐱᓇᓱᐊᕈᒫᖅᐳᖅ  ᐊᑕᓂᖅ  ᔩᓱᓯ  ᓴᖅᑭᑉᐸᑦ 
ᕿᓚᖕᒥᑦ ᐂᖏᓕᖁᑎᓂ ᐱᔪᓐᓇᖅᑐᖅᔪᐊᑦ ᐃᓚᒋᓗᒋᑦ. ᐃᑯᒪᒧᑦ 
ᐃᑯᐊᓚᔪᒧᑦ ᓱᒋᐊᕈᒫᖅᐰᑦ ᒎᑎᒥᒃ ᖃᐅᔨᒪᖏᑦᑐᑦ ᐅᖃᐅᓯᕐᖕᓂᒡᓗ 
ᑐᓴᕈᒥᓇᖅᑐᓂᒃ  ᐊᑕᓂᑦᑎᓐᓂᒃ  ᔩᓱᓯᒥᒃ  ᓈᓚᓚᐅᖏᑦᑐᑦ.  ᑍᒃᑯᐊ 
ᐋᓐᓂᐊᔪᒫᖅᐳᑦ ᓱᒋᐊᖅᑕᐅᓂᕐᖕᒧᑦ ᐊᓯᕈᖅᑕᐅᓇᖅᑐᒧᓪᓗ ᐃᓱᖃᖏᑦ-
ᑐᒧᑦ ᐊᑕᓂᐅᓪᓗ ᓇᔪᒐᖓᓂᑦ ᐊᕕᑕᐅᔪᒫᖅᐳᑦ ᐱᓐᓇᕐᖕᓇᕐᖕᓂᖅ-
ᔪᐊᖓᓂᑦ ᐱᔪᓐᓇᕐᖕᓂᖓᓂᓪᓗ, —ᑎᓴᓗᓁᑲᒥᐅᓄᑦ ᐂᑉᐸᖏᑦ 1:7-9

“ᓱᖕᒪᑦ  ᓂᓪᓕᐊᕕᒋᕕᓯᓐᖔ?  ‘ᐊᑕᓃᖅ,  ᐊᑕᓃᖅ,’  ᐊᑐᖁᔭᓐᓂᒡᓗ 
ᒪᓕᖕᓇᓯ.” —ᓘᑲᓯ 6:46

ᑕᑯᒋᑦ, ᐅᓪᓗᒥ ᐊᑐᐃᓐᓇᕈᐃᕕᒋᕙᑦᓯ ᓮᒻᒪᖅᑎᑕᐅᓂᕐᖕᒥᒃ ᐅᕝᕙᓗ 
ᓱᒋᐊᖅᑕᐅᓂᕐᖕᒥᒃ; ᓮᒻᒪᖅᑎᑕᐅᓂᖅ, ᐊᑕᓂᐅᑉ ᒎᑎᑦᓯ ᐱᖁᔨᑦᔪᑎᒋᔭ-
ᖏᑦ ᓈᓚᒃᑯᑦᓯᒋᒃ, ᐅᓪᓗᒥ ᐃᓕᑦᓯᓐᓄᑦ ᐅᖃᐅᓯᕆᔭᒃᑲ; ᓱᒋᐊᖅᑕᐅ-
ᓂᖅᓕ, ᐊᑕᓂᐅᑉ ᒎᑎᑦᓯ ᐱᖁᔨᑦᔪᑎᖏᑦ ᓈᓚᖏᒃᑯᑦᓯᒋᒃ, ᓴᖑᒍᑦᓯᓗ 
ᐊᖅᑯᒻᒥᑦ ᐅᓪᓗᒥ ᐊᑐᖅᑕᐅᖁᓪᓗᒍ ᐅᖃᐅᓯᕆᔭᓐᓂᑦ, ᒎᑎᓐᖑᐊᓄᓪᓗ 
ᑐᒃᓯᐊᖃᑦᑕᖔᓕᕈᑦᓯ ᑕᒪᑐᒪ ᓯᕗᕐᖓᒍᑦ ᖃᐅᔨᒪᓚᐅᓐᖏᑕᑦᓯᓐᓄᑦ.

—ᒨᓯᓯᑦ ᑕᓪᓕᒪᖏᑦ 11:26-28

ᐃᓄᓕᒫᓪᓗ ᓇᓗᓁᔧᔪᒃᓴᐅᕗᑦ ᔩᓱᓯ ᙭ᔅᑑᓯ ᐊᑕᓂᐅᖕᒪᑦ, ᒎᑎᐅᑉ 
ᐊᑖᑕᐅᑉ ᓂᖅᑐᖅᑕᐅᓂᒃᓴᖓᓄᑦ. —ᐱᓕᐱᒥᐅᓄᑦ 2:11

“ᓇᓪᓕᐊᑦ  ᐃᓄᖕᓄᑦ  ᐅᖃᐅᓯᖃᖅᐸᑦ  ᐅᕙᓐᓂᒃ,  ᐅᕙᖓᑦᑕᐅᖅ 
ᑍᒫᑦᓮᓐᓇᖅ ᐅᖃᐅᓯᕆᒐᔭᖅᐸᕋ ᐊᑖᑕᓐᓄᑦ ᕿᓚᖕᒦᑦᑐᒧᑦ. ᓇᓪᓕᐊᓪ-
ᓕ ᐃᓄᖕᓄᑦ ᐅᖃᐅᓯᖃᖏᑉᐸᑦ ᐅᕙᓐᓂᒃ, ᐅᕙᖓᑦᑕᐅᖅ ᐅᖃᐅᓯᕆᒐ-
ᔭᓐᖏᓚᕋ ᐊᑖᑕᓐᓄᑦ ᕿᓚᖕᒦᑦᑐᒧᑦ.” —ᒫᑎᐅᓯ 10:32, 33

ᐃᒫᒃ  ᖃᐅᔨᒪᔪᓐᓇᕐᖕᓂᐊᖅᐸᓯ  ᐊᓂᕐᖕᓂᖅ  ᒎᑎᒥᑦ  ᐱᓯᒪᖕᒪᖔᑦ: 
ᐊᓂᕐᖕᓂᓕᒫᑦ ᓇᓗᓁᖅᓯᔪᑦ ᔩᓱᓯ ᙭ᔅᑑᓯᒥᒃ ᑎᒥᑖᖅᓯᒪᔪᒥᒃ ᑖᒃᑯᐊ 
ᒎᑎᒥᓐᖔᖅᓯᒪᕗᑦ. —ᔪᐊᓇᓯᑦ ᓯᕗᓪᓖᑦ 4:2

ᓇᓪᓕᐊᑦ  ᔩᓱᓯ  ᒎᑎᒧᑦ  ᐃᕐᖕᓂᐅᓂᖓᓂᒃ  ᓇᓗᓁᖅᓯᔪᖅ,  ᒎᑎ 
ᑖᑦᓱᒪᓃᑉᐳᖅ, ᑖᓐᓇᓗ ᒎᑎᒦᓪᓗᓂ. —ᔪᐊᓇᓯᑦ ᓯᕗᓪᓖᑦ 4:15

ᐃᒤᓕᖓᖕᒪᑦ,  ᓇᖕᒥᓂᖅ  ᖃᓂᒃᑯᑦ  ᐅᖃᐅᓯᕆᒍᕕᐅᒃ  ᔩᓱᓯ 
ᐊᑕᓂᐅᓂᕋᖅᓗᒍ ᐃᓗᒃᑯᓪᓗ ᐅᒃᐱᖅᓗᑎᑦ ᒎᑎᐅᑉ ᐆᒻᒪᖅᑎᓚᐅᕐᖕᒪᒍ 
ᑐᖁᒥᑦ,  ᑕᕝᕙ  ᐱᐅᓕᔭᐅᓂᐊᖅᐳᑎᑦ.  ᐆᒻᒪᒻᒥᒍᑦ  ᐅᒃᐱᖅᑐᖅ 
ᐸᓯᔭᒃᓴᐅᔪᓐᓃᖅᑎᑕᐅᖕᒪᑦ,  ᖃᓂᕐᖕᒥᒍᓪᓗ  ᐅᖃᐅᓯᖃᖅᑐᖅ  ᑖᓐᓇ 
ᐱᐅᓕᔭᐅᓂᐊᖅᐳᖅ. —ᕉᒪᒥᐅᓄᑦ 10:9, 10

ᓇᓪᓕᐊᑦ  ᐃᕐᖕᓂᕐᖕᒥᒃ  ᓱᓇᐅᒃᓴᖏᑦᑐᖅ  ᐊᑖᑕᒥᒃ  ᐱᖃᓐᖏᓚᖅ; 
ᓇᓪᓕᐊᓪᓕ ᐃᕐᖕᓂᕐᖕᒥᒃ ᐃᓚᓕᐅᖅᓯᔪᖅ ᐊᑖᑕᒥᒃ ᐱᖃᕆᕗᖅ.

—ᔪᐊᓇᓯᑦ ᓯᕗᓪᓖᑦ 2:23

ᐃᓅᑉ ᓇᓪᓕᐊᑦᑕ ᑲᓐᖑᓲᑎᒋᒃᐸᖓ ᐃᓄᖕᓄᑦ ᐊᔪᕆᖅᑐᐃᑦᔪᑎᒋᔭᒃᑲ-
ᓗ, ᑖᓐᓇᑦᑕᐅᖅ ᐃᓅᑉ ᐃᕐᖕᓂᖓᑕ ᑲᓐᖑᓲᑎᒋᔪᒫᕆᕚ ᓂᖅᑐᕐᖕ-
ᓇᖅᑐᖅᔪᐊᖑᓗᓂ  ᑎᑭᒃᑯᓂ  ᐊᑖᑕᐅᓪᓗ  ᓂᖅᑐᕐᖕᓇᕐᖕᓂᖅᔪᐊᖓᓂ 
ᐂᖏᓖᓪᓗ ᐃᑦᔪᕐᖕᓁᑦᑐᑦ. —ᓘᑲᓯ 9:26

ᐃᒃᐱᒍᓱᑦᓯᐊᕆᑦᓯ, ᑲᐅᔨᓴᖅᓗᓯᓗ. ᐊᑭᕋᖅᑐᖅᑎᓯ ᓵᑖᓇᓯ ᓇᒧᑐ-
ᐃᓐᓇᖅ ᐃᖏᕐᕋᖕᒪᑦ ᓛᔭᑎᑐᑦ ᓂᓪᓕᐊᔪᖅᔪᐊᑎᑐᑦ, ᓱᓇᑐᐃᓐᓇᕐᖕ-
ᒥᒃ  ᐄᔭᒃᓴᖅᓯᐅᖅᓗᓂ.  ᑖᓐᓇ  ᖁᓚᖏᓪᓗᓯ  ᐅᒃᐱᕐᖕᓂᒃᑯᑦ 
ᐊᑭᕋᖅᑐᖅᓯᐅᒃ, —ᐲᑦᑐᕉᓯᑦ ᓯᕗᓪᓖᑦ 5:8, 9a

ᑕᕝᕙ ᐊᓂᕐᖕᓂᐅᑉ ᔩᓱᓯ ᑕᓯᐅᖅᐹ ᓄᓇᖃᖅᕕᐅᕙᖏᑦᑐᒧᑦ, ᐆᒃᑐᖅ-
ᓗᒃᑕᐅᖁᓪᓗᒍ ᓵᑖᓇᓯᒧᑦ.

ᑕᕝᕙ ᔩᓱᓯᐅᑉ ᑭᐅᕚ, “ᓵᑖᓇᓰ ᐅᕙᓐᓂᑦ ᐊᐅᓪᓚᕆᑦ! ᒎᑎᐅᑉ ᐅᖃᐅ-
ᓯᖏᓐᓂ ᑎᑎᕋᖅᓯᒪᖕᒪᑦ, ‘ᐊᑕᓂᕐᖕᒧᑦ ᒎᑎᖕᓄᑦ ᑐᒃᓯᐊᖅᑐᒃᓴᐅᕗᑎᑦ 
ᑖᓐᓇᓗ  ᑭᓯᒥ  ᐱᔨᑦᓯᖅᑕᒃᓴᕆᕙᑦ!’”  ᑕᕝᕙ  ᓵᑖᓇᓯᐅᑉ  ᕿᒪᒃᐹ; 
ᑕᑯᒋᓪᓗ, ᐂᖏᓖᑦ ᔩᓱᓯ ᐅᐸᒃᓗᒍ ᐃᑲᔪᓕᖅᐹᑦ. —ᒫᑎᐅᓯ 4:1, 10, 11

ᑭᖑᓪᓕᖅᐹᒥᒡᓕ, ᓲᖑᔫᒋᑦᓯ ᐊᑕᓂᕐᖕᒥ ᐊᔪᒐᖃᖏᑦᑑᑉ ᐱᔪᓐᓇᕐᖕᓂ-
ᖓᓄᑦ.  ᒎᑎᐅᑉ  ᓴᐴᓗᑕᓕᒫᖓ  ᐊᑎᓕᖅᓯᐅᒃ,  ᓵᑖᓇᓯᐅᑉ 
ᐱᖏᑦᓯᖅᑐᖅᑑᑉ ᓯᓔᕐᕆᒃᓯᓂᖏᓐᓄᑦ ᓲᖑᖁᓪᓗᓯ. —ᐃᐱᓯᒥᐅᓄᑦ 6:10, 11

ᑎᒡᓕᒃᑎ ᕾᕙᒃᐳᖅ ᑎᒡᓕᒍᒪᑐᐃᓐᓇᖅᓗᓂ ᑐᖁᑦᓯᔪᒪᓪᓗᓂᓗ ᐊᓯᕈ-
ᐃᔪᒪᓪᓗᓂᓗ;  ᐅᕙᖓᓕ  ᑎᑭᑉᐳᖓ  ᐃᓅᓯᖅᑖᕈᓐᓇᖅᓯᖁᓪᓗᒋᑦ, 
ᐃᓅᓯᕐᖕᒥᒡᓗ ᑭᓐᖒᒪᒃᓯᖏᑦᑐᒥᒃ ᐱᖃᕈᓐᓇᖅᓯᖁᓪᓗᒋᑦ.

—ᔪᐊᓇᓯ 10:10

ᑖᓐᓇ ᐱᒋᐊᕐᖕᓂᖓᓂᑦ ᐃᓄᐊᖅᑎᐅᕗᖅ, ᓱᓕᔪᒥᒡᓗ ᐱᓯᒪᓚᐅᖅᓯ-
ᒪᓐᖏᓚᖅ,  ᓱᓕᓂᖅ  ᑖᑦᓱᒪᓃᖏᒻᒪᑦ.  ᓴᒡᓗᒍᓂ,  ᐱᐅᓯᒥᓂᒃ 
ᐊᑐᖅᐳᖅ, ᓴᒡᓗᑐᔫᒐᒥ ᓴᒡᓗᓂᐅᓪᓗ ᐊᑖᑕᒋᕚ. —ᔪᐊᓇᓯ 8:44b

ᓇᓪᓕᐊᓐᓂᒃ ᐃᓱᒪᒋᔪᓐᓁᖅᓯᒍᑦᓯ, ᐅᕙᖓᑦᑕᐅᖅ ᐃᓱᒪᒋᔪᓐᓁᖅᕕᒋᕙ-
ᕋ. ᐃᓱᒪᒋᔪᓐᓁᖅᓯᒍᒪ ᖃᓄᑐᐃᓐᓇᖅ, ᐃᓱᒪᒋᔪᓐᓁᖅᕕᒋᕙᕋ ᙭ᔅᑑ-
ᓯᐅᑉ  ᓵᖓᓂ ᐱᑦᔪᑎᒋᓪᓗᓯ.ᓵᑖᓇᓯᒧᑦ  ᓵᓚᒋᔭᐅᓕᖁᓇᑕ;  ᑖᑦᓱᒪ 
ᖃᓄᐃᓕᐅᕋᓱᐊᕐᖕᓂᖓ ᖃᐅᔨᒪᒐᑦᑎᒍᑦ. —ᑯᕆᓐᑎᐊᒥᐅᓄᑦ ᐂᑉᐸᖏᑦ 2:10b, 11

ᑍᒤᒻᒪᑦ ᕿᑐᕐᖓᐅᔪᑦ ᐃᓄᑐᐃᓐᓇᐅᕗᑦ ᑎᒥᖃᖅᑐᑦ,  ᑕᕝᕙ ᔩᓱᓯ 
ᓇᖕᒥᓂᖅ ᑖᒃᑯᓄᖓ ᐊᑦᔨᒋᔭᐅᓕᓚᐅᖅᐳᖅ ᐃᓄᑐᐃᓐᓇᐅᓪᓗ ᐃᓅ-
ᓯᖓᓂᒃ ᐃᓚᖏᐅᑎᖃᑎᒋᓪᓗᒋᑦ, ᑍᒤᓕᐅᓚᐅᖅᐳᖅ ᑐᖁᒥᒍᑦ ᓵᑖᓇᓯ 
ᐊᓯᕈᕈᒪᓪᓗᒍ, ᑖᓐᓇ ᑐᖂᑉ ᐱᔪᓐᓇᕐᖕᓂᖓᓂᒃ ᐱᖃᖅᑐᖅ, 

—ᐄᑉᕈᐃᓄᑦ 2:14

ᑕᒪᓐᓇ ᐱᑦᔪᑎᒋᓪᓗᒍ ᒎᑎᐅᑉ ᐃᕐᖕᓂᖓ ᓴᖅᑭᓯᒪᕗᖅ ᐊᓯᕈᐃᔭᖅ-
ᑐᖅᓗᓂ ᓵᑖᓇᓯᐅᑉ ᐱᓇᓱᐊᕐᖕᓂᖏᓐᓂᒃ. —ᔪᐊᓇᓯᑦ ᓯᕗᓪᓖᑦ 3:8b

ᐃᔨᖏᑦ ᐅᐃᑎᑕᐅᖁᓪᓗᒋᑦ, ᑖᖅᑐᒥᓪᓗ ᓵᒋᐊᖁᓪᓗᒋᑦ ᖃᐅᒪᔪᒧᑦ, 
ᓵᑖᓇᓯᐅᓪᓗ ᐱᔪᓐᓇᕐᖕᓂᖓᓂᑦ ᒎᑎᒧᑦ, ᐅᒃᐱᕐᖕᓂᕐᖕᒥᒍᓪᓗ ᐅᕙᓐ-
ᓄᑦ ᐊᔪᕐᖕᓂᕐᖕᒥᖕᓂᑦ ᐃᓱᒪᒋᔪᓐᓁᖅᕕᐅᖁᓪᓗᒋᑦ, ᐃᓂᖃᓕᖁᓪᓗ-
ᒋᓪᓗ ᒎᑎᐅᑉ ᐃᑦᔪᕐᖕᓁᑎᓯᒪᔭᖏᓐᓂ ᐅᒃᐱᕐᖕᓂᒃᑯᑦ. —ᐋᐴᓯᑕᓖᑦ 26:18
ᑭᐊ ᐊᕕᑎᔪᓐᓇᖅᐹᑎᒍᑦ ᙭ᔅᑑᓯᐅᑉ ᓇᒡᓕᖕᓂᖓᓂᑦ? ᐃᓗᐊᖏᑦᔪ-
ᑎᒃᓴᖃᕐᖕᓂᖅ ᐊᕕᑎᑦᓯᔪᓐᓇᖅᐹ? ᐅᕝᕙᓗ ᐅᖁᒤᒃᓴᕐᖕᓂᖅ, ᐊᑭᕋᖅ-
ᑐᖅᑕᐅᓂᖅ,  ᐅᕝᕙᓗ  ᑳᖕᓇᖅᑐᖅᔪᐊᖅ,  ᐋᓐᓄᕋᖃᖏᓐᓂᖅ  ᐅᕝᕙᓗ 
ᑲᑉᐱᐊᓇᖅᑐᒦᓐᓂᖅ, ᑐᖁᑕᐅᓂᖅᓘᓐᓃᑦ?

ᑕᒪᒃᑯᐊᓕ ᐊᑐᖅᑍᓐᓇᕆᒐᓗᐊᖅᓗᒋᑦ ᓵᓚᖃᖅᑎᑕᐅᓪᓚᕆᒃᐳᒍᑦ ᑖᑦᓱ-
ᒨᓇ ᓇᒡᓕᒋᔨᑦᑎᒍᑦ. —ᕉᒪᒥᐅᓄᑦ 8:35, 37

ᑍᒤᒻᒪᑦ, ᒎᑎᒧᑦ ᑐᓂᒻᒪᕆᓕᕆᑦᓯ. ᓵᑖᓇᓯ ᐊᑭᕋᖅᑐᖅᓯᐅᒃ ᑖᑦᓱᒪ 
ᑕᕝᕙ ᕿᒪᖕᓂᐊᖅᐹᓯ. ᒎᑎᒧᑦ ᖃᒡᓕᒋᑦᓯ ᑖᑦᓱᒪ ᑕᕝᕙ ᖃᒡᓕᓂ-
ᐊᖅᐹᓯ.  ᐊᔪᖅᑐᓕᔨᐅᔪᓯ  ᐊᒡᒐᓯ  ᐅᐊᓴᓕᖅᓯᐅᒃ,  ᐆᒻᒪᑎᓯᓗ 
ᓴᓗᒻᒪᖅᓴᖅᓯᐅᒃ, ᐃᓕᑦᓯ ᒪᕐᕈᒍᓯᖅᑐᓯ. —ᔧᒥᓯ 4:7, 8a

ᒫᓐᓇ ᓯᓚᖅᔪᐊᕐᖕᒥᐅᑦ ᐃᖅᑲᖅᑐᖅᑕᐅᕕᐊᑦ ᓇᓪᓕᐅᑎᕗᖅ, ᒫᓐᓇᓗ 
ᓯᓚᖅᔪᐊᑉ ᑕᒪᑐᒪ ᐊᐅᓚᑦᓯᔨᖓ ᓵᓚᐅᓗᓂ ᐊᓂᑎᑕᐅᓂᐊᓕᖅᐳᖅ; 

—ᔪᐊᓇᓯ 12:31

ᐃᓄᐃᑦ ᐅᖃᐅᓯᖏᓐᓄᑦ ᐊᑦᔨᒌᖏᑦᑐᓄᑦ ᐅᖃᓪᓚᒍᓐᓇᕈᒪ ᐂᖏᓖᓪ-
ᓘᓐᓃᑦ ᐅᖃᐅᓯᖏᓐᓄᑦ, ᓇᒡᓕᖕᓂᖃᕐᖕᓇᖓ, ᓂᐱᖃᑐᐃᓐᓇᖅᑐᑎᑐᑦ 
ᓂᓪᓕᐊᒐᔭᖅᐳᖓ  ᓯᕙᓂᐅᑎᑐᓪᓗ ᓂᐰᖅᐸᓪᓕᐊᖃᑦᑕᖅᑐᑎᑐᑦ 
ᑍᒤᒃᑲᔭᖅᐳᖓ. —ᑯᕆᓐᑎᐊᒥᐅᓄᑦ ᓯᕗᓪᓖᑦ 13:1

ᐊᓂᕐᖕᓂᐅᓪᓕ  ᐱᕈᖅᑎᑕᖓ  ᑕᕝᕙ  ᓇᒡᓕᖕᓂᖅ,  ᖁᕕᐊᓱᖕᓂᖅ, 
ᖃᓄᐃᖏᑦᓯᐊᕐᖕᓂᖅ, ᕿᓄᐃᓵᕐᖕᓂᖅ, ᐱᑦᓯᐊᕐᖕᓂᖅ, ᐃᓄᑦᓯᐊᕙᐅ-
ᓂᖅ, ᓱᖁᓯᕈᓐᓇᖏᓐᓂᖅ, ᑕᑯᖅᑯᑎᖏᓐᓂᖅ, ᓇᖕᒥᓂᕆᔭᒥᒃ ᐱᓯᒪᑦ-
ᓯᐊᕈᓐᓇᕐᖕᓂᖅ; ᑕᒪᒃᑯᓂᖓ ᐊᑐᖅᑍᓕᖁᔨᔪᓂᒃ ᐱᖁᔭᖅᑕᖃᓐᖏᓚᖅ.

—ᒐᓔᑎᐊᒥᐅᓄᑦ 5:22, 23

ᐂᑉᐸᖓᓂᒃ  ᔩᓱᓯᐅᑉ  ᐅᖃᐅᑎᕚ,  “ᓮᒨᓃ  ᔪᐊᓇᓯᐅᑉ  ᐃᕐᖕᓂᖓ, 
ᐱᓐᓈᕆᕕᖔ?”
ᑖᑦᓱᒪ ᑭᐅᕚ, “ᐃᓛᒃ ᐊᑕᓃᖅ, ᖃᐅᔨᒪᕗᑎᑦ ᓇᒡᓕᒋᒐᒃᑭᑦ.”
ᔩᓱᓯᐅᑉ ᐅᖃᐅᑎᕚ, “ᓰᐱᖁᑎᒃᑲ ᐰᕆᓂᐊᒃᑭᑦ.” —ᔪᐊᓇᓯ 21:16

ᓇᓪᓕᐊᑦ, ᒎᑎᒥᒃ ᓇᒡᓕᒍᓱᖕᓂᕋᖅᐸᑦ, ᖃᑕᓐᖑᑎᒥᓂᒡᓗ ᐆᒥᓱᒡᓗᓂ, 
ᑖᓐᓇ ᓴᒡᓗᑐᔫᕗᖅ; ᖃᑕᓐᖑᑎᓂ ᑕᑯᔪᓐᓇᖅᑕᓂ ᓇᒡᓕᒋᔪᓐᓇᖏᒃᑯ-
ᓂᐅᒃ, ᒎᑎ ᑕᑯᓚᐅᖅᓯᒪᓐᖏᑕᓂ ᓇᒡᓕᒋᔪᓐᓇᓐᒋᓛ.

—ᔪᐊᓇᓯᑦ ᓯᕗᓪᓖᑦ 4:20

 ᑐᑭᓯᔪᒫᖅᐳᑦ “ᐃᓕᑦᓯᓐᓄᑦ ᓇᒡᓕᒃᑎᒌᒍᑦᓯ, ᑕᒪᑐᒨᓇ ᐃᓄᓕᒫᑦ 
ᐅᕙᓐᓄᑦ ᐃᓕᓐᓂᐊᖅᑎᐅᓂᑦᓯᓐᓂᒃ.” —ᔪᐊᓇᓯ 13:35

ᖃᐅᔨᒪᕗᒍᑦ  ᑐᖁᒥᑦ  ᓄᒃᑎᖅᓯᒪᒐᑦᑕ  ᐃᓅᓯᕐᖕᒧᑦ, ᖃᑕᓐᖑᑎᕗᑦ 
ᓇᒡᓕᒋᒐᑦᑎᒋᒃ. ᓇᓪᓕᐊᑦ ᓇᒡᓕᒍᓱᖏᑦᑐᖅ ᑖᓐᓇ ᓱᓕ ᑐᖁᒦᑉᐳᖅ.

—ᔪᐊᓇᓯᑦ ᓯᕗᓪᓖᑦ 3:14

ᒎᑎᒥᒃ  ᓇᒡᓕᖕᓂᖅ,  ᐃᒤᑦᑑᕗᖅ ᐱᖁᔭᖏᑦ ᒪᓕᒃᑲᑦᑎᒋᑦ. 
ᐱᖁᔭᖏᓪᓗ ᐅᖁᒤᓗᐊᓐᖏᓚᑦ. —ᔪᐊᓇᓯᑦ ᓯᕗᓪᓖᑦ 5:3



38 ᒪᑭᑎᑕᐅᓯᒪᓂᖓ ᔩᓱᓯ ᙭ᔅᑑᓯᐅᑉ

[ᔩᓱᓯᐅᓪᓕ  ᑐᖁᖓᔪᓂᑦ  ᒪᑭᓐᓇᒥ  ᐱᓇᓱᐊᕈᓯᐅᑉ  ᐅᓪᓗᖏᑕ 
ᓯᕗᓪᓕᖅᐹᖓᓂ, ᓯᕗᓪᓕᖅᐹᒥᒃ ᓴᖅᑭᓚᐅᖅᐳᖅ ᒥᐊᕆ ᒫᒃᑕᓖᓂᒧᑦ, 
ᑖᑦᓱᒧᖓ ᐊᓂᕐᖕᓂᖅᓗᖕᓂᒃ 7-ᓂᒃ ᐊᓂᑎᑦᓯᕕᒋᓚᐅᖅᓯᒪᔭᒥᓄᑦ.] 

—ᒫᑯᓯ 16:9

ᐅᕙᒍᓪᓕᑦᑕᐅᖅ ᐱᑦᔪᑎᒋᓪᓗᑕ. ᒎᑎᒧᑦ ᐃᓱᐊᖅᓯᑎᑕᐅᖁᓪᓗᑕ ᑖᑦᓱ-
ᒧᖓ  ᐅᒃᐱᖅᑐᒍᑦ  ᑐᖁᒥᑦ  ᒪᑭᑎᑦᓯᓯᒪᓂᖓᓂᒃ  ᐊᑕᓂᑦᑎᓐᓂᒃ 
ᔩᓱᓯᒥᒃ, ᑖᓐᓇ ᑐᖁᑕᐅᓚᐅᖅᐳᖅ ᐊᔪᕐᖕᓂᕗᑦ ᐱᑦᔪᑎᒋᓪᓗᒋᑦ ᒪᑭᑎ-
ᑕᐅᓚᐅᖅᐳᖅᓗ ᒎᑎᒧᑦ ᐸᓯᔭᒃᓴᐅᔪᓐᓃᖁᓪᓗᑕ. —ᕉᒪᒥᐅᓄᑦ 4:24, 25

ᐅᕙᒍᓪᓗ ᑕᑯᓚᐅᖅᐳᒍᑦ ᑕᒪᒃᑯᓂᖓ ᑕᒤᓐᓂᒃ ᐱᓂᐊᓚᐅᖅᑕᖏᓐᓂᒃ 
ᔫᑎᑦ ᓄᓇᖏᓐᓂ ᔪᕉᓴᓚᒥᓗ. ᑖᓐᓇ ᑐᖁᓚᐅᖅᐹᑦ ᑭᑭᐊᒃᑐᖅᓗᒍᓗ 
ᓴᓐᓂᖓᔪᓕᖕᒧᑦ;  ᒎᑎᐅᓪᓕ  ᒪᑭᑎᓚᐅᖅᐹ  ᐅᓪᓗᑦ  ᐱᖓᔪᐊᓐᓂ 
ᓴᖅᑭᑎᓪᓗᒍᓗ;  ᐃᓄᖕᓄᑦ ᑕᒤᓐᓅᖏᑦᑐᖅ,  ᐅᕙᑦᑎᓐᓄᓪᓕ ᒎᑎᐅᑉ 
ᓂᕈᐊᖅᓯᒪᔭᖏᓐᓄᑦ  ᓇᓗᓁᖅᓯᔪᒃᓴᓄᑦ,  ᓂᕆᖃᑎᒋᓚᐅᖅᐸᕗᑦ 
ᐃᒥᖃᑎᒋᓪᓗᒍᓗ ᑐᖁᖓᔪᓂᑦ ᒪᑭᓯᒪᓕᖅᑎᓪᓗᒍ. —ᐋᐴᓯᑕᓖᑦ 10:39-41

ᐅᓪᓗᐃᑦ  ᓯᑕᒪᐅᔪᖅᑐᑦ  ᐊᓂᒍᖅᑎᓪᓗᒋᑦ,  ᐃᓕᓐᓂᐊᖅᑏᑦ 
ᑲᑎᒪᓕᕆᕗᑦ  ᐃᒡᓗᒥ,  ᑑᒪᓯᐅᓪᓗ  ᐃᓚᒋᕔᑦ.  ᐅᒃᑯᐊᓪᓗ 
ᐊᑦᓱᖏᖅᓯᒪᑎᓪᓗᒋᑦ,  ᔩᓱᓯ  ᑎᑭᑉᐳᖅ  ᐊᑯᕐᖓᓂᓗ  ᓇᖏᖅᓗᓂ 
ᐅᖃᖅᐳᖅ, “ᓮᒪᓂᐅᑉ ᐃᓚᒋᓕᓯ.” ᑕᕝᕙ ᑑᒪᓯᒧᑦ ᐅᖃᖅᐳᖅ, “ᑎᑮᑦ 
ᐅᕗᖓ ᐃᓕᒍᒃ, ᐊᒡᒐᒃᑲᓗ ᑕᑯᓕᒃᑭᑦ; ᐊᒡᒐᑎᓪᓗ ᐃᓴᒃᓗᒋᑦ ᓴᓂᕋᕋ 
ᐊᒃᑐᓕᕈᒃ; ᐅᒃᐱᖏᑦᑑᓇᒃ, ᐅᒃᐱᕆᓪᓕ.” 

ᑑᒪᓯᐅᑉ ᑭᐅᕚ, “ᐊᑕᓂᕋ, ᒎᑎᒐᓗ!” —ᔪᐊᓇᓯ 20:26-28

ᐃᑦᔪᕐᖕᓁᑦᑐᒥᒃ  ᐃᓅᓯᖃᕐᖕᓂᕐᖕᒥᒍᑦ  ᒎᑎᒧᑦ  ᐃᕐᖕᓂᐅᓂᖓᓂᒃ 
ᓇᓗᓁᖅᑕᐅᓚᐅᖅᐳᖅ  ᐱᔪᓐᓇᕐᖕᓂᖅᔪᐊᒃᑯᑦ  ᒪᑭᓚᐅᕐᖕᓂᕐᖕᒥᒍᑦ 
ᑐᖁᒥᑦ, ᑖᓐᓇᐅᕗᖅ ᔩᓱᓯ ᙭ᔅᑑᓯ ᐊᑕᓂᕗᑦ. —ᕉᒪᒥᐅᓄᑦ 1:4

ᓱᓕᔪᒥᒃ ᐅᖃᐅᑎᕙᑦᓯ, ᐃᑲᕐᕋᖅ ᓇᓪᓕᐅᑎᓂᐊᖅᓯᒪᔪᖅ ᓇᓪᓕᐅᑎᔭ-
ᕇᖅᐳᖅ, ᑐᖁᖓᔪᑦ ᒎᑎᐅᑉ ᐃᕐᖕᓂᖓᑕ ᓂᐱᖓᓂᒃ ᑐᓴᖅᕕᖓᑦ, 
ᑐᓴᖅᑐᓪᓗ  ᑖᒃᑯᐊ  ᐃᓅᓂᐊᖅᐳᑦ.  ᑕᒪᓐᓇ  ᑲᒪᓂᐊᕈᑎᒋᓇᓯᐅᒃ; 
ᓇᓪᓕᐅᑦᑐᒃᓴᖅ ᓇᓪᓕᐅᑎᔪᒫᕐᖕᒪᑦ ᑐᖁᖓᔪᓕᒫᑦ ᑖᑦᓱᒪ ᓂᐱᖓᓂᒃ 
ᑐᓴᖅᕕᒃᓴᖓᑦ ᐃᓗᕕᕐᖕᒥᓪᓗ ᐊᓂᓗᑎᒃ, ᐱᐅᔪᒥᒃ ᐃᓅᓯᖃᓚᐅᖅ-
ᑐᑦ,  ᒪᑭᑦᓱᒫᖅᐳᑦ  ᐃᓅᓂᐊᓕᖅᓗᑎᒃ,  ᐱᐅᖏᑦᑐᒥᒡᓕ  ᐃᓅᓯᖃ-
ᓚᐅᖅᑐᑦ, ᒪᑭᑦᓱᒫᖅᐳᑦ ᓱᒋᐊᖅᑕᐅᖁᓪᓗᒋᑦ.

—ᔪᐊᓇᓯ 5:25, 28, 29

ᖃᐅᔨᒪᓐᖏᓚᓰ?  ᑕᒪᑦᑕ  ᙭ᔅᑑᓯ  ᔩᓱᓯᒧᑦ  ᐹᑉᑎᑕᐅᓯᒪᔪᒍᑦ 
ᑐᖁᖓᓄᑦ ᐹᑉᑎᑕᐅᓯᒪᒐᑦᑕ. ᐃᓗᕕᖅᑕᐅᖃᑎᒋᓯᒪᕙᕗᑦ ᑐᖁᒧᑦ ᐹᑉᑎ-
ᑕᐅᓂᒃᑯᑦ, ᙭ᔅᑑᓯᑦᑕᐅᖅ ᐆᒻᒪᖅᑎᑕᐅᖕᒪᑦ ᑐᖁᒥᑦ ᐊᑖᑕᐅᑉ ᓂᖅᑐᕐᖕ-
ᓇᕐᖕᓂᖅᔪᐊᖓᒍᑦ, ᐅᕙᒍᑦᑕᐅᖅ ᐃᓅᓯᕐᖕᒥ ᓄᑖᒥ ᐃᓅᖁᓪᓗᑕ.

ᑕᕝᕙ ᑍᒫᒃ ᑐᖁᖃᑎᒋᓯᒪᒍᑦᑎᒍ ᐊᑕᐅᓯᓐᖑᖃᑎᒋᓗᒍ, ᑖᑦᓱᑐᓇᖅᑕᐅᖅ 
ᖁᓚᕐᖕᓇᖏᑦᑐᒥᒃ ᒪᑭᑦᓱᒫᕆᕗᒍᑦ ᐊᑕᐅᓯᓐᖑᖃᑎᒋᓗᒍ. —ᕉᒪᒥᐅᓄᑦ 6:3-5

᙭ᔅᑑᓯᓕ ᐃᓕᑦᓯᓐᓃᑉᐸᑦ,  ᑎᒥᓯ ᑐᖁᖓᒐᓗᐊᖅᐳᖅ ᐊᔪᕐᖕᓂᕐᖕᒥ, 
ᐊᓂᕐᖕᓂᓯᓕ  ᐆᒪᕗᑦ  ᐃᓱᐊᖅᑐᓕᓂᖅ  ᐱᑦᔪᑎᒋᓪᓗᒍ.  ᑖᑦᓱᒪᓕ 
ᐊᓂᕐᖕᓂᖓᑕ ᔩᓱᓯᒥᒃ ᐆᒻᒪᖅᑎᑦᓯᔫᑉ ᑐᖁᒥᑦ ᐃᓂᒋᒃᐸᓯ, ᙭ᔅᑑᓯ 
ᔩᓱᓯᒥᒃ ᐆᒻᒪᖅᑎᑦᓯᓚᐅᖅᑑᑉ ᑐᖁᒥᑦ ᑎᒥᓯ ᑐᖁᔪᒃᓮᑦ ᐃᓅᓯᑖᖅ-
ᑎᓐᓂᐊᕆᕔᑦ ᑖᑦᓱᒪ ᐊᓂᕐᖕᓂᖓᒍᑦ ᐃᓗᑦᓯᓐᓃᑦᑐᒧᑦ.

—ᕉᒪᒥᐅᓄᑦ 8:10, 11

ᖃᐅᔨᒪᒐᑦᑕ  ᒎᑎᐅᑉ  ᐊᑕᓂᕐᖕᒥᒃ  ᔩᓱᓯᒥᒃ  ᐆᒻᒪᖅᑎᑦᓯᔫᑉ, 
ᐆᒻᒪᖅᑎᑦᓱᒫᕐᖕᒥᖕᒪᑎᒍᑦ ᔩᓱᓯᒃᑯᑦ, ᐃᓚᒋᓗᓯᓗ ᓴᖅᑭᑎᓪᓗᓂᑎᒍᑦ 
ᓇᔪᒐᒥᓄᑦ. —ᑯᕆᓐᑎᐊᒥᐅᓄᑦ ᐂᑉᐸᖏᑦ 4:14

ᐊᑕᓂᖅ ᓂᖅᑐᖅᑕᐅᓕ, ᐄᓴᕅᓕᒥᐅᑦ ᒎᑎᖓᑦ,
ᐃᓄᖁᑎᓂ ᐊᖅᑲᖅᕕᒋᓪᓗᒋᑦ ᓴᐳᑎᔭᖅᑐᕐᖕᒪᒋᑦ,
ᓴᐳᑎᔪᒪᓪᓗᑕ ᐊᑭᕋᖅᑐᖅᑎᑦᑕ ᐱᔪᓐᓇᕐᖕᓂᖏᓐᓂᑦ,
ᓯᕘᕋᒋᔭᖃᖏᓪᓗᑕ ᐱᔨᑦᓯᑦᓯᐊᕈᓐᓇᖁᓪᓗᑕ ᒎᑎᒥᒃ,
ᐃᑦᔪᕐᖕᓁᓐᓂᕐᖕᒥ ᓈᒻᒪᒋᔭᐅᓂᕐᖕᒥᓗ
ᑖᑦᓱᒪ ᓵᖓᓂ ᐃᓅᓯᑦᑕ ᐃᓱᐊᓄᑦ. —ᓘᑲᓯ 1:68, 74, 75

ᐃᓚᓐᓇᕆᔭᒃᑳ,  ᑖᒃᑯᐊ  ᐅᕙᑦᑎᓐᓄᑦ  ᐊᖏᕈᑕᐅᓯᒪᖕᒪᑕ,  ᑍᒤᒻᒪᑦ 
ᐅᕙᑦᑎᓐᓂᒃ  ᓴᓗᒻᒪᖅᓴᓕᖅᑕ  ᓱᓇᓕᒫᓂᑦ  ᐅᒃᐱᕐᖕᓂᒃᑯᑦ 
ᓱᕈᖅᑎᑦᓯᔪᓂᑦ  ᑎᒥᒥᒃ  ᑕᕐᖕᓂᕐᖕᒥᒡᓗ,  ᐃᑦᔪᕐᖕᓁᓕᕙᓪᓕᐊᓕᖅᑕᓕ 
ᒎᑎᒥᒃ ᐃᒃᐱᒍᓱᑦᓯᐊᕐᖕᓂᑦᑎᒍᑦ. —ᑯᕆᓐᑎᐊᒥᐅᓄᑦ ᐂᑉᐸᖏᑦ 7:1

ᑭᖑᓪᓕᕐᖕᒥᒡᓕ,  ᖃᑕᓐᖑᑎᕗᑦ,  ᕿᓄᕕᒋᓪᓗᓯ  ᐃᓇᑉᐸᑦᓯ 
ᐊᑕᓂᑦᑎᓐᓂ  ᔩᓱᓯᒥ,  ᐅᕙᑦᑎᓐᓂᑦ  ᐃᓕᓐᓂᐊᓚᐅᕋᑦᓯ  ᖃᓄᖅ 
ᐃᓅᔪᒃᓴᐅᖕᒪᖔᑦᓯ ᒎᑎᒧᑦ ᖁᕕᐊᒋᔭᐅᖁᓪᓗᓯ. ᑍᒫᒃ ᐃᓅᑦᓯᐊᓚᐅ-
ᕋᓗᐊᖅᑐᓯ, ᑍᒫᓐᖓᑦ ᐱᕙᓪᓕᐊᖏᓐᓇᖁᕙᑦᓯ. ᖃᐅᔨᒪᒐᑦᓯ ᖃᓄᐃ-
ᓕᐅᕆᐊᖃᕐᖕᓂᕐᖕᒥᒃ  ᐅᖃᐅᑦᔨᓚᐅᕋᑦᑕ  ᐃᓕᑦᓯᓐᓂᒃ  ᐊᑕᓂᕐᖕᒥᑦ 
ᔩᓱᓯᒥᑦ ᐱᔪᓂᒃ.  ᑕᒪᑦᔭ ᒎᑎᐅᑉ ᐱᔪᒪᔭᖓ, ᐃᑦᔪᕐᖕᓁᖁᓪᓗᓯ: 
ᐊᕐᖕᓇᕐᖕᓂᐊᕐᖕᓂᖅ ᐊᖑᓐᓂᐊᕐᖕᓂᖅᓗ ᐊᑐᖏᓪᓗᒍ; ᐃᓕᑦᓯ ᐊᖑᑏᑦ 
ᐊᑐᓂᑦ ᖃᐅᔨᒪᒐᑦᓯ ᖃᓄᖅ ᐃᓅᖃᑎᖃᕆᐊᖃᕐᖕᓂᕐᖕᒥᒃ ᓄᓕᐊᑦᓯᓐ-
ᓂᒃ ᐃᑦᔪᕐᖕᓁᑦᑐᒥᒃ ᐅᐱᓐᓇᑦᓯᐊᖅᑐᒥᒡᓗ, ᒎᑎᐅᑉ ᕾᖁᓚᐅᖏᒻᒪ-
ᑎᒍᑦ ᓴᓗᒤᑦᑐᒥ ᐃᓅᖁᓪᓗᑕ, ᐃᑦᔪᕐᖕᓁᖁᓪᓗᑕᓕ.

—ᑎᓴᓗᓁᑲᒥᐅᓄᑦ ᓯᕗᓪᓖᑦ 4:1-4, 7

ᑖᓐᓇ ᐃᓕᑦᓯᓐᓂᒃ ᕾᖁᔨᔪᖅ ᐃᑦᔪᕐᖕᓁᒻᒪᑦ, ᑍᒤᒻᒪᑦ ᐃᑦᔪᕐᖕᓁ-
ᒋᑦᓯ  ᐱᓂᐊᕐᖕᓂᕆᔭᓕᒫᑦᓯᒍᑦ.  ᐊᒡᓚᒃᓯᒪᖕᒪᑦ,  “ᐃᑦᔪᕐᖕᓁᒋᑦᓯ, 
ᐅᕙᖓ ᐃᑦᔪᕐᖕᓁᓐᓇᒪ”. —ᐲᑦᑐᕉᓯᑦ ᓯᕗᓪᓖᑦ 1:15, 16

ᐊᒡᓛᑦ ᓯᓚᖅᔪᐊᖅ ᓴᓇᔭᐅᓚᐅᖅᑳᖅᑎᓐᓇᒍ ᒎᑎᐅᑉ ᓂᕈᐊᓚᐅᖅᐹᑎᒍᑦ 
᙭ᔅᑑᓯᒃᑯᑦ,  ᐃᑦᔪᕐᖕᓁᑦᑑᖁᓪᓗᑕ  ᐸᓯᔭᒃᓴᐅᓂᖃᖁᓇᑕᓗ  ᑖᑦᓱᒪ 
ᓵᖓᓂ.
ᐃᓅᓯᖅ ᓄᑖᖅ ᐊᑎᓕᖅᓯᐅᒃ, ᐱᓐᖑᖅᑎᑕᐅᓯᒪᔪᖅ ᒎᑎᒧᑦ ᐊᑦᔨᐅ-
ᖁᓪᓗᒍ ᓴᖅᑭᑎᑦᓯᓗᓂᓗ ᐃᓅᓯᕐᖕᒥᒃ ᓱᓕᔪᒥᒃ ᐋᖅᑭᑦᓯᐊᖅᓯᒪᔪᒥᒃ 
ᐃᑦᔪᕐᖕᓁᑦᑐᒥᒡᓗ. —ᐃᐱᓯᒥᐅᓄᑦ 1:4; 4:24

ᐅᓄᖅᑐᓄᑦ  ᐊᑐᖅᑕᐅᕙᒃᑐᒥᒃ  ᐊᖅᑯᑎᖅᔪᐊᖅᑕᖃᓕᕈᒫᖅᐳᖅ  ᑍᑲᓂ, 
ᑍᔭᐅᓗᓂ  “ᐃᑦᔪᕐᖕᓁᑦᑑᑉ  ᐊᖅᑯᑎᖓ.”  ᐊᔪᖅᑐᓕᔪᓄᑦ  ᑕᒪᓐᓇ 
ᐊᑐᖅᑕᐅᔪᓐᓇᕈᒫᓐᖏᓚᖅ, —ᐂᓮᐊᓯ 35:8a

ᐊᔪᕐᖕᓂᕗᓪᓕ  ᖃᕿᐊᓕᐅᑎᒋᒍᑦᑎᒍᑦ,  ᑖᓐᓇ  ᓱᖁᓯᔪᐃᑦᑑᒐᒥ 
ᓈᒻᒪᑦᓯᐊᖅᑑᒐᒥᓗ, ᐊᔪᕐᖕᓂᕗᑦ ᐃᓱᒪᒋᔪᓐᓁᕐᖕᓂᐊᖅᐰᑦ ᓴᓗᒻᒪᖅᓗ-
ᑕᓗ ᐃᓱᐃᑦᑐᓕᒫᑦᓯᐊᓂᑦ. —ᔪᐊᓇᓯᑦ ᓯᕗᓪᓖᑦ 1:9

ᑕᒪᒃᑯᐊᓕᒫᑦ  ᑍᒫᒃ  ᓄᖑᔪᒫᖅᐸᑕ,  ᐃᓕᑦᓯᓕ  ᑍᒪ  ᖃᓄᖅ 
ᐃᓅᔭᕆᐊᖃᓕᖅᐱᓰ?  ᐃᑦᔪᕐᖕᓁᑦᑕᕆᐊᖃᖅᐳᓯ,  ᒎᑎᒧᓪᓗ 
ᑐᓂᓯᒪᑦᓯᐊᖅᓗᓯ, —ᐲᑦᑐᕉᓯᑦ ᐂᑉᐸᖏᑦ 3:11

ᐃᓅᖃᑎᓕᒫᑦᓯᓐᓂᒃ  ᐃᓅᖃᑎᖃᑦᓯᐊᕋᓱᐊᕆᑦᓯ,  ᐃᓅᓯᖃᖅᓗᓯᓗ 
ᐃᑦᔪᕐᖕᓁᑦᑐᒥᒃ ᑍᒫᒃ ᐃᓅᓯᖃᖏᑦᑐᑦ ᐊᑕᓂᖅ ᑕᑯᓂᐊᖏᒻᒪᑦᔪᒃ.

—ᐄᑉᕈᐃᓄᑦ 12:14

ᐊᑕᓂᕐᖕᒧᑦ ᑐᓂᓯᓕᕆᑦᓯ ᑕᑯᒥᓇᕐᖕᓂᐅᑉ ᓂᖅᑐᕐᖕᓇᕐᖕᓂᖓᓂᒃ 
ᐊᑎᖓ ᐱᑦᔪᑎᒋᓪᓗᒍ.
ᐊᑕᓂᖅ ᑐᒃᓯᐊᖅᕕᒋᓯᐅᒃ ᐃᑦᔪᕐᖕᓁᓐᓂᖓᑕ ᑕᑯᒥᓇᕐᖕᓂᖓᓃᓪᓗᓯ. 

—ᐃᓐᖏᕈᑦ 29:2

ᒫᓐᓇᓕ ᐊᔪᕐᖕᓂᕐᖕᒥᑦ ᕿᓚᕈᑦᔮᖅᑕᐅᓯᒪᓕᕋᑦᓯ ᒎᑎᒧᓪᓗ ᑭᒡᒐᐅᓕᖅ-
ᓗᓯ,  ᐊᑭᓕᖅᑕᐅᕗᓯ  ᑕᕝᕙ  ᐃᑦᔪᕐᖕᓁᑎᑕᐅᓂᕐᖕᒥᒃ  ᐃᓱᐊᓂᓗ 
ᐃᓅᓯᕐᖕᒥᒃ ᓄᖑᓱᐃᑦᑐᒥᒃ. —ᕉᒪᒥᐅᓄᑦ 6:22

ᐃᓕᑦᓯ ᐱᐅᖏᑦᑑᒐᓗᐊᖅᑐᓯ, ᐱᐅᔪᒥᒃ ᑐᓂᓯᔭᕆᐊᒃᓴᖅ ᕿᑐᕐᖓᑦ-
ᓯᓐᓄᑦ ᖃᐅᔨᒪᒐᑦᓯ, ᐊᖏᓂᖅᓴᒥᒡᓕ ᐊᑖᑕᓯ ᕿᓚᖕᒦᑦᑐᖅ ᑐᓂᓯᔪᓐ-
ᓇᕐᖕᓂᖅᓴᐅᕗᖅ ᐊᓂᕐᖕᓂᕐᖕᒥᒃ ᐃᑦᔪᕐᖕᓁᑦᑐᒥᒃ ᐱᔪᒪᕕᒋᔨᒥᓄᑦ!

—ᓘᑲᓯ 11:13

ᑐᒃᓯᐊᕐᖕᒪᑕᓗ, ᑖᓐᓇ ᑲᑎᒪᕝᕕᒋᔭᖓᑦ ᐊᐅᓚᕗᖅ; ᐊᓂᕐᖕᓂᕐᖕᒥᒡᓗ 
ᐃᑦᔪᕐᖕᓁᑦᑐᒥᒃ ᐃᓗᒻᒥᖅᑕᐅᕗᑦ ᑕᒪᕐᖕᒥᒃ, ᒎᑎᐅᓪᓗ ᐅᖃᐅᓯᖏᓐᓂᒃ 
ᐅᖃᓪᓚᓕᓚᐅᖅᐳᑦ ᓯᕘᕋᓇᑎᒃ. —ᐋᐴᓯᑕᓖᑦ 4:31

ᐊᓂᕐᖕᓂᕋ ᐃᓗᑦᓯᓐᓄᐊᖅᑎᑦᓱᒫᖅᐸᕋ, ᐃᓅᓯᕆᔭᐅᖁᔭᓐᓂᒃ ᐊᑐᕈᓐ-
ᓇᖅᓯᖁᓪᓗᓯ ᐱᓇᓱᐊᖅᑕᐅᖁᔭᒃᑲᓗ ᒪᓕᒍᓐᓇᖅᓯᓗᓯᐅᒃ.

—ᐃᓯᑭᐊᓕ 36:27

ᐃᓕᑦᓯᓕ ᑎᒥᐅᑉ ᐱᔪᒪᔭᖓᓃᓐᖏᓚᓯ, ᐊᓂᕐᖕᓂᕐᖕᒦᑉᐳᓯᓕ, ᒎᑎᐅᑉ 
ᐊᓂᕐᖕᓂᖓ  ᐃᓂᖃᖅᐸᑦ  ᐃᓕᑦᓯᓐᓂ.  ᙭ᔅᑑᓯᐅᑉ  ᐊᓂᕐᖕᓂᖓᓂᒃ 
ᐱᖃᖏᑦᑐᖅ ᑖᑦᓱᒧᖓ ᐱᖁᑎᒋᔭᐅᓐᖏᓚᖅ.  —ᕉᒪᒥᐅᓄᑦ 8:9

ᐱᔪᓐᓇᕐᖕᓂᕐᖕᒥᒡᓕ ᐱᑎᑕᐅᓛᖅᐳᓯ ᐊᓂᕐᖕᓂᕐᖕᒧᑦ ᐃᑦᔪᕐᖕᓁᑦᑐᒧᑦ 
ᑎᑭᑕᐅᒍᑦᓯ; ᐅᕙᓐᓂᒡᓗ ᓇᓗᓁᖅᓯᔨᒋᓛᖅᐸᑦᓯ. —ᐋᐴᓯᑕᓖᑦ 1:8a

ᐸᓇᐹᓯᓕ  ᐱᐅᔪᒥᒃ  ᐃᓕᖅᑯᓯᖃᓚᐅᖅᐳᖅ,  ᐊᓂᕐᖕᓂᕐᖕᒥᒡᓗ 
ᐃᑦᔪᕐᖕᓁᑦᑐᒥᒃ  ᐃᓗᒻᒥᖅᑕᐅᓯᒪᓪᓗᓂ  ᐅᒃᐱᕐᖕᓂᖃᑦᓯᐊᖅᓗᓂᓗ. 
ᐅᓄᖅᑐᐊᓗᐃᓪᓗ ᐃᓚᓕᐅᑎᓚᐅᖅᐳᑦ ᐊᑕᓂᕐᖕᒧᑦ. —ᐋᐴᓯᑕᓖᑦ 11:24

ᐃᓕᓐᓂᐊᖅᑐᓪᓕ ᖁᕕᐊᓱᖕᓂᕐᖕᒥᒃ ᐃᓗᒻᒥᖅᑕᐅᕗᑦ ᐊᓂᕐᖕᓂᕐᖕᒥᒡᓗ 
ᐃᑦᔪᕐᖕᓁᑦᑐᒥᒃ. —ᐋᐴᓯᑕᓖᑦ 13:52

ᐋᖓᔮᕐᖕᓂᐊᕋᓯ  ᕔᓂᑐᕐᖕᓂᕐᖕᒧᑦ,  ᑕᒪᓐᓇ  ᓱᒃᑯᑎᕆᑐᐃᓐᓇᕐᖕᒪᑦ 
ᐃᓕᑦᓯᓐᓂᒃ; ᐊᓂᕐᖕᓂᕐᖕᒥᒡᓕ ᐃᓗᒻᒥᖅᑕᐅᖔᓕᕆᑦᓯ. 

—ᐃᐱᓯᒥᐅᓄᑦ 5:18

ᐃᓱᐊᖅᑐᑦ ᐃᑲᔪᖅᑕᐅᔪᒪᓗᑎᒃ ᓂᓪᓕᐊᓕᖅᐸᑕ,
ᑕᕝᕙ ᐊᑕᓂᐅᑉ ᑐᓴᖅᐰᑦ;
ᓴᐳᑎᓗᒋᓪᓗ ᑕᒤᓐᓂᑦ ᐊᑲᐅᓐᖏᓕᐅᕈᑎᒋᔭᖏᓐᓂᑦ. —ᐃᓐᖏᕈᑦ 34:18

ᑕᒪᒃᑯᐊ ᓴᖅᑭᑎᑕᐅᓯᒪᔪᓕᒫᑦ ᐊᒡᒐᖕᒪ ᓴᓇᓯᒪᕔᑦ, ᑕᒪᕐᖕᒥᓕᒫᖅᓗ 
ᐱᒋᕙᒃᑲ, ᐊᑕᓂᖅ ᐅᖃᖅᐳᖅ. ᐅᓇ ᑕᕝᕙ ᐃᓄᒃ ᑕᑯᓐᓇᕐᖕᓂᐊᖅᑕᕋ, 
ᒥᑭᒡᓕᑎᖅᓯᒪᔪᖅ  ᓯᖁᒥᓯᒪᔪᖅᓗ  ᐊᓂᕐᖕᓂᕐᖕᒥᒍᑦ,  ᐅᖃᐅᓯᓐᓂᒡᓗ 
ᑐᓴᖅᓗᓂ ᓴᔪᒃᑐᖅ. —ᐂᓮᐊᓯ 66:2

ᔩᓱᓯᐅᓪᓕ  ᐅᖃᐅᑎᕚ,  “ᐃᕝᕕᖔᖅ  ᐱᔪᓐᓇᕈᕕᑦ!  ᓱᓇᓕᒫᓂᒃ 
ᐊᔪᕐᖕᓇᖅᑐᖃᓐᖏᓚᖅ ᐅᒃᐱᕐᖕᓂᑯᑦ ᑲᔪᓯᔪᓐᓇᖅᑐᒧᑦ.” —ᒫᑯᓯ 9:23

ᓇᒡᓕᖕᓇᖅᑐᓯ, ᑲᒪᓂᐊᖅᑍᓕᒋᑦᓯ ᒫᓐᓇ ᓯᖅᓕᕿᑎᑕᐅᓂᓯ ᐋᓐᓂᐊ-
ᓇᖅᑐᖅ ᐱᑦᔪᑎᒋᓗᒍ, ᐊᑦᔨᐅᖏᑦᑐᒥᒃ ᓯᖅᓕᕿᑎᑕᐅᓇᓱᒋᑦᑍᓕᒋᑦᓯ. 
ᖁᕕᐊᓲᑎᒋᓯᐅᒡᓕ ᙭ᔅᑑᓯᐅᑉ ᓯᖅᓕᕿᑎᑕᐅᓂᕆᓚᐅᖅᑕᖓᓂᒃ ᐃᓚ-
ᖏᐅᑎᑎᑕᐅᒐᑦᓯ ᑕᒪᑐᒧᖓ, ᖁᕕᐊᓲᑎᖃᒻᒪᕆᒍᓐᓇᖁᓪᓗᓯ ᓯᕆᓗᓯᓗ 
ᑖᑦᓱᒪ ᓂᖅᑐᕐᖕᓇᕐᖕᓂᖅᔪᐊᖓ ᓴᖅᑭᑎᑕᐅᒃᐸᑦ. —ᐲᑦᑐᕉᓯᑦ ᓯᕗᓪᓖᑦ 4:12, 13

ᖁᕝᕕᐅᕐᖕᓂᓕᒫᖏᑦ ᐊᓪᓚᖅᑎᕐᖕᓂᐊᖅᐰᑦ ᐃᔨᖏᓐᓂᑦ, ᑐᖁᖃᑦᑕᕐᖕ-
ᓂᐊᕈᓐᓃᖅᐳᑦ,  ᕿᒃᓵᒃᑐᖃᕈᓐᓃᖅᓗᓂ  ᕿᐊᔪᖃᕐᖕᓂᐊᕈᓐᓃᖅᐳᖅ, 
ᐋᓐᓂᐊᔪᖃᕐᖕᓂᐊᕈᓐᓃᖅᓗᓂᓗ, ᐱᑐᕾᑦ ᓄᖑᒻᒪᑕ. —ᑕᑯᑎᑕᐅᓂᖏᑦ 21:4

ᐊᑕᓂᖅ ᑕᑎᒋᒍᒃ, ᐱᐅᔪᓂᒡᓗ ᐱᓂᐊᖅᓗᑎᑦ; ᓄᓇᒥ 
ᐃᓂᖃᖅᑎᓪᓗᑎᑦ ᑲᑉᐱᐊᓇᖏᑦᑐᒥ ᐃᓅᖁᓪᓗᑎᑦ 
ᓱᖁᓯᔪᐃᑦᑑᓂᖓᓂ. — ᐃᓐᖏᕈᑦ 37:3

ᒎᑎᐅᓪᓕ  ᐊᑕᓂᐅᕕᖓ  ᐱᓇᓱᐊᖅᑳᖅᓯᐅᒃ,  ᐱᓂᐊᖅᑕᐅᖁᔭᖓᓗ 
ᓯᕗᓪᓕᐅᑎᓗᒍ,  ᑕᕝᕙ ᑕᒪᒃᑯᓂᖓ ᑕᒤᓐᓂᒃ ᐱᔭᕆᐊᖃᖅᑕᑦᓯᓐᓂᒃ 
ᑐᓂᓯᕕᒋᓂᐊᖅᐹᓯ. —ᒫᑎᐅᓯ 6:33

ᓇᖕᒥᓂᖅ ᐋᓐᓂᐊᑎᑕᐅᓪᓗᓂ ᐆᒃᑐᖅᓗᒃᑕᐅᓯᒪᒐᒥ, ᐃᑲᔪᕈᓐᓇᖅᐰᑦ 
ᐆᒃᑐᖅᓗᒃᑕᐅᓕᖅᑐᑦ. —ᐄᑉᕈᐃᓄᑦ 2:18

ᑕᕝᕙ  ᒎᑎᐅᑉ  ᐃᓱᒪᔮᓐᖏᑎᑦᓯᓂᕐᖕᒥᒃ  ᐱᑕᓕᑐᐊᑉ  ᐊᑯᓂᐅᖏᑦᑐᖅ 
ᓵᑖᓇᓯ ᓯᑯᒥᑦᓱᒫᖅᐹ ᐃᑎᒐᑦᓯ ᐊᑖᓂ.           —ᕉᒪᒥᐅᓄᑦ 16:20

ᐃᒪᒃᑰᕋᓗᐊᕈᕕᑦ ᐱᖃᑎᒋᓂᐊᖅᐸᒋᑦ; ᑰᒃᑰᕋᓗᐊᕈᕕᓪᓗ ᓴᖅᕙᐅᓂᐊᓐ-
ᖏᓚᑎᑦ. ᐃᑯᒪᒃᑰᕋᓗᐊᕈᕕᑦ ᐃᑯᐊᓪᓚᒃᑕᐅᓂᐊᓐᖏᓚᑎᑦ, ᐃᑯᒪᒧᓪᓗ 
ᐆᑕᐅᓂᐊᓐᖏᓚᑎᑦ. —ᐂᓮᐊᓯ 43:2

ᐆᒃᑐᖅᓗᒃᑕᐅᓂᕐᖕᓄᑦ  ᑎᑭᑕᐅᕙᒃᐳᓯ  ᐃᓄᐃᑦ  ᐊᑐᖅᐸᒃᑕᖏᓐᓄᑦ 
ᑭᓯᐊᓂ. ᒎᑎᓕ ᓱᖁᓯᔪᐃᑦᑑᒐᒥ, ᐱᔪᓐᓇᖅᑕᕕᑦ ᐅᖓᑖᓄᑦ ᐆᒃᑐᖅ-
ᓗᒃᑕᐅᑎᓐᓂᐊᓐᖏᓛᑎᑦ. ᐆᒃᑐᖅᓗᒃᑕᐅᑎᓪᓗᑎᓪᓕ ᓵᓚᒃᓴᕈᑎᒃᓴᕐᖕᓂᒃ 
ᑐᓂᓯᕕᒋᓂᐊᖅᐹᑎᑦ ᓵᓚᒋᔭᐅᖁᓇᑎᑦ.    —ᑯᕆᓐᑎᐊᒥᐅᓄᑦ ᓯᕗᓪᓖᑦ 10:13

ᐃᓱᐊᖅᑐᑦ ᐅᓄᖅᑐᓂᒃ ᐅᖁᒤᒃᓴᕈᑎᖃᕈᓐᓇᕐᖕᒪᑕ, ᐊᑕᓂᐅᓪᓕ 
ᓴᐳᑎᕔᑦ ᑕᒤᓐᓂᑦ. —ᐃᓐᖏᕈᑦ 34:19

ᖃᐅᔨᒪᒐᑦᑕ ᓱᓇᓕᒫᑦᓯᐊᓂᒃ ᒎᑎ ᐱᐅᓯᑎᑦᓯᓪᓗᓂ ᐱᓇᓱᐊᖅᐸᖕᒪᑦ 
ᐱᓐᓈᕆᔨᒥᓄᑦ, ᐱᑦᔪᑎᒃᓴᖃᖅᓗᓂ ᕾᖁᓯᒪᔭᒥᓄᑦ.  —ᕉᒪᒥᐅᓄᑦ 8:28

ᑐᓂᕐᕈᓯᖅᑎᑦᓯᔨᓄᑦ  ᐊᖓᔪᖅᑳᖃᖏᓐᓇᑦᑕ  ᐃᓚᑦᓱᒍᓱᒍᓐᓇᖏᑦᑐᒥᒃ 
ᓴᓐᖐᓐᓂᑦᑎᓐᓂᒃ,  ᐃᓘᓐᓈᒍᓪᓕ  ᖃᓄᑐᐃᓐᓇᖅ 
ᐆᒃᑐᖅᓗᒃᑕᐅᓯᒪᒋᕗᖅ ᐅᕙᑦᑎᑐᑦ, ᐊᔪᖅᑐᓕᓚᐅᕋᓂᓕ. —ᐄᑉᕈᐃᓄᑦ 4:15

ᐃᓄᒃ  ᖁᕕᐊᓱᒍᑎᒃᓴᖃᖅᐳᖅ  ᐆᒃᑐᖅᓗᒃᑕᐅᓂᕐᖕᒥᒃ  ᑭᓄᐃᓵᖅᓗᓂ 
ᐊᓂᒍᐃᔪᖅ, ᐆᒃᑐᖅᓗᒃᑕᐅᓂᕐᖕᒥᒃ ᐊᓂᒍᐃᒍᓂ ᑕᕝᕙ ᓂᐊᖂᓯᖅᑕ-
ᐅᔪᒫᖅᐳᖅ ᐃᓅᓯᕐᖕᒥᒃ ᒎᑎᐅᑉ ᐊᖏᕈᑎᒋᓯᒪᔭᖓᓂᒃ ᓇᒡᓕᒃᑎᒥᓄᑦ. 

—ᔧᒥᓯ 1:12

ᓇᓪᓕᐊᑦ ᓵᓚᖃᖅᑐᖅ ᑍᒤᑦᑐᒥᒃ ᑭᖑᕐᖑᑦᔨᓂᐊᖅᐳᖅ, ᑖᑦᓱᒪᓗ 
ᒎᑎᒋᓂᐊᖅᐹᖓ ᐅᕙᖓᓗ ᐃᕐᖕᓂᕆᓂᐊᖅᐸᕋ. —ᑕᑯᑎᑕᐅᓂᖏᑦ 21:7

ᓵᓚᖃᖅᑐᖅ,  ᓱᑲᓐᖑᖅᑎᑦᓱᒪᕙᕋ  ᒎᑎᒪ  ᑐᒃᓯᐊᖅᕕᒡᔪᐊᖁᑎᖓᓂ; 
ᑖᑦᓱᒪᓗ  ᕿᒪᓚᐅᖅᓯᒪᓂᐊᓐᖏᓛ,  ᐊᑎᓕᐅᖅᕕᒋᓂᐊᖅᐸᕋᓗ  ᒎᑎᒪ 
ᐊᑎᖓᓂᒃ,  ᒎᑎᒪᓗ ᐃᒡᓗᒐᓴᒡᔪᐊᖁᑎᖏᓐᓂᒃ,  ᔪᕉᓴᓚᒥᒃ ᓄᑖᒥᒃ 
ᕿᓚᖕᒥᑦ ᐊᖅᑲᕈᒫᖅᑐᒥᒃ ᒎᑎᓐᓂᑦ ᐱᔪᒥᒃ, ᐊᑎᓕᐅᖅᕕᒋᓂᐊᕆᕙᕋᓗ 
ᐊᑎᓐᓂᒃ ᓄᑖᒥᒃ. —ᑕᑯᑎᑕᐅᓂᖏᑦ 3:12

ᓵᓚᖃᖅᑐᑦ ᖃᑯᖅᑕᒥᒃ ᐊᓐᓄᕌᖅᑖᖅᑐᒃᓴᐅᖕᒪᑕ, ᐊᑎᖏᓪᓗ ᐲᕐᖕᓂ-
ᐊᓐᖏᓚᒃᑲ  ᐃᓅᓯᖃᕐᖕᓇᖅᑐᓂ  ᑎᑎᕋᖅᓯᒪᔪᑦ  ᐊᑎᖃᖅᕕᖏᓐᓂᑦ; 
ᐊᑖᑕᒪ ᐂᖏᓖᖁᑎᖏᑕᓗ ᓵᖓᓂ ᐊᑎᖏᑦ ᐅᖃᐅᓯᕆᔪᒪᕙᒃᑲ.

—ᑕᑯᑎᑕᐅᓂᖏᑦ 3:5

ᓵᓚᖃᖅᑐᖅ, ᐃᒃᓯᕙᖃᑎᒋᔪᒫᖅᐸᕋ ᐃᒃᓯᕙᐅᑕᖅᔪᐊᓐᓂ, ᓵᓚᖃᖅᓯᒪᒐ-
ᒪᑦᑕᐅᑦ ᐊᑖᑕᒐ ᐃᒃᓯᕙᖃᑎᒋᓕᕋᒃᑯ ᐃᒃᓯᕙᐅᑕᖅᔪᐊᖓᓂ.

—ᑕᑯᑎᑕᐅᓂᖏᑦ 3:21

ᓯᐅᑎᖃᖅᑑᑉ,  ᑐᓴᖅᓕᒋᑦ  ᐊᓂᕐᖕᓂᐅᑉ  ᐃᑦᔪᕐᖕᓁᑦᑑᑉ  ᐅᖃᐅᓯᖏᑦ 
ᐅᒃᐱᖅᑑᖃᑎᒌᓄᑦ.

ᓵᓚᖃᖅᑐᑦ ᓂᕆᔪᓐᓇᖅᑎᓐᓂᐊᖅᐸᒃᑲ ᓇᐹᖅᑐᒥᑦ ᐃᓅᓯᖃᕐᖕᓇᖅᑐᒥᒃ 
ᐱᕈᖅᑐᓕᖕᒥᑦ, ᒎᑎᐅᑉ ᖁᕕᐊᓇᖅᑐᕕᖓᓃᑦᑐᒥᑦ. —ᑕᑯᑎᑕᐅᓂᖏᑦ 2:7

ᓵᓚᖃᖅᑐᖅ ᐱᓇᓱᐊᖅᑕᐅᖁᔭᓐᓂᒡᓗ ᐱᓇᓱᐊᖏᓐᓇᖅᓗᓂ ᐃᓱᓕᑦ-
ᑎᔪᖅ, ᐱᔪᓐᓇᕐᖕᓂᖅᑖᖅᑎᑦᓱᒪᕙᕋ ᐃᓅᖃᑎᒌᒡᔪᐊᓄᑦ,

—ᑕᑯᑎᑕᐅᓂᖏᑦ 2:26

ᓵᓚᖃᖅᑐᑦ ᐋᓐᓂᖅᑕᐅᓂᐊᓐᖏᓚᑦ ᑐᖂᑉ ᐂᑉᐸᖓᓄᑦ.
— ᑕᑯᑎᑕᐅᓂᖏᑦ 2:11b

ᐂᑉᐸᖃᖅᑐᓄᓪᓕ  ᐃᒫᒃ  ᐱᖁᔨᕗᖓ,  ᐅᕙᒐᐅᖏᑦᑐᖅ  ᐊᑕᓂᖅᓕ 
ᐱᖁᔨᕗᖅ,  ᐊᕐᖕᓇᖅ  ᐅᐃᒥᓂᒃ  ᕿᒤᔪᒃᓴᐅᓐᖏᓚᖅ;  ᕿᒤᒃᐸᓪᓕ, 
ᐂᑉᐸᖅᑖᖅᑐᒃᓴᐅᓐᖏᓚᖅ ᐅᕝᕙᓘᓐᓃᑦ ᐅᐃᒥᓄᑦ ᐋᖅᑭᐅᑎᑦᓯᐊᖅᓗᓂ 
ᐅᑎᖔᖅᓕ; ᐊᖑᑎᐅᓪᓗ ᓄᓕᐊᓂ ᐊᕕᑕᒃᓴᕆᓐᖏᓛ.

ᐊᕐᖕᓇᖅ ᐅᐃᓕᒃ ᐅᐃᒥᓄᑦ ᕿᓚᒃᓱᖅᓯᒪᕗᖅ ᐃᓅᓂᖓᓂ. ᐅᐃᖓ-
ᓕ ᑐᖁᒃᐸᑦ, ᓇᓪᓕᐊᓐᓂᑐᐃᓐᓇᖅ ᐅᐃᑖᕆᔪᒪᔭᒥᓂᒃ ᐅᐃᑖᕈᓐᓇᖅ-
ᓯᕗᖅ, ᑭᓯᐊᓂᓕ ᐊᑕᓂᕐᖕᒥᐅᑕᐅᔪᒃᓴᐅᕗᖅ.

—ᑯᕆᓐᑎᐊᒥᐅᓄᑦ ᓯᕗᓪᓖᑦ 7:10, 11, 39

ᐊᕐᖕᓇᖅ ᐅᐃᓕᒃ ᕿᓚᒃᓱᖅᓯᒪᕗᖅ ᐱᖁᔭᑎᒍᑦ ᐅᐃᒥᓄᑦ ᐅᐃᖓᑕ 
ᐃᓅᓂᖓᓂ; ᐅᐃᖓᓕ ᑐᖁᒃᐸᑦ ᐱᖁᔭᒧᑦ ᕿᓚᒃᓱᖅᑕᐅᓯᒪᔪᓐᓃᖅ-
ᐳᖅ ᐅᐃᒥᓄᑦ.  ᐊᓯᓐᓂᐊᖅᑐᒥᒃ ᑍᔭᐅᒐᔭᖅᐳᖅ ᐊᖑᒻᒥᒃ ᐊᓯᐊᓂᒃ 
ᓇᔪᖅᑎᖃᕈᓂ  ᐅᐃᖓ  ᐃᓅᑎᓪᓗᒍ  ᓱᓕ;  ᐅᐃᖓᓕ  ᑐᖁᒃᐸᑦ 
ᐱᖁᔭᒧᑦ ᕿᓚᒃᓱᖅᑕᐅᓯᒪᔪᓐᓃᖅᐳᖅ,  ᐊᓯᐊᓂᒡᓗ ᐅᐃᓂᒃᑲᓗᐊᕈᓂ 
ᐊᓯᓐᓂᐊᖅᑐᒥᒃ ᑍᔭᐅᓐᖏᓚᖅ. —ᕉᒪᒥᐅᓄᑦ 7:2, 3

ᐊᖑᑦ  ᓄᓕᐊᒥᓂᒃ  ᐊᕕᑦᓯᓪᓚᕆᒃᐸᑦ  ᐊᓯᐊᓂᒡᓗ  ᓄᓕᐊᓂᒡᓗᓂ, 
ᑖᑦᓱᒪ ᓄᓕᐊᕇᖕᓂᖅ ᐊᓯᕈᖅᐹ, ᐊᖑᓪᓗ ᐊᕐᖕᓇᒥᒃ ᐊᕕᑕᐅᓪᓚᕆᒃ-
ᓯᒪᔪᒥᒃ ᓄᓕᐊᓂᒃᑐᖅ ᓄᓕᐊᕇᖕᓂᕐᖕᒥᒃ ᐊᓯᕈᐃᒋᕗᖅ. —ᓘᑲᓯ 16:18

ᒫᓐᓇᓕ ᐅᖃᐅᑎᕙᑦᓯ: ᐊᖑᑎᐅᑉ ᓄᓕᐊᓂ ᐊᕕᓪᓚᕆᒃᐸᒍ ᐊᖑᓐᓂ-
ᐊᕐᖕᓂᕐᖕᒨᓐᖏᑎᓪᓗᒍ,  ᑖᓐᓇ  ᐸᓯᔭᒃᓴᐅᓕᖅᐳᖅ 
ᐊᓯᓐᓂᐊᖅᑎᑦᓯᓂᕐᖕᒧᑦ; ᑖᑦᓱᒥᖓᓗ ᐊᕐᖕᓇᒥᒃ ᐊᕕᑕᐅᓪᓚᕆᒃᓯᒪᔪᒥᒃ 
ᓄᓕᐊᓂᒃᑐᖅ ᐊᓯᓐᓂᐊᕆᕗᖅ. —ᒫᑎᐅᓯ 5:32

ᑍᒤᒻᒪᑦ  ᐅᖃᐅᑎᕙᑦᓯ;  ᓇᓪᓕᐊᑦ  ᓄᓕᐊᒥᓂᒃ  ᐊᕕᑦᓯᓪᓚᕆᒃᐸᑦ, 
ᐊᓯᓐᓂᐊᕐᖕᓂᐅᑉ  ᐊᓯᐊᓂᒃ  ᐱᑦᔪᑎᖃᖅᓗᓂ,  ᐊᓯᐊᓂᒡᓗ 
ᓄᓕᐊᓂᒡᓗᓂ ᑖᓐᓇ ᐊᓯᓐᓂᐊᖅᐳᖅ. —ᒫᑎᐅᓯ 19:9

ᐂᓂᐊᕈᒪᓕ  ᐃᓂᒃᓴᓕᐅᕆᐊᖅᑐᖅᓗᓯ,  ᐅᑎᕈᒫᕆᕗᖓ  ᐂᓗᓯᓗ 
ᐅᕙᓐᓃᖁᓪᓗᓯ, ᓇᔪᒐᓐᓂ. —ᔪᐊᓇᓯ 14:3

ᑕᕝᕙ ᐃᓅᑉ ᐃᕐᖕᓂᖓᑕ ᓇᓗᓁᒃᑯᑕᖓ ᕿᓚᖕᒥᑦ ᓴᖅᑭᑦᓱᒫᖅᐳᖅ; 
ᐃᓄᐃᓪᓗ  ᐃᓘᓐᓇᑦᓯᐊᑎᒃ  ᓄᓇᖅᔪᐊᕐᖕᒦᑦᑐᑦ  ᕿᐊᓕᕈᒫᖅᐳᑦ, 
ᑕᑯᓕᕈᑎᒃ ᐃᓅᑉ ᐃᕐᖕᓂᖓᓂᒃ ᑎᑭᓕᖅᑐᒥᒃ ᕿᓚᐅᑉ ᓄᕗᔭᖏᑎᒍᑦ 
ᐱᔪᓐᓇᖅᑐᖅᔪᐊᒥᒃ ᓂᖅᑐᕐᖕᓇᖅᑐᖅᔪᐊᕐᖕᒥᒡᓗ.     —ᒫᑎᐅᓯ 24:30

ᓇᓪᓕᐊᑦ ᐅᕙᓐᓂᒃ ᑲᓐᖑᓲᑎᖃᖅᐸᑦ ᐊᔪᕆᖅᑐᐃᑦᔪᑎᒋᔭᓐᓂᒡᓗ ᐅᕙᓂ 
ᓯᓚᖅᔪᐊᕐᖕᒥ ᒎᑎᖃᖏᑦᑐᓂ ᐱᐅᖏᑦᑐᓕᔪᓂᓗ, ᐃᓅᑉ ᐃᕐᖕᓂᖓᑕ 
ᑲᓐᖑᒋᔪᒫᕆᕚ,  ᑎᑭᓕᕈᓂ  ᐊᑖᑕᖓᑕ  ᓂᖅᑐᕐᖕᓇᕐᖕᓂᖅᔪᐊᖓᓂ 
ᐂᖏᓖᓂ ᐃᑦᔪᕐᖕᓁᑦᑐᑦ ᐱᖃᑎᒋᓗᒋᑦ. —ᒫᑯᓯ 8:38

ᐃᓚᓐᓈᕆᔭᒃᑲ,  ᒫᓐᓇ  ᒎᑎᐅᑉ  ᕿᑐᕐᖓᕆᖕᒫᑎᒍᑦ,  ᓱᓕᓕ 
ᖃᐅᔨᒪᖏᒃᑲᓗᐊᖅᐳᒍᑦ  ᖃᓄᐃᑦᑐᓐᖑᓛᕐᖕᒪᖔᑦᑕ.  ᖃᐅᔨᒪᕗᒍᓪᓕ 
ᑖᓐᓇ ᓴᖅᑭᑉᐸᑦ, ᐊᑦᔨᒋᔪᒫᕋᑦᑎᒍ, ᑕᑯᔪᒫᕋᑦᑎᒍ ᖃᓄᐃᑦᑐᓪᓚᕆᐅ-
ᓂᖓ. ᑭᓇᒃᑯᓕᒫᑦ ᑍᒤᑦᑐᒥᒃ ᓂᕆᐅᒋᔭᖃᖅᑐᑦ ᑖᑦᓱᒥᖓ ᐃᒻᒥᖕᓂᒃ 
ᐃᑦᔪᕐᖕᓁᑎᓐᓂᐊᖅᐳᑦ, ᓲᖅᓗ ᑖᓐᓇ ᐃᑦᔪᕐᖕᓁᒻᒪᑦ. 

—ᔪᐊᓇᓯᑦ ᓯᕗᓪᓖᑦ 3:2, 3

ᐃᓕᑦᓯᑦᑕᐅᖅ  ᐅᐸᓗᖕᒊᖅᓯᒪᔭᕆᐊᖃᖅᐳᓯ;  ᐃᓅᑉ  ᐃᕐᖕᓂᖓ 
ᑎᑭᑦᓱᒫᕐᖕᒪᑦ ᐃᑲᕐᕋᒥ ᓂᕆᐅᒡᕕᒋᓐᖏᑕᑦᓯᓐᓂ. —ᓘᑲᓯ 12:40

ᐃᓅᑉ  ᐃᕐᖕᓂᖓ  ᑎᑭᑦᓱᒫᕐᖕᒪᑦ  ᐂᖏᓖᖁᑎᓂ  ᐃᓚᒋᓗᒋᑦ 
ᐊᑖᑕᖓᑕ ᓂᖅᑐᕐᖕᓇᕐᖕᓂᖅᔪᐊᖓᓂᑦ, ᑕᕝᕙᓂ ᐊᑐᓂᑦ ᐊᑭᓕᕈᒫᖅᐰᑦ 
ᐱᓂᐊᕐᖕᓂᕆᓚᐅᖅᑕᖏᑦ ᒪᓕᒡᓗᒋᑦ. —ᒫᑎᐅᓯ 16:27

ᐊᑕᓂᖅ  ᓇᖕᒥᓂᖅ  ᕿᓚᖕᒥᑦ  ᐊᖅᑲᕈᒫᕐᖕᒪᑦ,  ᓂᐱᖅᔪᐊᒧᑦ 
ᕾᖁᔨᔪᒧᑦ,  ᐂᖏᓖᑦ  ᐊᖓᔪᖅᑳᖓᑦᑕ  ᓂᐱᖓᓄᑦ,  ᒎᑎᐅᓪᓗ 
ᑎᑦᑐᓚᐅᑎᖁᑎᖓᓄᑦ,  ᙭ᔅᑑᓯᒥᓗ  ᑐᖁᖓᔪᑦ  ᐃᓅᓯᕐᖕᒧᑦ 
ᓯᕗᓪᓕᐅᓗᑎᒃ ᒪᑭᖅᑳᕈᒫᖅᐳᑦ; —ᑎᓴᓗᓁᑲᒥᐅᓄᑦ ᓯᕗᓪᓖᑦ 4:16

ᕿᓚᒡᓗ ᓄᓇᖅᔪᐊᖅᓗ ᓄᖑᔪᒫᖅᐴᒃ, ᐅᖃᐅᓯᒃᑲᓕ ᓄᖑᓚᐅᖅᓯᒪᓂ-
ᐊᓐᖏᓚᑦ.ᐅ —ᓘᑲᓯ 21:33

ᐱᔪᖃᓛᖅᑐᒥᒃ ᐅᖃᐅᓯᐅᓯᒪᔪᑦ ᐃᓅᑉ ᐃᓱᒪᖓᓂᑦ ᐱᔪᖃᓚᐅᖅᓯᒪ-
ᖏᒻᒪᑕ,  ᐃᓄᐃᓪᓕ  ᐊᐅᓚᑕᐅᓂᕐᖕᒥᖕᓄᑦ  ᑲᔪᓯᑎᑕᐅᓯᒪᕗᑦ 
ᐊᓂᕐᖕᓂᕐᖕᒧᑦ ᐃᑦᔪᕐᖕᓁᑦᑐᒧᑦ ᒎᑎᒥᑦ ᐱᔪᒧᑦ. —ᐲᑦᑐᕉᓯᑦ ᐂᑉᐸᖏᑦ 1:21

ᐊᒡᓚᓕᒫᑦ ᒎᑎᐅᑉ ᐊᓂᕐᖕᓂᑯᑦ ᑎᑎᕋᖅᑕᐅᑎᓯᒪᖕᒪᒋᑦ ᐊᑐᕐᖕᓇᖅᐳᑦ 
ᐊᔪᕆᖅᑐᐃᓂᕐᖕᒧᑦ,  ᐃᓂᖅᑎᕆᓂᕐᖕᒧᑦ,  ᐋᖅᑭᒋᐊᖅᑕᐅᓂᕐᖕᒧᑦ, 
ᐃᓅᑦᓯᐊᕐᖕᓂᕐᖕᒧᓪᓗ ᐃᓕᓐᓂᐊᕈᑎᒃᓴᐅᓪᓗᑎᒃ, —ᐂᑉᐸᖏᑦ ᑎᒧᑎᒧᑦ 3:16

ᐅᖃᐅᓯᖅᑎᑦ ᓇᓂᕈᐊᖑᕗᑦ ᐃᓅᓯᓐᓄᑦ, ᐊᖅᑯᑎᒋᓂᐊᖅᑕᓐᓂᒡᓗ 
ᖃᐅᒪᑎᑦᓯᓪᓗᑎᒃ. —ᐃᓐᖏᕈᑦ 119:105

ᑐᒃᓯᐊᖅᓗᓯᓗ ᐃᓱᒪᒋᔪᓐᓁᖅᓯᒋᑦᑎ

ᑍᒤᒻᒪᑦ ᐃᒫᒡᓕ ᑕᕝᕙ ᑐᒃᓯᐊᖅᑐᒃᓴᐅᕗᓯ: 
‘ᐊᑖᑕᕗᑦ ᕿᓚᖕᒦᑦᑐᑎᑦ: ᖃᓄᐃᑦᑑᓃᑦ ᐅᐱᒋᔭᐅᑦᓯᐊᖅᓕ; 
ᐊᑕᓂᐅᕖᑦ ᕾᓚᐅᖅᓕ; ᐱᔪᒪᔧᑦ ᒪᓕᒃᑕᐅᓕ ᓄᓇᒥ, 
ᑍᒫᑦᓮᓐᓇᖅ ᕿᓚᖕᒥ ᒪᓕᒃᑕᐅᖕᒪᑦ. 
ᐅᓪᓗᒥ ᓂᕿᒃᓴᑦᑎᓐᓂᒃ ᑐᓂᓯᕕᒋᑎᒍᑦ. 
ᐱᐅᖏᑦᑐᓕᓂᕗᑦ ᐃᓱᒪᒋᔪᓐᓁᒃᑭᑦ, 
ᑍᒫᑦᓮᓐᓇᖅ ᐃᓅᖃᑎᑦᑕ ᐱᐅᖏᑦᑐᓕᓂᖏᑦ ᐃᓱᒪᒋᔪᓐᓁᕋᑦᑎᒍ. 
ᐆᒃᑐᖅᓗᒃᑕᐅᑎᑦᑍᓕᑎᒍᑦ, ᓴᐳᑎᑎᒍᓪᓕ ᓵᑖᓇᓯᒥᑦ.

ᐃᓅᖃᑎᑦᓯ ᐱᐅᖏᑦᑐᓕᓂᖏᑦ ᐃᓱᒪᒋᔪᓐᓁᕐᖕᓂᐊᕈᑦᓯᐅᒃ, ᐊᑖᑕᑦᓯᑦ-
ᑕᐅᖅ ᕿᓚᖕᒦᑦᑑᑉ ᐱᐅᖏᑦᑐᓕᓂᓯ ᐃᓱᒪᒋᔪᓐᓁᕐᖕᓂᐊᕆᕔᑦ. ᐃᓅ-
ᖃᑎᑦᓯᓕ ᐱᐅᖏᑦᑐᓕᓂᖏᑦ ᐃᓱᒪᒋᔪᓐᓁᕐᖕᓂᐊᖏᒃᑯᑦᓯᒋᒃ, ᐊᑖᑕᑦ-
ᓯᑦᑕᐅᖅ ᐱᐅᖏᑦᑐᓕᓂᓯ ᐃᓱᒪᒋᔪᓐᓁᕐᖕᓂᐊᖏᓐᓂᕔᑦ.

—ᒫᑎᐅᓯ 6:9-15

